Монгол  Улсын  Их  Хурлын  хаврын  чуулганы 2005 оны 10 дугаар сарын 6-ны /Пүрэв гариг/ өдрийн нэгдсэн хуралдаан 9.30 цагт эхлэв.


Хуралдааныг Монгол Улсын Их Хурлын дарга Ц.Нямдорж нээж, гишүүдийн ирц, хэлэлцэх асуудлыг танилцуулав. 


Чуулганы нэгдсэн хуралдаанд ирвэл зохих 76 гишүүнээс нийт 66 гишүүн ирж, 86.8 хувийн ирцтэй байв. Үүнд:

а/Чөлөөтэй: Сүх.Батболд, Л.Гүндалай, Д.Дондог, М.Сономпил, М.Энхсайхан

б/Өвчтэй: Б.Эрдэнэсүрэн
в/Тасалсан: Х.Баттулга, Д.Бат-Эрдэнэ, Ж.Наранцацралт, Б.Эрдэнэбат


НЭГ.Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгч сонгох журмын тухай хуулийн шинэчилсэн найруулгын төсөл /хэлэлцэх эсэх/

Хэлэлцэж буй асуудалтай холбогдуулан Сангийн сайд Н.Алтанхуяг, мөн яамны Төрийн нарийн бичгийн дарга Ч.Хүрэлбаатар, мөн яамны Худалдан авах ажиллагааны бодлого, зохицуулалтын газрын дарга Х.Март, мөн яамны Төрийн захиргаа, удирдлагын газрын Захиргаа, хуулийн хэлтсийн дарга Б.Ганбат, мөн яамны Худалдан авах ажиллагааны бодлого, зохицуулалтын газрын мэргэжилтэн О.Хуягцогт, УИХ-ын Тамгын газрын Нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх Г.Цэрэндулам, референт Д.Отгон нар байлцав.

Төсөл санаачлагчийн илтгэлийг Монгол Улсын Засгийн газрын гишүүн, Сангийн сайд Н.Алтанхуяг танилцуулав. 

Илтгэлтэй холбогдуулан УИХ-ын гишүүн Су.Батболд, Д.Туяа, Р.Раш, Ц.Сүхбаатар, А.Бакей, Б.Мөнхтуяа, Ч.Содномцэрэн, Р.Буд, З.Энхболд, Н.Энхболд, Д.Ганхуяг, М.Зоригт нарын асуусан асуултад ажлын хэсгээс Н.Алтанхуяг, Ч.Хүрэлбаатар, Х.Март нар хариулж, нэмэлт тайлбар өгөв. 

Хуралдаан 11.10 цагт завсарлаж, 11.35 цагаас үргэлжлүүлэн хуралдав. 

Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгч сонгох журмын тухай хуулийн төслийн талаар Эдийн засгийн байнгын хорооноос гаргасан дүгнэлтийг УИХ-ын гишүүн Ц.Цэнгэл танилцуулав. 

Байнгын хорооны дүгнэлттэй холбогдуулан УИХ-ын гишүүн Г.Занданшатар, Г.Адъяа, Д.Одбаяр, Б.Жаргалсайхан нарын асуусан асуултад УИХ-ын гишүүн Ц.Дамиран, Ц.Цэнгэл нар хариулт өгөв. 

Ц.Нямдорж: Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгч сонгох журмын тухай хуулийн шинэчилсэн найруулгын төслийг хэлэлцэх эсэх асуудлаар санал хураалт явуулав. 

Бүгд 


49

Зөвшөөрсөн 
39

Татгалзсан 

10

79.6 хувийн саналаар хуулийн төслийг хэлэлцэхээр шийдвэрлэв. 

Уг хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 


Уг асуудлыг 12.30 цагт хэлэлцэж дуусав.


ХОЁР.Төрийн албаны тухай хуульд нэмэлт, өөрчлөлт оруулах тухай, Монгол Улсын Ерөнхийлөгчийн тухай хуульд нэмэлт оруулах тухай, Дипломат албаны тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуулийн зарим заалтыг хүчингүй болсонд тооцох тухай, Намын гишүүнээс түдгэлзвэл зохих албан тушаалын тухай хууль хүчингүй болсонд тооцох тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Б.Цэрэндорж, Төрийн албаны зөвлөлийн гишүүн Б.Өнөбаатар, Төрийн албаны зөвлөлийн Ажлын албаны дарга Ц.Самбаллхүндэв, Хууль зүй, дотоод хэргийн яамны Хууль зүйн бодлогын газрын орлогч дарга Д.Саранчимэг, мөн яамны Хууль зүйн бодлогын газрын мэргэжилтэн С.Мандахбат, УИХ-ын Тамгын газрын Нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх С.Одсүрэн, референт Г.Чагнаадорж нар байлцав. 

Төсөл санаачлагчийн илтгэлийг УИХ-ын гишүүн, Монгол Улсын сайд С.Баярцогт танилцуулав. 

Илтгэлтэй холбогдуулан УИХ-ын гишүүн Р.Раш, А.Бакей, Ц.Сүхбаатар, Ч.Авдай, Г.Адъяа, Ж.Гүррагчаа, Б.Жаргалсайхан, Д.Ганхуяг, С.Отгонбаяр нарын асуусан асуултад ажлын хэсгээс Б.Өнөбаатар, Б.Цэрэндорж, Ц.Самбаллхүндэв нар хариулж, нэмэлт тайлбар өгөв. 

УИХ-ын чуулганы үдээс өмнөх нэгдсэн хуралдаан 13.00 цагт завсарлаж, үдээс хойшхи хуралдаан 15.25 цагаас эхлэн хуралдав.  

Чуулганы үдээс хойшхи нэгдсэн хуралдаанд ирвэл зохих 76 гишүүнээс нийт 47 гишүүн ирж, 61.8 хувийн ирцтэй байв. Үүнд:

а/Чөлөөтэй: Сүх.Батболд, Н.Батбаяр, Г.Батхүү, Т.Ганди, Л.Гүндалай, Д.Дондог, Д.Идэвхтэн, Р.Нямсүрэн, М.Сономпил, Д.Тэрбишдагва, Ч.Улаан, У.Хүрэлсүх, М.Энхсайхан

б/Өвчтэй: Р.Амаржаргал, Д.Одхүү, Б.Эрдэнэсүрэн
в/Тасалсан: Ц.Батаа, Ж.Батхуяг, Б.Батбаяр, Д.Бат-Эрдэнэ, Ж.Наранцацралт, Б.Мөнхтуяа, Ц.Цэнгэл, О.Энхсайхан,  Б.Эрдэнэбат, Р.Эрдэнэбүрэн

Төрийн албаны тухай хуульд нэмэлт, өөрчлөлт оруулах тухай, Монгол Улсын Ерөнхийлөгчийн тухай хуульд нэмэлт оруулах тухай, Дипломат албаны тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуулийн зарим заалтыг хүчингүй болсонд тооцох тухай, Намын гишүүнээс түдгэлзвэл зохих албан тушаалын тухай хууль хүчингүй болсонд тооцох тухай хуулийн төслүүдийг хэлэлцэх эсэх талаарх Төрийн байгуулалтын байнгын хорооны санал дүгнэлтийг УИХ-ын гишүүн Д.Ганхуяг танилцуулав. 

Байнгын хорооны дүгнэлттэй холбогдуулан УИХ-ын гишүүн Н.Энхболд, Д.Арвин нарын асуусан асуултад УИХ-ын гишүүн Ц.Нямдорж, Д.Ганхуяг нар хариулав. 

Ц.Нямдорж: Төрийн албаны тухай хуульд нэмэлт, өөрчлөлт оруулах тухай, Монгол Улсын Ерөнхийлөгчийн тухай хуульд нэмэлт оруулах тухай, Дипломат албаны тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуулийн зарим заалтыг хүчингүй болсонд тооцох тухай, Намын гишүүнээс түдгэлзвэл зохих албан тушаалын тухай хууль хүчингүй болсонд тооцох тухай хуулийн төслийн хэлэлцэх эсэх асуудлаар санал хураалт явуулав. 

Бүгд 


41

Зөвшөөрсөн 
31

Татгалзсан 

10

75.6 хувийн саналаар хуулийн төслийг хэлэлцэхээр шийдвэрлэв. 

Уг хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Уг асуудлыг 16.30 цагт хэлэлцэж дуусав.


ГУРАВ.Батлан хамгаалах тухай хуульд өөрчлөлт оруулах тухай, Зэвсэгт хүчний тухай хуулийн зарим заалтыг хүчингүй болсонд тооцох тухай хуулийн төсөл /хэлэлцэх эсэх/ 

Хэлэлцэж буй асуудалтай холбогдуулан Зэвсэгт хүчний жанжин штабын орлогч дарга Борбаатар, Батлан хамгаалах яамны Бодлого төлөвлөлт, гадаад хамтын ажиллагааны газрын дарга Н.Энхбаялаг, Зэвсэгт хүчний жанжин штабын Энхийг сахиулах газрын дарга Я.Чойжамц, Батлан хамгаалах яамны Бодлого төлөвлөлт, гадаад хамтын ажиллагааны газрын ахлах мэргэжилтэн Н.Бор, УИХ-ын Тамгын газрын Нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх О.Баяраа нар байлцав. 

Төсөл санаачлагчийн илтгэлийг УИХ-ын гишүүн, Батлан хамгаалахын сайд Ц.Шаравдорж танилцуулав. 

Илтгэлтэй холбогдуулан УИХ-ын гишүүн Р.Гончигдорж, Н.Баяртсайхан нарын асуусан асуултад ажлын хэсгээс Ц.Шаравдорж хариулж, нэмэлт тайлбар өгөв.

Батлан хамгаалах тухай хуульд өөрчлөлт оруулах тухай, Зэвсэгт хүчний тухай хуулийн зарим заалтыг хүчингүй болсонд тооцох тухай хуулийн төслийг хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал дүгнэлтийг УИХ-ын гишүүн Л.Одончимэд танилцуулав. 

Байнгын хорооны дүгнэлттэй холбогдуулан УИХ-ын гишүүн Н.Баяртсайханы асуусан асуултад УИХ-ын гишүүн Л.Одончимэд хариулав. 

Ц.Нямдорж: Батлан хамгаалах тухай хуульд өөрчлөлт оруулах тухай, Зэвсэгт хүчний тухай хуулийн зарим заалтыг хүчингүй болсонд тооцох тухай хуулийн төслийг хэлэлцэх эсэх асуудлаар санал хураалт явуулав.  

Бүгд 


41

Зөвшөөрсөн 
32

Татгалзсан 

  9

78.0 хувийн саналаар хуулийн төслийг хэлэлцэхээр шийдвэрлэв. 

Уг хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв. 

Уг асуудлыг 16.50 цагт хэлэлцэж дуусав.

ДӨРӨВ.Монгол Улсын Засгийн газар, Япон улсын Засгийн газар хоорондын “Техникийн хамтын ажиллагааны тухай” хэлэлцээр соёрхон батлах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Сангийн сайд Н.Алтанхуяг, Сангийн яамны Зээл, тусламжийн нэгдсэн бодлого зохицуулалтын газрын ахлах мэргэжилтэн Т.Доржханд, мөн яамны Зээл, тусламжийн нэгдсэн бодлого зохицуулалтын газрын мэргэжилтэн Б.Төгөлдөр, УИХ-ын Тамгын газрын Нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх О.Баяраа нар байлцав. 

Төсөл санаачлагчийн илтгэлийг Сангийн сайд Н.Алтанхуяг танилцуулав. 

Монгол Улсын Засгийн газар, Япон улсын Засгийн газар хоорондын “Техникийн хамтын ажиллагааны тухай хэлэлцээр”-ийг соёрхон батлах тухай асуудлаар Аюулгүй байдал, гадаад бодлогын байнгын хорооноос гаргасан санал дүгнэлтийг УИХ-ын гишүүн Л.Одончимэд таницуулав. 

Байнгын хорооны дүгнэлттэй холбогдуулан УИХ-ын гишүүн Д.Лүндээжанцан, Ч.Содномцэрэн нарын асуусан асуултад Гадаадхэргийн сайд Ц.Мөнх-Оргил, Сангийн сайд Н.Алтанхуяг нар хариулж, нэмэлт тайлбар өгөв. 


Ц.Нямдорж: Хуулийн төслийг хэлэлцэх нь зүйтэй гэсэн саналаар санал хураалт явуулав. 
Бүгд 


43

Зөвшөөрсөн 
39

Татгалзсан 

  4

90.7 хувийн саналаар хэлэлцэхээр тогтов. 

Ц.Нямдорж: Байнгын хорооноос анхны хэлэлцүүлгээр нь батлуулахаар горимын санал гаргасан. Горимын саналыг дэмжье гэдгээр санал хураалт явуулав. 

Бүгд 


42

Зөвшөөрсөн 
31

Татгалзсан 

11

73.8 хувийн саналаар горимын санал дэмжигдэв. 

Ц.Нямдорж: Горимын санал дэмжигдсэн учраас Монгол Улсын Засгийн газар, Япон улсын Засгийн газар хоорондын “Техникийн хамтын ажиллагааны тухай хэлэлцээр”-ийг соёрхон батлая гэдгээр санал хураалт явуулав.

Бүгд 


42

Зөвшөөрсөн 
36

Татгалзсан 

  6

85.7 хувийн саналаар Монгол Улсын Засгийн газар, Япон улсын Засгийн газар хоорондын “Техникийн хамтын ажиллагааны тухай хэлэлцээр”-ийг соёрхон батлах тухай хууль батлагдав. 

Уг асуудлыг 17.05 цагт хэлэлцэж дуусав.

єдєл


ТАВ.Элчин  сайдын яаманд газар түрээсээр ашиглуулах тухай УИХ-ын тогтоолын төсөл /хэлэлцэх эсэх/


Хэлэлцэж буй асуудалтай холбогдуулан Гадаад хэргийн яамны Гэрээ, эрх зүйн газрын захирал Б.Алтангэрэл, мөн яамны Гэрээ, эрх зүйн газрын гуравдугаар нарийн бичгийн дарга С.Цолмон, УИХ-ын Тамгын газрын Нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх О.Баяраа нар байлцав. 


Төсөл санаачлагчийн илтгэлийг УИХ-ын гишүүн, Гадаад хэргийн сайд Ц.Мөнх-Оргил танилцуулав. 


Илтгэлтэй холбогдуулан УИХ-ын гишүүн С.Отгонбаярын асуусан асуултанд ажлын хэсгээс Ц.Мөнх-Оргил, Б.Алтангэрэл нар хариулж, нэмэлт тайлбар өгөв. 

Элчин  сайдын яаманд газар түрээсээр ашиглуулах тухай УИХ-ын тогтоолын төслийг хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал дүгнэлтийг УИХ-ын гишүүн Б.Батбаатар танилцуулав. 

Ц.Нямдорж: Хуулийн төслийг хэлэлцье гэдгээр санал хураалт явуулав.  

Бүгд 


42

Зөвшөөрсөн 
34

Татгалзсан 

  8

81.0 хувийн саналаар хэлэлцэхээр тогтов. 

Ц.Нямдорж: Байнгын хорооноос анхны хэлэлцүүлгээр нь батлуулахаар горимын санал гаргасан. Горимын саналыг дэмжье гэдгээр санал хураалт явуулав. 

Бүгд 


42

Зөвшөөрсөн 
37

Татгалзсан 

  5

88.1 хувийн саналаар горимын санал дэмжигдэв.

Ц.Нямдорж: Тогтоолыг бүхэлд нь батлая гэдгээр санал хураалт явуулав. 

Бүгд 


42

Зөвшөөрсөн 
41

Татгалзсан 

  1

97.6 хувийн саналаар Элчин сайдын яаманд газар түрээсээр ашиглуулах тухай УИХ-ын тогтоол батлагдав. 

Чуулганы нэгдсэн хуралдаан 17.15 цагт өндөрлөв. 

ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН

ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ
УЛСЫН ИХ ХУРЛЫН 2005 ОНЫ НАМРЫН 

ЭЭЛЖИТ ЧУУЛГАНЫ 10 ДУГААР САРЫН 6-НЫ 

ӨДӨР /ПYРЭВ ГАРИГ/-ИЙН НЭГДСЭН ХУРАЛДААНЫ 

ДЭЛГЭРЭНГYЙ ТЭМДЭГЛЭЛ


Ц.Нямдорж: Их Хурлын гишүүдийн өглөөний амгаланг айлтгаж байна. 40 гишүүн хүрэлцэн ирсэн байна. 52.6 хувийн ирцтэй ирц бүрдэж байгаа учраас асуудлаа хэлэлцэж эхлэе. 

Өнөөдрийн чуулганаар хэлэлцэхээр тогтсон асуудлыг та бүхэнд тараасан. Нэгдүгээрт, Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгч сонгон шалгаруулах журмын тухай хуулийн шинэчилсэн найруулгын төсөл, хоёрдугаарт, Төрийн албаны хуульд нэмэлт, өөрчлөлт оруулах, түүнтэй холбогдуулан Ерөнхийлөгчийн, Дипломат албаны тухай, Төсвийн байгууллагын удирдлага, санхүүжилтийн тухай хуулиудад өөрчлөлт оруулах, Намын гишүүнээс түтгэлзэх албан тушаалын хуулийг хүчингүй болсонд тооцох хуулийн төслүүд хэлэлцэнэ. Гуравдугаарт, Батлан хамгаалах тухай хуульд нэмэлт, өөрчлөлт оруулах тухай, Зэвсэгт хүчний тухай хуулийн зарим заалтыг хүчингүй болсонд тооцох тухай асуудал хэлэлцэнэ. Дөрөвдүгээрт, Монгол Улсын Засгийн газар, Япон улсын Засгийн газар хоорондын хэлэлцээр соёрхон батлах асуудал байна, тавдугаарт, Элчин сайдын яаманд газар түрээсээр ашиглуулах тухай УИХ-ын тогтоолын төсөл гэсэн ийм 5 асуудал хэлэлцэхээр төлөвлөсөн. Ингээд эхний асуудалдаа оръё. 

Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгч сонгон шалгаруулах журмын тухай хуулийн шинэчилсэн найруулгын төслийн илтгэлийг Сангийн сайд Алтанхуяг тавина. Алтанхуяг сайдыг урьж байна. 

Төсөв, үндсэн чиглэл, мөнгөний бодлого гэсэн баримт бичгүүд өргөн мэдүүлчихсэн байгаа. Гишүүд энэ 7 хоногт төсөлтэйгээ сайн танилцаад, ирэх 7 хоногоос байнгын хороодынхоо хурлыг энэ асуудлуудаар хийж эхэлсэн нь дээр байх. 12 сарын 1-нд багтаж батлах ёстой, болж өгвөл шахуухан ажиллаад эртхэн батлаад орон нутгийн Иргэдийн төлөөлөгчдийн хурал асуудлаа хэлэлцэж, орон нутгийнхаа асуудлыг эртхэн зохицуулах ийм тооцоогоор энэ хуулиудын хэлэлцүүлгийг зохион байгуулах шаардлагатай байна. Бүх байнгын хороод чиглэл чиглэлийнхээ асуудлыг хэлэлцэх ёстой нэгдүгээрт. Хоёрдугаарт, тэнд гарсан саналуудыг Төсвийн байнгын хороон дээр нэгтгэж УИХ-ын чуулганд нэгдсэн санал оруулах ёстой. Ялангуяа Төсвийн, Эдийн засгийн байнгын хороод энэ асуудлыг эртхэн зохион байгуулж ажлаа богино хугацаанд шуурхай зохион байгуулахыг хүсч байна. Бадамдамдин дарга, Дамиран дарга хоёроос, бусад байнгын хороодын дарга нар ялгаагүй. 

Хоёрдугаарт, Сонгуулийн хуулийн хэлэлцүүлэх нилээн саналууд хураагдах, нилээн цаг хугацаа авах ийм ажил болох байх. Тийм учраас энэ хуулийн төсөл дээр гишүүд сүүлчийн нэг хувилбарыг ажлын хэсэгт өчигдөр тараасан байх тэрийгээ сайн хэлэлцээд шуурхайхан энэ чиглэлийнхээ ажлыг зохион байгуулахыг хүсч байна. Уг нь болдог бол төсөв, үндсэн чиглэлийг 11 сарын 15-наас 20-дын хооронд амжиж батлаад орон нутагт хүргүүлэх, орон нутгийн хурлууд хурдан зохион байгуулагдахад бас хэрэгтэй байх гэж хугацаагийн тооцож ажилламаар байх юм. За ингээд асуудлаа эхлэе. 

Хуулийн төслийн талаар танилцуулга хийхийг Алтанхуяг сайдыг индэрт урьж байна. 


Н.Алтанхуяг: УИХ-ын дарга, эрхэм гишүүд ээ. 


2000 оны 4 дүгээр сард батлагдсан Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгчийг сонгох журмын тухай буюу бид нарын хэлж заншсанаар Тендерийн тухай хууль маань Монгол Улсад зах зээлийн эдийн засгийн үндсэн зарчим олон улсын стандартад нийцсэн Засгийн газрын худалдан авах ажиллагааны эрх зүйн орчин бүрдүүлэх эхлэлийг тавьсан. 

Хууль хэрэгжиж эхэлсэн энэ 4 орчим жилийн хугацаанд нэг талаас Засгийн газрын байгууллага, албан тушаалтнууд татвар төлөгчдийн хөрөнгийг хамгийг үр ашигтай, хэмнэлттэй хэлбэрээр олон нийтийн хяналт дор зарцуулж, нөгөө талаас хувийн компаниуд Засгийн газрын гэрээг гүйцэтгэх эрх олж авахаар эрх тэгш, шударга өрсөлдөх зарчим, сэтгэлгээ, үйл ажиллагаа практикт нэвтэрч тодорхой үр дүнд хүрч байгаа юм. 

Засгийн газрын худалдан авах ажиллагаанд төвлөрлийг бүрэн сааруулах, хариуцлагыг тодорхой болгож дээшлүүлэх, төслийн хэрэгжилтэнд хугацаа алдалтыг багасгах зорилгоор төсвийн байгууллагын ерөнхий менежер нь төсвийн ерөнхийлөн захирагчтай байгуулсан гэрээнийхээ үндсэн дээр худалдан авах ажиллагааг бие даан зохион байгуулж үр дүнг бүрэн хариуцах, харин төсвийн асуудал эрхэлсэн төрийн захиргааны төв байгууллага тэднийг худалдан авах ажиллагааны бодлого, арга зүйгээр хангаж үйл ажиллагаанд илүү шуурхай хяналт тавьдаг тогтолцоог бүрдүүлэх зүйтэй гэж үзсэн юм. 

Энэ нь Төсвийн байгууллагын удирдлага, санхүүжилтийн тухай хуулиар төсвийн төсөл зохиох, батлуулах, зарцуулах үйл ажиллагаа 2003 оноос зарчмын шинэ тогтолцоонд шилжиж төсвийн зарлагын үйл ажиллагааг тухайн салбарын төсвийн ерөнхийлөн захирагч бүрэн хариуцах болсонтой нийцэж байгаа юм. Төсвийн асуудал эрхэлсэн төрийн захиргааны төв байгууллагын хэрэгжүүлэх, Засгийн газрын худалдан авах ажиллагааны бодлогыг тодорхойлох, хуулийг хэрэгжүүлэх арга зүй, хяналтын чиг үүргийг хуулинд илүү тодорхой болгон зарим өөрчлөлт орууллаа. Yүнд, Төсвийн асуудал эрхэлсэн төрийн захиргааны төв байгууллага яам дундын тендерийн хороогоор дамжуулж худалдан авах ажиллагаанд оролцож байсныг дээр дурьдсанаар өөрчиллөө. 

Хуулинд тусгагдсан аливаа босго үнэ буюу мөнгөн дүнг хуулиас хасч, тэдгээрийг Засгийн газар тогтоодог байхаар шаардлагатай үед хуульд заасан үндэслэлээр Засгийн газар өөрчлөх боломжтой байхаар хуулийн нэмэлтийг нэмэлт, өөрчлөлт оруулж байгаа юм. 

Засгийн газрын худалдан ажиллагааны тусгайлсан веб хуудас бий болгож, томоохон худалдан авах ажиллагааны зар болоод үр дүнгийн зарладаг байхаар хуулийн төсөлд тусгасан нь Засгийн газрын үйл ажиллагаанд ил тод байдал, авилгалын эсрэг орчинг илүү хангахад чиглэсэн өөрчлөлтүүдийн нэг нь юм. 

Хуулинд шинээр тусгасан өөр нэг чухал зохицуулалт бол тендер шалгаруулалтыг баримтжуулах, хяналт, үнэлгээ шинжилгээ хийх, статистик мэдээллийн судалгаа хийх нөхцөлийг хангах зорилготойгоор аливаа бараа, ажил, үйлчилгээг худалдан авах ажиллагааны талаарх мэдээлэл, баримт материалуудыг зохих журмын дагуу хадгалах, түүнийг тайлагнахыг зохицуулсан явдал юм. 

Энэ өөрчлөлт нь бүхэлдээ төрийн өмчийн хөрөнгөөр хийх худалдан авах ажиллагааны хэмнэлт, үр ашгийг нэмэгдүүлэхэд чиглэж байгаа юм. 

Сангийн яам, Хууль зүй, дотоод хэргийн яамны хамтарсан ажлын хэсэг энэ хуулийн төслийг боловсруулахдаа Дэлхийн банк, Азийн хөгжлийн банк болон бусад мэргэжлийн байгууллагууд, салбарын яамд болон олон нийтийн зүгээс ирүүлсэн санал зөвлөлгөөг тусгахын зэрэгцээ одоо мөрдөж байгаа хуулийг илүү цомхон ойлгомжтой болгож үг хэллэг, найруулгыг сайжруулахад анхаарч ажилласан юм. 

Хуулийн шинэчилсэн найруулгын төслийг Засгийн газрын 2005 оны 5 дугаар сарын 11-ний өдрийн хуралдаанаар хэлэлцээд УИХ-д өргөн мэдүүлэхээр шийдвэрлэсний дагуу энэхүү хуулийн төслийг та бүхэнд танилцуулж байна. Хэлэлцэж шийдвэрлэж өгөхийг хүсье. Анхаарал тавьсанд баярлалаа. 

Ц.Нямдорж: Алтанхуяг сайдад баярлалаа. Одоо энэ хуулийн төслийн талаар асуулт асуух гишүүд нэрээ өгье. Одоогийн байдлаар Батболд, Туяа, Раш, Сүхбаатар, Бакей, Мөнхтуяа, Содномцэрэн, Буд, Энхболд З, Энхболд Н ийм гишүүд санал өгч байна. За Ганхуяг гишүүн, Зоригт гишүүн. Асуулт тасаллаа. За ингээд Батболд гишүүнийг асуултаа асуухыг урьж байна. 


Су.Батболд: ... хүмүүсийн хүлээж байсан, санаснаас эсрэг үр дүн гарсан гэж би бодоод байгаа. Урд нь зүгээр хийгээд байдаг байсан юм нь бүр болохоо байгаад, хугацаа алдаад, улам чанаргүй болоод тэр дээр бүр авилгал, хээл хахуулийн бас нэг элементийг шинээр бий болгосон юм болов уу гэж бодоод байгаа юм. Энийг тойрсон маш их маргаан байдаг юм. Тэгээд өнгөрсөн хаврын чуулганы эцэст намрын чуулганаар хэлэлцэх асуудлыг бид нар хэлэлцэж байгаад энэ хуулийг оруулсанд олон гишүүн олзуурхаж байсан. Одоо би шинэчилсэн найруулгыг нилээн чамбай найруулсан, энэ бүх асуудлуудыг цэгцэлсэн болов уу гэж бодож байна. Тийм учраас би 2-3 зүйлийг тодруулж асууя гэж бодож байна. 


Тендер шалгаруулах гэж байна гэж их хугацаа алддаг юм. Ялангуяа Монгол орон шиг эрс тэс байгалийн нөхцөлтэй барилгын үйлдвэрлэл явуулах хугацаа багатай оронд тендер шалгаруулах гэсээр байгаад 8 сарын дунд хүргэчихдэг. Ганцхан барилга дээр ч биш. Жишээлэх юм бол мод одоо үржүүлэх гэдэг юмуу, мод тарих чиглэлээр тэр дээр тендер шалгаруулах гэж байгаад 7 сарын дунд хүргэчихэж байгаа. Тэнд 7 сард тарьсан мод чинь яаж ургах юм бэ. Тэр нь 4 сард шийдэх ёстой. Яагаад энэ нь ингэж хугацаа алдаад байдаг юм болоо. Энэ хуулиар энэ тендерийн хугацаа алддаг байдлыг хэрхэн яаж зохицуулах юм болоо. 


Хоёрдугаарт нь ерөөсөө хамгийн муу материалаар, хамгийн чанаргүй засвар болон хамгийн чанаргүй барилгыг бариа гэсэнтэй адилхан хууль үйлчлээд байгаа байхгүй юу. Хамгийн бага мөнгө өгсөнд нь тендерийг өгдөг. Тэгээд нөгөө компаниуд нь хамгийн бага мөнгийг амалдаг. Тэртээ тэргүй Монгол Улсын Их Хурлаар батлагдсан тийм мөнгө зарцуулаад тийм юм хийгээдэх гэсэн тэрнээс заавал мөнгө хэмнэх шаардлагатай билээ, энэ хэмнэсэн мөнгийг хааш нь хийдэг юм болоо. Би өчигдөр Төсвийн төслийг эргүүлж харж байсан тэр дээр энэ тендер шалгаруулалтаас бараг 3.0 тэрбум төгрөг хэмнэсэн гээд өгүүлбэр байна лээ. Энэ хэмнэсэн мөнгийг юунд зарцуулдаг юм бэ, яадаг юм болоо. Тэгэхээр яагаад төсвийн мөнгөөр гүйцэтгэсэн ажил үйлчилгээ хамгийн чанаргүй, хамгийн хямд үнэтэй байх ёстой юм бэ. 


Гурав дахь асуулт нь, тендерийн хороо гээд яам болгон дээр байх шиг байна бодвол хамгийн том нь Сангийн яам нь дээр байдаг байлгүй би сайн мэдэхгүй байна. Энэ тендерийн хороод бол тендер шалгаруулах гэж байна гэж нэг баахан компаний материал аваад наана, цаана далд нууц үнэлгээ өгөөд л шалгаруулдаг юм шиг байгаа юм. Тэнд шалгараад гарч байгаа энэ тэр ажил үйлчилгээ гүйцэтгэж байгаа компаниуд нь бол үнэхээр одоо миний тойрог ганц хоёр сум нь дээр л юм хийхэд л хамгийн муу компани, бүр шүүсээр байгаад хамгийн муугийн олоод авсан юм шиг санагдаад байдаг юм. Энэ тендерийн хороо гэдэг ил тод ажиллах, тэр дээр одоо тэр нууц далд юм байхгүй байх боломжийг нь энэ хуулийн шинэчилсэн найруулгаар хэрхэн яаж бий болгосон юм бэ. Ийм гурван асуултыг асуумаар байна. Баярлалаа. 


Ц.Нямдорж: За баярлалаа. Ажлын хэсэг хариулт өгье. Төслийн хэлэлцүүлэгт оролцож байгаа хүмүүсийг танилцуулъя. Сангийн яамны Төрийн нарийн бичгийн дарга Ч.Хүрэлбаатар, мөн яамны Худалдан авах ажиллагааны бодлого, зохицуулалтын газрын дарга Х.Март, мөн яамны Төрийн захиргаа, удирдлагын газрын Захиргаа, хуулийн хэлтсийн дарга Б.Ганбат, мөн яамны Худалдан авах ажиллагааны бодлого, зохицуулалтын газрын мэргэжилтэн О.Хуягцогт, Хууль зүй, дотоод хэргийн яамны Хууль зүйн бодлогын газрын мэргэжилтэн Энхбаатар гэсэн хүмүүс оролцож байна. Асуултанд хариулах хүмүүс нэрээ хэлээд товчхон, яг асуусан асуултанд тодорхой хариулаарай. За ингээд хариулъя. 


Ч.Хүрэлбаатар: Батболд гишүүний асуултанд хариулъя. Эхний асуудал бол тендер шалгаруулалтанд хугацаа их алддаг гэсэн асуудал байгаа. Энэ бол энэ өнгөрсөн хугацаанд хуулийн хэрэгжилтийн хугацаанд гол анзаарагдаж харагдаж байсан зүйл бол энэ байгаа. Энийг бид нар энэ хуулинд засч залруулахаар нилээд анхаарсан. За энэ дээр засч залруулахдаа бид нар хоёр арга замаар залруулъя гэж бодож байгаа. Жил бүрийн 12 сарын 1 гэхэд төсөв батлагддаг ингэхээр 12 сарын 1-нээс 1 сарын 1 хүртэл 1 сарын хугацаанд яамдууд бүх зарлах тендерийнхээ төлөвлөлтийг гаргаад тэрийгээ сонин хэвлэл дээр нийлүүлдэг байхаар бид нар зохицуулъя гэсэн бодолтой байгаа. 


Хоёрдугаарт нь улсын төсөв батлагдаж байх үед бол аливаа зураг төсөлгүй хөрөнгө оруулалтын объектуудыг УИХ-аар оруулж батлуулахгүй байвал их зүгээр байгаа. Хэрвээ тэгэхгүй бол оны эхнээс аваад зураг төслийн хийсээр байтал тэр нь 7-8 сар буюу 6 сар хүрээд дараа нь тендер зарласаар байтал барилгын хугацаа алдагддаг ийм юм бол нилээд байгаа. Тийм учраас улсын төсөв батлагдах үед болж өгвөл зураггүй объектуудыг оруулахгүйгээр батлаад явчихвал зүгээр байгаа. 


Мод үржүүлэх дээр БОЯ өөрөө яаж тендерийг зохион байгуулсныг бид нар сайн мэдэхгүй байна. Хэрвээ ийм байвал бид нар бас БОЯ-тай уулзаж энэ асуудлыг тодруулъя. 


Хоёрдугаарт нь энэ хамгийн чанаргүй бөгөөд хамгийн бага үнэ өгснийг шалгаруулдаг гэсэн нь бол уг нь хуулийнхаа хүрээнд ийм биш байгаа, харамсалтай нь зүгээр зарим практик байдал дээр иймэрхүү зүйл ажиглагддаг. Яагаад гэхээр энэ тендерийг шалгаруулахдаа хэд хэдэн үе явцтайгаар шалгаруулдаг. Нэгдүгээрт нь хянан үзэх шат гэж явагддаг. Хянан үзэх шатанд бол голдуу баримт бичгийн бүрдэлийг анхаардаг. Дараа нь нарийвчилсан үнэлгээ хийгддэг. Нарийвчилсан үнэлгээ хийгдэж байх үед бол яг тухайн техникийн тодорхойлолтонд заагдсан зүйлүүдийг нь шаардлага хангасан компаниуд байна уу, үгүй юу гэдгийг үздэг. Тэгээд хэрвээ чанаргүй юмуу, техник тодорхойлолт нь шаардлагад нийцэхгүй бараа, буюу барилга, ажил, үйлчилгээ хийх гэж байгаа тохиолдолд бол тэр компаниудыг хасаад үлдэж байгаа компаниудын хооронд үнийн харьцуулалтыг хийгддэг. Тэгэхээр зарим захиалагч байгууллагын хувьд энэ дээр ийнхүү зүйл гардаг байхыг бид нар үгүйсгэхгүй. Уг нь бол хамгийн чанаргүй гэдэг дээр бол яг энэ барилгын хийгдэж байгаа ажил, үйлчилгээ нийлүүлэгдэж байх үед бол хяналт тавьдаг байгууллага нь захиалагч. Барилгын ажлыг хэдэн хувь хийлгээд гүйцэтгэлийн гаргаад, гүйцэтгэлийн хянаж баталгаажуулаад яваад байдаг. Тэгэхээр уг нь энийг зөвхөн тендерээр биш захиалагч байгууллагын тавигддаг хяналтын үеэр энийг сайн анхаарч ажиллах боломжтой байдаг юм. 


Гуравдугаарт нь тендерийн хорооны асуудал байгаа. За энэ олон улсын практикийг харж байхад бол энэ тендерийн хороо гэдэг зүйл байдаггүй юм байна лээ. Голдуу үнэлгээний хэсэг гэж гараад тухайн байгууллагын дарга нь үнэлгээний хэсгийн шийдвэрийг баталгаажуулдаг. Ингэснээрээ тэр баталгаажуулж байгаа хүн бол өөрөө тэрийгээ хариуцлагаа өөрөө хүлээдэг учраас энэ оруулж ирж байгаа шинэчилсэн найруулгаа бид нар хариуцлагыг нилээд нэмэгдүүлсэн, хяналтыг нилээн сайжруулсан ийм байдлаар зассан байгаа. Зүгээр тендерийн хороо гэхээр үнэлгээ хийгдээд, тендерийн хороо байгуулах, тендерийн хороо хуралдах гэх мэтчилэнгээр цаг алддаг зүйлүүд байдаг. Яагаад ч юм тендерийн хорооны тэр гишүүн нь гадагшаа явсан, амралттай байгаа, аль эсвэл өвчтэй байгаа гэх мэтээр ирц бүрддэггүй. Тендерийн хорооны бүрэлдэхүүн бол зайлшгүй 80.0 хувь нь бүрдэж байж шийдвэр гаргадаг учраас ийнхүү хугацаа алддаг зүйлүүд бол өнгөрсөн хуулийн хэрэгжилтийн үед ажиглагдаж байсан. Энэ бүгдийг засч залруулсан зүйл байгаа энэ шинэчилсэн найруулгаар. 


Хэмнэгдсэн мөнгө гэвэл энэ хууль яг 2000 оны 6 сараас хэрэгжиж эхэлсэн. Энэ хугацаанд манай яамны тооцоогоор бол 10.0 гаруй тэрбум төгрөг хэмнэгдсэн байгаа. Тэгэхээр энэ хэмнэгдсэн мөнгийг эргүүлээд дараагийн хэмнэлт гарсан тохиолдолд мөнгийг зарцуулдаг журам байдаг, үүнийхээ дагуу бол эргээд хөрөнгө оруулалтын бусад тавигдаж байгаа асуудлуудыг шийддэг. 


Ц.Нямдорж: Батболд гишүүний асуултанд хариулт болсон уу. Би тодруулаад явъя. Энэ 12 сарын 1-нээс 1 сарын 1 хүртэл сонинд зарлаад тэгээд болчихно гэж ярьлаа сая. Тэр юмаа хуулиндаа суулгачихаж болохгүй юу. 


Ч.Хүрэлбаатар: Өчигдөр Цэнгэл гишүүнээр ахлуулсан ажлын хэсэг гараад энийг бол ерөнхийдөө бид нар яриад энийг бол хуулинд суулгаж өгье гэж байгаа. 


Ц.Нямдорж: Цэнгэл дарга тэрийгээ мартахгүй юм байна. Одоо юу болж байгаа вэ гэхээр наана чинь төсөв батлагдаад 7-8 сар хүртэл тендер явагдаад, тэгээд хөдөөгийн нэгэн сум эмнэлгийн барилгын ажил 10 сард эхэлж байгаа бүтэн жил тендерт алдаж байгаа байхгүй юу. Одоо энэ бүх гишүүд орон нутагт төлөөллөө мэддэг. Энэ юмаа хуулиндаа сайн суулгаж өгөх нь байна гэж ойлголоо шүү. 


Хоёрдугаарт тэр чанаргүй асуудал дээр ч гэсэн юм байгаа, хамгийн бага үнээр л тооцоод хаячихдаг. Тэрэндээ баригдаад нэг, эсвэл энэ хуулийг чанартай тал руу нь явуулах юмуу. Хамгийн их өртгөөр, хамгийн чанартай гэдгээр явах юмуу тэрийгээ бодмоор л юм. 4-5 жилийн дараа хүнд гологдоод буулгаж хаях юм бариад яахав дээ, барьвал барьсан шиг хамгийн орчин үеийн юм барих хэрэгтэй. Сүүлд нь тэрийг чинь буулгаж, ачина гэж бөөн ажил болно, ширээ, сандал худалдаж авдаг Эрээнээс хачин юм авчраад л тэгээд тендерт мөнгө хэмнэсэн болдог. Гадны хүн орохоор ичмээр ийм л юмнууд байгаа. Ер нь хэнд хэрэгтэй юм одоо энэ хоёрын хооронд үнэтэй, чанаргүй хүнд гологддог юм авч. За энэ дээр бас анхаармаар байна гэж Батболд гишүүн хэллээ шүү, энийг Цэнгэл гишүүн, байнгын хороо сайн анхаараарай. 


Одоо Туяа гишүүнд үг өгье. 


Д.Туяа: Баярлалаа. Тэгэхээр энэ Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгч сонгох энэ журмын тухай хуулийг тойрсон олон шүүмжлэл, санал, захидлууд ирдэг юм. Энэ юу гэхээр тухайлбал эрүүл мэндийн салбарт зарлагддаг энэ тендер эм, эмнэлгийн хэрэгслийг шалгаруулах энэ тендерийн хүрээнд олон шүүмжлэл гарч байна. Яагаад гэхээр энэ бол нэгдүгээрт түрүү Батболд дарга хэллээ, цаг хугацааны хувьд их хоцордог. За ингэж хоцорсоноос болж эмнэлгийн байгууллагууд 4, 1 дүгээр улиралд эм, эмнэлгийн хэрэгслээр бүрэн хангагдаж чаддаггүй тасардаг, иргэдээс өөрсдөөс нь эм гаргах ийм явдал гарч ирдэг. Yүнтэй холбогдуулаад эмийг, эм, эмнэлгийн хэрэгслийн тендерийг зарлахдаа хамгийн хямдхан үнийг сонгож авч ингэж шалгаруулдаг. Энэнээс болоод чанаргүй, хугацаа хэтэрсэн эм, эмнэлгийн хэрэгслээр хангах явдал удаа дараа гарч байгаа юм. 


Мөн ялангуяа эрүүл мэндийн салбар байна, хөдөө аж ахуйн салбарт гэнэтийн халдварт өвчин гарах ийм тохиолдолд тендерийг яаралтай зарлахад гүйцэтгэгч байгууллага нь бэлэн бус, нийлүүлэх бараа, материал бэлэн бус байдлаас болж цаг алддаг, чанаргүй бараа нийлүүлдэг ийм тохиолдлууд их гардаг учраас энэтэй холбогдож хуулийн шинэчилсэн найруулгад ямар заалтууд, ямар зүйлүүд орж байна бэ. Энэ талаар асууж байна. 


Ц.Нямдорж: За баярлалаа. Хариулъя, хоёр асуулт байна. 


Ч.Хүрэлбаатар: Эрүүл мэндийн салбарын тендерийн хугацаа их хоцордог. За энэ нь яаж байна гэхээр улсын төсөв бол 12 сарын 1-нд батлагддаг, ингээд тендерийг зарлах хугацаа нь бол дор хаяхад 1 сарын хугацаатай байдаг. Тэгээд дүгнэх хугацаа 7 хоног, зарим үед бол дүгнэх явцад дахиж тодруулах шаардлагатай зүйлүүд гардаг, мөн зарим тохиолдолд бас маргаан гардаг. Ингэж явсаар байгаад зарим тохиолдолд бол 2 сар гарч тендер нь нийлүүлэгддэг, бараа бүтээгдэхүүн нийлүүлэгддэг тохиолдлууд байдаг. Хөдөө орон нутгийн хувьд мөн ялгаа байхгүй энэ тохиолдол 3-4 сар хүрч гүйцэтгэгчийг шалгаруулж байсан тохиолдлууд гардаг юм байгаа. Тэгэхээр бид нар энэ хуулийг өөрчлөх ёстой, шинэчлэх ёстой гэсэн агуулгын хүрээнд энэ бол нилээн анхааралтай тавигдаж байгаа. Тэгээд Цэнгэл гишүүнээр ахлуулсан ажлын хэсэг дээр нилээд их яригдсан. Энэ чиглэлээр бол бид нар хуулийн төсөл дээрээ анхаарч суулгана гэж бодож байгаа. 


Янз бүрийн давагдашгүй нөхцөл байдал үүссэн тохиолдол дээр бол энэ тендерийг зарлах юу бол энэ хуучин хуулиараа зохицуулагдаад явж байгаа. Энэ дээр бол зарим тохиолдолд яг тийм шуурхай байж чаддаггүй, яагаад гэхээр хэдийгээр шууд гэрээ байгуулна гэдэг нь нэг хүнтэй шууд гэрээ байгуулчихдаггүй, зайлшгүй 3 үнийн санал, 3 оролцогчоос үнийн санал авч байж тэр нь дээр нь дүгнэлт хийж байж шалгаруулалтыг хийдэг. Шалгарсны дараа нийлүүлэх гэж байгаа аж ахуйн нэгжүүд бол зарим тохиолдолд цаг хугацаандаа нийлүүлэхгүй байх, яаралтай гэнэт үүссэн нөхцөл байдал байдаг учраас тэр нийлүүлэгдэх бараа нь тийм амар заримдаа олддоггүй, заримдаа шинээр үйлдвэрлэх хэрэг гарах мэтээр хугацаа алдах тохиолдлууд бол гардаг юм байна лээ. Энийг бол хуучин хууль нь дээрээ явагдаж байсны дагуу хэвээрээ байгаа. 


За хамгийн бага үнийн тухай асуудал бол уул нь бол ийм байгаа юм, зүгээр хамгийн хямд үнэ өгсөн компани бол одоо энэ мөрдөгдөж байгаа хуулиар бол ялах ёсгүй, хамгийн хямд үнэ гэдэг маань бүх шаардлага хангасны дараа үнийн харьцуулалтыг хийдэг ийм асуудал байгаа. Харин одоо зарим тохиолдолд байнга тэр бүх шаардлагыг хангаж чадсан эсэх дээр гүйцэд харалгүйгээр хамгийн хямд үнийг шалгаруулдаг тохиолдол бол практикт ажиглагдаж байдаг. 


Ц.Нямдорж: Энэ гишүүдийн асууж байгаа асуултын цаана дандаа ажил байгаа шүү. Тэгээд асууж байгаа асуултынх нь санаа хуулинд суучихсан бол ингээд биччихсэн байгаа юмаа гээд хуулийнхаа зүйлийг хэлж байгаад та нар хариулчихаач. Уншсан юм байгаа биз дээ энэ Тамгын газар. Нэгд. 


Хоёрдугаарт гишүүдийн асууж байгаа асуултыг хуулиас хайгаад тэр нь байхгүй бол энийг ингэж засъя, ингэж суулгая гэсэн томъёоллыг энэ ажлын хэсэг Сангийн яамны нөхдүүд шууд шууд хийгээд энэ асуулт асууж байгаа гишүүдэд танилцуулаад ингээд цаашаа явчихмаар байна. Ийм ажлын горимд шилжихгүй бол нэг нь асуусан, нэг нь хариулсан болдог, тэрний цаана ямар ч ажил явагддаггүй ийм л юм байгаа. Одоо жишээ нь эрүүл мэндийн салбар дээр юу яригддаг вэ гэхээр энэ том эмнэлгийн газрууд байгаа 3 дугаар эмнэлэг, Гэмтэл согог гээд эд нарын тендерийг хэн шалгаруулах вэ одоо энэ төслөөр. Жилд худалдан авах эмийн тендерийг хэн шалгаруулах вэ, яам шалгаруулах уу, үйлдвэрийн газар нь шалгаруулах уу, эмнэлэг нь. Жишээ нь Эрдэнэт үйлдвэрийнхийг хэн шалгаруулах вэ, Монголросцвет дээр хэн шалгаруулах вэ, 4 дүгээр станц дээр хэн шалгаруулах вэ. Энэ юмнууд нь хуулиндаа байгаа юу. 


Ч.Хүрэлбаатар: Одоо энэ хуулийн шинэчилсэн найруулгаар бол жишээ нь эмийн тендерийг хэн шалгаруулах вэ гэвэл тухайн эмнэлгүүд нь шалгаруулна. Гэхдээ төсвийн ерөнхийлөн захирагч нь шаардлагатай бараа бүтээгдэхүүнийг зөвхөн жижиг жижгээр нь авбал үнэ өндөрсөнө гэж үзэж байгаа тохиолдолд төсвийн ерөнхийлөн захирагч тухай бүрд өргөтгөсөн байдлаар бүх эмнэлгүүдэд авч өгөх зориулалтаар нэгтгэж, нийлүүлж нэг зарлаж болно. Аль эсвэл төсвийн ерөнхийлөн захирагч нь өөрөө тухайн эмнэлгүүд нь өөрсдөө тендерээ зарлаад авах нь илүү оновчтой, шуурхай гэж үзэж байгаа тохиолдолд бол эмнэлгүүд нь өөрсдөө зарлах эрхийг нь өгнө. Энэ нь бол нээлттэй байж байгаа. Түрүүчийн урд нь байсан хуулиараа бол зайлшгүй яамны тендер буюу яам дундын тендер гэдэг рүү орно, эсвэл аймаг дээр төвлөрсөн байдлаар зарлагдаж явагддаг ийм байсан. Одоо тэгвэл энэ хуулиар төвлөрлийг сааруулаад тэгээд эрхийг нь өгч байгаа. 


Монрос, Эрдэнэтийн хувьд бол уул нь ийм байгаа, энэ өнгөрсөн түрүүчийн хуулиар бол 51.0 хувиас дээшээ төрийн өмчийн оролцоотой аж ахуйн нэгжүүд бол энэ тендерээр оролцож явах ёстой байгаа. Гэхдээ бодит амьдрал дээр яадаг вэ гэхээр энэ томоохон хувьцаат компаниуд шийдвэрээ бол 3-ны 2-оор гаргаж байж яадаг, тэгэхээр 66.0 хувийн төлөөллийг бүрдүүлж байж энэ хууль нь мөрдөгдөж явахаар байгаа юм. Уул нь энэ хуулийн санаа нь дээр бол манай манайх төмөр замыг энэ дээр энэ хуулиар оруулахын тулд бид нар 50.0 хувь гэж хийж өгсөн одоо. Өчигдөр ажлын хэсэг дээр Цэнгэл гишүүнээр ахлуулсан ажлын хэсгээр ажиллаж байхад бол энэ санал бол боломжгүй гэж байгаа. Ийм учраас Эрдэнэт ч бай, хэрвээ энэ хуулиар 66.0 хувь гэж орж ирэх юм бол Эрдэнэт, Төмөр зам гэх мэтийн хамтарсан томоохон үйлдвэрүүд энэ хуулиас гадуур үлдэхээр байгаа. Хэрвээ энэ хуулиар 50.0 хувиас дээшээ гэх юм бол энэ хувьцаат аж ахуйн нэгжүүд нь өөрсдөө тендерээ зарлаад явахаар байгаа. Цахилгаан станц мөн ялгаа байхгүй. 


Ц.Нямдорж: Хууль дээр чинь яг ингэж уншигдаж байгаа юу. Yнэн биз. 


Ч.Хүрэлбаатар: Уншигдаж байгаа, яг үнэн. 


Ц.Нямдорж: За мэдэхгүй. Би уг нь нэг уншсан, юм их тодорхойгүй юм билээ, тодруулах юмнууд байж магадгүй шүү. Одоо ухаандаа эрүүл мэндийн салбарт гэхэд яг эмнэлэг нь шалгаруулна, шаардлага гарвал ерөнхийлөн захирагч нь хянана гэдгээ хуулин дээрээс шуудхан харж уншаад л хэн ч, ямар ч тайлбар, нэг логик тайлбар гэж нэг юм яриад байдаг шүү дээ хуулийнхан, логик тайлбаргүй хууль хийх хэрэгтэй, шууд биччих хэрэгтэй. 50.0 хувийн оролцоотой бол тэгнэ, цэвэр улсын үйлдвэрийнх бол тэгнэ, орон нутагт тэгнэ гээд. Энэ асуудлын учир энд л оршоод байх шиг байна тийм ээ Туяа гишүүн ээ. 

Шуурхай үед бас л тайлбарлаж л байна, шуурхай үед үнэхээр хэцүү юм болдог шүү дээ, шүлхий гарчихдаг, Оросоос эм авах гэдэг, тендер шалгаруулсаар байтал шүлхий нь дуусдаг шахуу л юмнууд явж байгаа. Ийм нөхцөлд яаж хурдан гарах вэ гэдэг юмаа энэ дотор бас суулгаад өгчих, шуурхай, онцгой нөхцөлд ингэнэ гээд л бичээд өгчих. Тэр томъёоллуудаа сайн бэлтгээрэй. Хүрлээ дарга энийг маш сайн мэдэж байгаа байх. Сүүлийн үеийн танилцуулгаад Хөдөө аж ахуйн яамнаас ингэхгүй байна, тэгэхгүй байна гээд баахан юмнууд ирээд байгаа. Онцгой нөхцөлд ингэж ингэж зохицуулалт хийнэ гээд хуулин дотроо зүйл нэмж өгч байгаад хийгээд өгчихөөрэй. Би шүүмжилж байгаа юм биш шүү Тэрбишдавга сайд инээгээд байна, ер нь бол үнэхээр тийм бэрхшээлүүд гардаг. Онцгой нөхцөлд 3 хоногийн дотор ингээд шийднэ гээд л бичээд өгчих.

Одоо тэр бас нэг хугацааны асуудал яригдав аа, бүтэн жил маргасаар байгаад дуусдаг. Маргаан гарах юм бол тэр анхан шатанд нь тэдэн хоногийн дотор шийднэ, тэрийг хянах шаардлага гарвал дээд шат нь 7 хоногийн дотор шийднэ гээд хуулиндаа хийгээд өгчих. Ийм ийм юмнуудаа Цэрэндулам аа, сайн ярина шүү, Цэнгэл гишүүн нар. Гайгүй сайн хуультай болох юмсан гээд би энд үглээд суугаад байна. За баярлалаа. 

За одоо Раш гишүүнд үг өгье.

Р.Раш: Их Хурлын даргын саяын хэлсэн замечантай бүрэн санал нэг байгаа юм. Олон хүний дургүйг хүрээд улам дордох болов уу гэж айх юм. Ер нь бол нилээд тохиолдолд энэ тендер гэдэг юм чинь манай ажлыг дор хаяхад 1 жилээр хойшлуулаад байгаа юм шиг. Зүгээр өөрийн жишээ нь дээр өнгөрсөн хавар хашгирч гуугалж байгаад л Дундговь чиглэлд цөөхөн км зам тавиулсан. Тэгээд намар боллоо 8-9 сар боллоо сайд нөхөр Батхүүтэй ярьсан, үгүй нөгөөх чинь юу ч байхгүй гэж. Тендер л болдоггүй гээд. Тэгээд ингээд одоо газар хөлдөж байхад зам засна гэж ямар юм байх вэ дээ. Тэгээд дахиад л хойшилно. Нэгэнт төсвийн хөрөнгө болохоор зэрэг хураагаад л авах байх. Өөр нэг жишээ, мөн өөрийн. Энийг бол Алтанхуяг сайд бүрнээ дэмждэг юм, за гэж надад хоёр хэлсэн, тэгсэн мөртлөө хэрэгждэггүй. Дундговь аймгийн баруун талд цаг агаарын нарийвчилсан сансраас мэдээ аваад хийчих нэг юмыг 31.0 сая төгрөгийг энд тэндээс алга тосч, бадар барьж гуйж байгаад гайгүй юм хийсэн юм. Тэгээд нэг 18.0 сая төгрөг дутаад байна энийг төсвөөс хийгээд өгөөч гэж ингэж ноднин ярьж байгаад оруулсан юм. Сайдын багцад өөрт нь орсон юм. Тэгсэн чинь одоо тендер гээд л, тэгээд БОЯ руу явлаа гэсэн, БОЯ нь одоо хааш нь явж байгаа юм гэх мэтчилэнгээр энэ жил бас л энэ асуудал ингээд өнгөрөх нь л дөө. Тэгээд ингээд л бодоод байхаар чинь бол энэ тендер гэдэг юм чинь олон улсын жишгээр бол тэр л ухаан нь авилгал, хээл хахууль, ар өврийн хаалга, аливаа буруу тийм юмыг л арилгахад сайхан арга юм гэнэ лээ л дээ. Манай нөхцөлд ерөөсөө энэ чинь морийг 3 хөлийн чөдөрлөдөг байтал 4 хөлийн чөдөрлөчихөөд байгаа юм шиг санагдаад байгаа юм. Энийг л одоо энэ хуулинд нилээн сайн гаргаж өгөхгүй бол одоо ямар янзтай байгаа бол. 

Зүгээр хуулийн маань төсөл бас зун тараагдсан бололтой юм, бид нар чинь амарч амарч байгаад ирсэн тэгээд одоо яг гар дээр хууль байдаггүй. Зүгээр л илтгэлийг сонсоод ингээд сууж байна, чухам ямар өөрчлөлт яаж орж байгаа бол. Ер нь л нэг л болохгүй байна. Миний тэр хэлдэг хоёр жишээг бол ялангуяа тэр нэг цаг уурын юмыг сайд өөрөө сайхан мэдэж байгаа, Ерөнхий сайдад ч би бас хэлээд авсан. Тэгээд би Ерөнхий сайдад тэгэж хэлсэн л дээ, та эвтэйхэн хэлээрэй дээд дарга нь хэлэхтэйгээр зэрэг доодуул нь улам гэдийчихдэг юм шүү, чи тэндээсээ ав гээд гэдийгээд суучихаж магадгүй гэж би хүртэл ингэж учирлаж хэлсэн. Тэгээд ер нь бол ерөөсөө л сүрхий ийм л байдалтай яваад байна. Гуйх, бадар бариад гуйна гэх, баян болж байж өгнө гэхээр зэрэг байхгүй юм. Энэ тендерийн юм тун яггүй байна, энэ нилээн ярихгүй бол манай аж ахуйн ажлыг тун чөдөрлөж байна, би түрүү ярьсан өөрийн жишээ нь дээр л. Тэгээд юм болгонд тендер гэх юм. 10.0 сая төгрөг гэж ярьж байгаа, тэр 10.0 сая төгрөг чинь арай бага юм биш үү тэр хуульдаа яаж тусч байгаа бол, арай дээшлүүлмээр байна, аж ахуйн эрх мэдэл гэж байдаг байх, цөмийн ухаан нь одоо эд нар ар өврийн хаалгаар аваад ах, дүү нартаа хуваагаад өгчихнө гэж хардаж сэрдээд байж болохгүй шүү дээ. Энэ чинь бас тодорхой эрх мэдлийн өгөөд бас итгэлийн өгөөд ингээд явах юм бол ажил арай урагшлахад нэмэр болох болов уу гэж ингэж бодох юмаа. За баярлалаа.

Ц.Нямдорж: Раш гишүүнд баярлалаа. Ажлын хэсэг хариулъя. 

Ч.Хүрэлбаатар: Замын тэр юуг би сайн мэдэхгүй байна энэ талаар. Тэр Зам тээвэр, аялал жуулчлалын яамнаас арай тодорхой хариу өгөх байхаа гэж бодож байна. Харин Дундговь аймгийн цаг агаарын тоног төхөөрөмжийн хувьд бол энэ талаар би мэдэж байгаа. Хэдийгээр улсын төсвийн хөрөнгө учраас их ч гэлгүй, бага ч гэлгүйгээр нэгэнт цаана нь хууль байгаа учраас хуулийнхаа дагуу гүйцэтгэгчээ шалгаруулаад өгөх ёстой л доо. Тийм л шаардлагыг бид нар бол тавьж байгаа. Харамсалтай нь өнөөдрийг хүртэл энэ 18.0 сая төгрөг дээр сонгон шалгаруулалт бол. Гүйцэтгэгчийг сонгон шалгаруулалтаар хуулийн дагуу хийхгүй бол хууль бусаар энийг хийчихээр эргээд бас хариуцлага тооцогддог учраас боломжгүй байгаа юм. 

Ц.Нямдорж: За одоо Сүхбаатар гишүүнд үг өгье. 

Р.Раш: Нэг нь нэг асуулт тавьдаг, нөгөө нь нэг хариулдаг тэгээд энэ хурал бол тэгээд хурал болоод ингээд явах нь л дээ. 

Ц.Нямдорж: Раш гишүүнээс ажлын хэсэг тэр тавьж байгаа асуултынх нь хариултыг дахин нэг уулзаж аваад, тэгээд хуулийнхаа төслийг үзээд энэ Раш гишүүний ярьж байгаа дутагдлыг засах заалт нь энэ байна гээд, байхгүй бол томъёоллын хийгээд байнгын хорооны дүгнэлт хэлбэрээр оруулаад явах. Ер нь бүх гишүүдтэй тэгэж ажиллая Нарантуяа дарга аа. Ер нь энэ гишүүдийн асуултын цаана дандаа ажил байж байна гэж ойлгож энэ асуусан асуултын дутагдлыг яаж засах вэ гэдэг юмыг л хуулинд суулгах замаар, энэ Их Хурал дээр яригдаж байгаа яриаг ажил хэрэг болгох талаас нь Тамгын газар сайн ажилламаар байна, ажлын хэсэг ч гэсэн. 

За Алтанхуяг сайд. 

Н.Алтанхуяг: Урд нь нөгөө нэг хөрөнгө оруулалтын төлөвлөгөө батлахад Раш гишүүний хэлээд байгаа тэр санааг бид нар оруулсан юм л даа Дундговийн Эрдэнэдалайд тэр нэг цаг уурын станцын асуудал. Тэгээд тэр мөнгийг өгчихөж болдог юм байх гэж бодсон чинь хуулиараа болдоггүй юм байна. Раш гишүүн гүйцэтгэгч нь тодорхой хийгдсэн шахуу ажил байгаа одоо мөнгөө авна гээд байдаг. Одоо манай энэ Тендерийн хуулиар бол ямар нэгэн ажил, үйлчилгээ гүйцэтгэхийн тулд эхлээд тендерээ зарлаад гүйцэтгэгчээ сонгочихоод тэр шалгарсан гүйцэтгэгчид 18.0 сая төгрөг өгөх тухай асуудал байгаа юм. Тэгээд энэ маань хууль нь үнэхээр одоо заавал шалгаруулж зарлаж байж гүйцэтгэгчийг нь тогтоо гэсэн учраас ингээд саатаад байгаа юм Раш гишүүний асуудал. Түүнээс өөр хуулинд өөрчлөлт оруулах, одоо Раш гишүүний хэлж байгаагийн дагуу хийнэ гэвэл ямар нэгэн гүйцэтгэсэн хүнд нь эхлээд шууд тендергүйгээр мөнгийн өг гэсэн ийм юм болох гээд байгаа. Тэгэхээр энэ болж өгөхгүй байгаа юм. 

Ц.Нямдорж: За Сүхбаатар гишүүн асуултаа асууя, Алтанхуяг сайдад баярлалаа. 

Ц.Сүхбаатар: Баярлалаа. Тэгэхээр энэ Тендерийн хуульгүй байхад одоо төсвийн хөрөнгөөр ажил, үйлчилгээ, бараа худалдаж авч баахан үйлчилгээ явж байсан. Тэгэхээр энэ үетэй зэрэгцүүлэхэд энэ хууль хэрэглэсэн хугацаанд ямар үр дүн гарсан юм бэ. Би тэр 10.0 тэрбум төгрөгийн хэмнэлт гарсан гэдэг нь хууль гараад янз бүрийн авилгал, хээл хахууль, үргүй зардал юу ч байдаг юм одоо ийш тийшээ хөрөнгө цацагдаагүй байдлаар гарсан тоо юмуу, эсвэл зүгээр одоо нийт бараа, үйлчилгээ худалдаж авахад зориулсан төсөвлөсөн хөрөнгөнөөс 10.0 тэрбум төгрөг хэмнэгдсэн юмуу. Ер нь энэ хууль гарснаас ямар үр дүн гарсан юм гэдгийг тоон хэмжээгээр хэлэх. Одоогийн энэ хууль гарснаар янз бүрийн сөрөг үр дагаврууд ямар түвшинд арилах юм гэдгийг одоо хүнд ойлгогдохоор хэлж тайлбарлах ийм боломж байна уу. Энэ хуулийг хэлэлцэх эсэхтэй холбоотой, нилээн ерөнхийдөө мөртлөө ийм тайлбар хэлж болох болов уу гэж. 

Ц.Нямдорж: Сүхбаатар гишүүн ээ, наад микрофоноо чангалаач. 

Ц.Сүхбаатар: Дараа нь тэр энэ сум, орон нутагт ямар өөрчлөлт гарах вэ. Жишээлбэл одоо ялангуяа энэ суманд сургууль, цэцэрлэгийн барилгын засварын тендер л гэж байна, за яахав тэр үндсэн захиалагч нарт нь бол эрхийн өгч байгаа юм шиг байна. Тэнд ямар байдлаар өөрчлөлт орох вэ, өөрөөр хэлбэл одоо сонголтоо тэд өөрсдөө хийх боломж байна уу захиалагчийнхаа, ямар ямар байдлаар энэ шинэ хуулинд орж тусгагдаад сум, аймагт ямархуу нөлөөлөл байна. Өөрөөр хэлбэл төсвийн эрх захирагч нараар ингэж хуваарилж өгч байгаа нөхцөлд аль төсвийн эрх захирагч нар дээр нь одоо гол гол төвлөрөл нь энэ тендерийн хуулийн үйлчлэл байх вэ. Энийг одоо тодруулж өгөхгүй юу, ямар хуучнаасаа шинэ юм юу болж байгаа юм бэ гэж. 

Дараа нь энэ тендерийг яахав төвлөрүүлж нилээн хянах гэж оролдоод за тэгээд тэр нь олон салаа мөчирт явагдаж байгаа тендерүүдийн хугацаа нь ч хожимддог, хөрөнгө мөнгө нь янз бүр болдог ийм юм байх шиг байгаа юм. Тэгэхээр энэ удирдлага, хяналтыг энэ шинэ хуулиар яаж зохицуулж байгаа вэ. Одоо Сангийн яаманд нэг газар байдаг шиг байгаа юм, тэгээд яам дундын тендерийн хороо гэхээр Сангийн яамны Төрийн нарийн бичгийн дарга байдаг. За энэ нь болиод яам яамаар, салбар салбараар болохоор зэрэг энийг чинь одоо нэгтгэж зангиддаг, хянадаг тэр алба, байгууллага гэдэг нь ямархуу түвшинд байх юм бэ. Одоо тэгээд л энэ чинь тендерийн маргаан гэхээр л сүүлийн үед Шүүх рүү явж эхэлж байна. Энийг одоо Шүүх рүү явуулалгүйгээр бараг одоо тэр зарлагдахаасаа өмнө, ажлаа хийхээсээ өмнө тэр будлиантай юмнууд шүүх рүү яваад байна. энийг шуурхай шийддэг тэр удирдлага, хяналтын механизм энэ хуулинд хэр сайн туссан бэ. 

За ингээд өнгөрсөн хугацаанд чанаргүй хийгдсэн тендер хичнээн байгаа юм, тэрний ард хичнээн тэрбум төгрөг байгаа юм, эний төлөө ямар хариуцлага тооцсон бэ. Одоо сургуулийн зассан гээд оромдоод явсан тэгээд одоо энийг эргэж төлүүлэх, нөхөн төлүүлэх, ахин засуулах, тэгээд тэр одоо тэнд үйлчлүүлж байгаа иргэд, сургууль, цэцэрлэгийн хүүхдүүд гээд өчнөөн хохирч байгаа хүн байгаа засварын чанаргүй хийчихсэн. Энэ талаар авсан арга хэмжээ байгаа юу, энийг одоо энэ шинэ хуулиар яаж зохицуулах юм бэ. Баярлалаа. 

Ц.Нямдорж: За хариулъя. 

Ч.Хүрэлбаатар: За энэ хууль бол 2000 оны 6 сараас хэрэгжиж эхэлсэн. Хууль хэрэгжиж эхэлснээс бол нилээд их олон үр дүнд хүрсэн гэж үзэж байгаа. За энэ дотроо жишээлбэл нийт төсвийн хөрөнгөөр бол хэмнэгдсэн мөнгө нь бол 10.0 гаруй тэрбум төгрөг байгаа. Yүнээс гадна урд нь бол зүгээр журмаар зохицуулагдаад явагддаг байсан ил тод биш байсан зүйлийг нилээд ил гаргаж, хуулийн дагуу зохицуулагддаг болгосон. Ингэснээрээ бид нар энд бүхэл бүтэн худалдан авах тогтолцоог бий болгож энэ өнгөрсөн хугацаанд бүх төсвийн байгууллагууд болон төсвийн ерөнхийлөн захирагч дээр нь сургалтуудыг Сангийн яамнаас нилээн урт удаан хугацаанд хийж ирсний улмаар одоо энэ дээр ямар нэгэн байдлаар энийг хийх тогтолцоо бол бүрдсэн гэж үзэж байгаа. 

Yүнээс гадна хариуцлага хүлээх хяналтын тогтолцоог нилээд гаргаж ирсэн. Гэхдээ энэ  хуулийг бол өнөөдрийг хүртэл бас нилээд тодорхой үр дүнгээ хүргэсэн. Гэхдээ үүнээс цаашаа бол энэ хэлбэрээр явах нь бол хэтэрхий ажилд хугацаа алдах, хэтэрсэн төвлөрсөн байх зэрэг ийм сул талууд байж байгаа. Мөн та бүгдийг хэлж байгаа дутуу дулимаг зүйлүүд байгааг энэ хуулиараа засч залруулахаар хийгдэж байгаа юм. Ийм ч учраас энэ шинэчилсэн найруулгыг хийгдэж ирснээрээ энэ тогтолцоог улам ил тод улам сайжруулах, ил тод болгох чиглэлээр анхаарсан ийм шинэчилсэн найруулга байгаа. 

За аймаг, сумдын хувьд яах вэ гэхээр энийг өмнө нь төсвийн эрх захирагчдын хувьд бол энийг өөрсдөө анзаарах ёстой. Зүгээр яг бодит амьдрал дээр яаж байна гэхээр одоохондоо сумд хүртэл яг энэ сургалтууд сайн хийгдээгүй, сумд дээр бас нэг тийм гүйцэтгэгч дээрээ сум нь дээрээ байхгүй байгаа тохиолдолд зарим сумд дээр байдаг. Ийм учраас төсвийн эрх захирагчид нь өөрсдөө тэр дээрээ анхаарал тавиад хэр зэрэг төвлөрөл саарч чадсан байна вэ, хаана чадавхитай сумдууд байна тэнд нь уг нь эрхийг нь өгөөд явах нь илүү оновчтой байх. Гэхдээ энэ төсвийн ерөнхийлөн захирагч нар нь өөрсдөө шийдэх байхаа гэж ойлгож байгаа. 

Энэ дээр бол удирдлага, хяналтын асуудлыг бол нилээд анхаарч тавьсан. Яагаад гэх юм бол энэ дээр нилээд төвлөрлийг сааруулж өгсөн зүйл энэ хууль дээр байгаа. Урьд нь одоо Сангийн яам нь дээр томоохон тендерүүд төвлөрч байсан бол одоо энэ асуудлууд ерөөсөө бүгдээрээ төсвийн байгууллагууд руу, яамдууд руу, агентлаг руу нь явж байгаа. Ийм учраас хяналтын тогтолцоо дээр нилээд анхаарч тавьсан зүйлүүд бол энэ дотор байгаа. 

Ц.Нямдорж: За тэр чанаргүй, хэдий хэмжээний чанаргүй ажил хийгдсэн бэ энэ хуулийг мөрдөх хугацаанд гэсэн тийм асуудал байсан. 

Ч.Хүрэлбаатар: Энэ хуулиар бид нар бол яг сонгон гүйцэтгэгчийг шалгаруулаад орхиж байгаа. Тэгээд уг ажил нь чанаргүй байгаа тохиолдолд захиалагч тэр хийгдсэн ажлыг хүлээж авахгүй байх ёстой нэгдүгээрт. Тэгээд хүлээгдэж авахгүй болохоор гүйцэтгэл гарахгүй ингэхээрээ мөнгө өгдөггүй байх ёстой. Гэтэл өнөөдрийн байдлаар зарим ажиглагдаад байгаа нь юу байна гэхээр чанаргүй ч хийж байдаг, чанартай ч хийж байдаг тэрийг нь тэр очсон комисс нь хүлээгээд авч л байдаг, хүлээж аваад тэр гүйцэтгэлийн баталгаажуулаад, зөвшөөрүүлээд тэгээд холбогдох төлбөр нь хийгдчитхээд байгаа. Уул нь бол энэ гэрээнийхээ дагуу бол ажил нь тэр анх тендер зарлагдаж байх үеийнх нь тавигдсан шаардлага техникийнх нь тодорхойлолтод хүрэхгүй бол хүлээж авахгүй засч хийлгээд тэгээд бүх шаардлага хангасны дараагаар төлбөр тооцоог бол хийх ёстой байгаа юм. 

Түүнээс гадна яг тендерт шалгарсан байгаа компани дээр бол гүйцэтгэлийн баталгаа энэ хуулиараа бол гүйцэтгэлийн баталгааг гаргуулж авдаг. Тэгээд чанаргүй хийгдээд байгаа тохиолдолд бол тэр тендерийн гүйцэтгэлийн баталгааг нь гүйцэтгүүлж авчихаад шаардлагатай бол гүйцэтгэгчийг солиод дараагийн хүнд нь олгох эрх нь бол захиалагч байгууллагуудад нь байгаа юм. Гэтэл харамсалтай нь энэ хуулиа хийж чадахгүй, хуулиа хэрэгжүүлэхгүй байгаа. Харин цаад талд нь хяналтын шат нь дээр нь нилээд анхаарч тавьж өгвөл энэ уг нь гүйцэтгэлийн явцад нь зохицуулах ёстой асуудлууд байгаа. 

Яг нийтдээ хичнээн тэрбум төгрөгийн чанаргүй юу хийгдснийг үнэхээр бид нар энэ дээр хэлж чадахгүй байна. Тэгэхдээ энэ чиглэлээр бид нар судалгаа хийж, орон нутгаас санал асуулга авах замаар энийг судалгаа хийгээд эргээд УИХ-ын гишүүд та бүгдэд танилцуулъя гэж бодож байна. 

Ц.Нямдорж: Ухаандаа, би зүгээр Сүхбаатар гишүүний асуултыг жаахан тодруулчихъя. Тэгэхээр орон нутгийн чанартай тендерийг аймаг нь зарлана гэдэг заалт яг хууль дотроо байгаа юу. Одоо жишээ нь нэг сургуулийн 500.0 сая төгрөгийн өртөгтэй байшин баригдлаа гэхэд тэрний тендерийг аймаг нь шалгаруулна, энд Боловсролын яам, Сангийн яам оролцохгүй гэсэн ийм заалт нь хууль дотроо байгаа юу. 

Ч.Хүрэлбаатар: Уг нь энэ дээр бол ингэж ойлгож байгаа л даа. Яг тэр төсөв нь хаана, хэний харъяанд яаж батлагдсан байна уг нь тэрэвгээрээ л яваад байвал зүгээр гэж ойлгож байгаа. Зайлшгүй бүх зүйлийг төсвийн ерөнхийлөн захирагч руу төвлөрүүлж шаардлагагүй гэж ойлгож байгаа. 

Ц.Нямдорж: Хууль нь дотроо тэгээд бичсэн юм байна уу, үгүй юу л гэж би асуугаад байна. Сүхбаатар гишүүн тодруулах гээд байна уу. За. 

Ц.Сүхбаатар:  Тэгээд тэр суманд, аймагт ямар байх вэ гэдгийг би тодруулж асуугаад байгаа учир тэр шүү дээ. Яам дундын тендерийг Сангийн яам нь дээр төвлөрч зангиддаг байсныг задлаад яам, яамд нь төсвийн ерөнхийлөн захирагч болохоос биш яг хэрэг дээрээ сумын сургууль, сумын эмнэлэг, тэр үндсэн нэгж дээр тендерийн асуудал оролцох тэр сумын сургуулийн захирал, тэр хүмүүс бол тендерт ямар хэлбэрээр оролцох эрх байхгүй юм байна. Ер нь яг тэрийн хуулинд суулгаж өгсөн юмуу, үгүй юу. Хэрвээ тийм л юм хийгээгүй бол энэ хууль маань яг л хуучнаараа, яам гэдэг чинь яам дундынхтай адилхан яам шүү дээ. Тэгээд доороо яг тэр суманд нь хэмжээ, дамжаа нь байна уу, үгүй юу түрүү Раш гишүүн асуусан. 10.0 сая, 20.0 сая, 30.0 сая, 40.0 сая гээд л одоо сумын эмнэлэг гэхэд 130.0 сая төгрөг байна. Тэрийг одоо сумын эмнэлгийн менежмент явуулаад хэнээр хийлгэх юм гэдгээ өөрсдөө хөөцөлдье гэдэг хүсэлт тавиад байгаа. Тэгээд хугацаа нь шуурхай байя гэж. Энийг шийдэх юмуу, үгүй юу гэдэг л сонин байна. 

Ц.Нямдорж: За тодруулъя. 

Ч.Хүрэлбаатар: Энэ хуулийн 4 дүгээр зүйлээр бол захиалагч гэдгийг нилээн тодорхойлж өгсөн байж байгаа. Тэгэхээр яг төсөв хаана нь яаж батлагдсан байна тэрэвгээрээ л энэ тендер нь зарлагдаад явна. Тэгэхээр энэ сум зарлах уу, үгүй юу гэдгийг энэ хуулиараа биш Төсвийн байгууллагын удирдлага, санхүүжилтийн хуулиараа бол төсвийн ерөнхийлөн захирагч нар нь тэр төсвийгөө хуваарилах ажлыг хийнэ. Ингэснээрээ хэрвээ тухайн сургуулийн засвар бол сургууль засвар дээрээ байвал тэр сургууль нь тэрийгээ зарлаад явах нь илүү оновчтой байгаа юм. Хэрвээ шаардлагатай гэж үзсэн тохиолдолд бол төсвийн ерөнхийлөн захирагч нь төвлөрүүлээд зохион байгуулж болно. Шаардлагатай гэж үзсэн тохиолдолд төвлөрүүлээд зарлах эрх нь бол төсвийн ерөнхийлөн захирагчид байгаа. Анхдагч нь бол яг тэр төсөв нь батлагдсан төсөвт байгууллага байгаа. 

Ц.Нямдорж: Алтанхуяг сайд тодруулах юм байгаа юу. 

Н.Алтанхуяг: Сүхбаатар гишүүний асуулт нилээн нарийн юм руу ороод байх шиг байна. Энэ хуулийн концепци, энэ хуулинд өөрчлөлт оруулж байгаа концепци нь зөв юмаа л гэж үзээд бид оруулаад байгаа. Юу гэхээр эхний ээлж нь дээр Сангийн яам нь дээр бүх юм төвлөрсөн, Сангийн яам л одоо ерөнхийдөө энэ тендер гэдэг юм нь дээр хамаг тээг болдог гэдэг ойлголтыг авч хаях ёстой. Ерөөсөө төсвийн ерөнхийлөн захирагч нар өөрсдөө энийгээ хариуцаад, юмаа зарлаад, хэмнэдэг бол хэмнээд, хяналтаа тавиад чанартаа юмаа гэж ийм л концепциор оруулж ирж байгаа хуулийн төсөл учраас дэмжээд оруулаад байгаа юм. Эхний ээлжинд ингэх нь маш чухал. 

Таны асуулт бол өшөө нарийн юм руу ороод байгаа. Сум нь дээр очихоор сумын сургууль нь өөрөө тендерээ зарлах уу, үгүй юу гэж. Боловсролын сайдын багцанд тавигдсан тэр хөрөнгө оруулалт, худалдан авах үйл ажиллагааг бол Боловсролын сайд өөрөө зохион байгуулна гэж байгаа. Бөөнд нь зарлаад хийчих юмуу, түрүүчийн хэлдэг шиг Эрүүл мэндийн сайд гэхэд эмийнхээ тендерийг бөөнд нь зарлах нь үр ашигтай байна гэж үзэх юмуу, эсвэл одоо зарим онцлогтой эмүүд байна энэ эмүүдийг бол тухайн тухайн эмнэлгүүд нь зарлана гэж үзэх юмуу. Энийг нь төсвийн ерөнхийлөн захирагч руу нь өгье гэж байгаа. Энэ бас зөв гольдрол руугаа орох юм байна гэж байгаа. Ингэхгүй болохоор түрүү бас чанартай, чанаргүй асуудал гарлаа. Манай Сангийн яам очиж үзээд зарим замыг онц муу гэсэн үнэлэлт тавьсан чинь нөгөө яам нь очоод онц сайн гэсэн үнэлгээгээр ашиглалтад орсон гээд маргаан үүсдэг юм. Тэгэхээр энийгээ нэг мөр шийдцгээ. Одоо тэгээд Сангийн яам ажил удаагаад байна гээд байгаа, би энэ ажлыг аваад яагаад удаад байдаг юм гэхээр зэрэг. Тэгээд 1.0 сая долларын алданги манай Сангийн яам тавьсан байгаа. Тэгээд л тэр нь дашин шог өнгөрсөн. Ийм учраас бид нар хэн нэгэн үйлдэлтэй нь хэрэлдээд яваад байх гол нь биш хууль, эрх зүйн зохицуулалтаа зөв хийж өгөх нь зүйтэй юм байна гэж үзээд ингэж хийж байгаа юм. Тийм учраас та бүхэн бас энэ хуулийн төслийг дэмжиж өгөх нь бол төвлөрлийг сааруулж, Сангийн яам нь дээр байгаа тэр одоо их олон хүний ойлгоод байгаа том эрх мэдлийг хагалан бутаргахад энэ хуулийн утга агуулга оршиж байгаа юм шүү. Тийм учраас төсвийн ерөнхийлөн захирагчид руу өгөх нь зүйтэй. Тэгээд дараа нь тэр хүмүүстэйгээ энэ асуудлаа нилээн сайн яриад явах ийм шаардлагатай гэсэн юм. 

Ц.Нямдорж: Сангийн сайдын ярьж байгаа зүйл энэ Их Хурлын гишүүдийн асуугаад байгаа асуулт хоёр нэг л зүйл рүү яваад байна. Төвлөрлийг жаахан сааруулах, орон нутагт асуудлаа шийддэг болох. Яагаад асуулт гараад байна гэхээр наадахыг чинь хуулинд бичээгүй байгаа байхгүй юу. Хуулийн төсөлд чинь хоёр юм тодорхойгүй байгаа, нэгдүгээрт, хугацааны асуудал тодорхойгүй хэдэн хоногт шийдэх юм, хоёрдугаарт, орон нутагт асуудлаа шийдэж болох эсэх нь битүү, одоо саяын хариултаас чинь Боловсролын яам гээд хэлчихлээ, Боловсролын сайдын эрхийн асуудал гэж. Гишүүд юуг хүсээд байна гэхээр орон нутагт барих барилга барих бол тендерийн тэндээ зарладаг, тэрийг нь зөв болж уу, буруу болж уу гэдгийг тэр Боловсролын яам чинь хянадаг багцаараа дамжуулж. Ийм юм хуулинд бичих гээд байгаа юм байна тийм ээ Сүхбаатар гишүүн ээ. 

Энэ дээр ажлын хэсгээ, Алтанхуяг сайд, Цэрэндулам Тамгын газрынхан энэ гишүүдийн энэ нэг асуудал дээр онцгой анхаараач, хэн нь шалгаруулах юм. Одоо тэгэхээр жишээ нь одоо орж ирж байгаа төслийн үгээр бол ерөнхийлөн захирагчийн хувьд бол эмийн бүх юмыг Эрүүл мэндийн салбарын бүх юмыг Ганди сайд шалгаруулах маягийн юм яригдаад явчихлаа шүү дээ. Тэгэх үү, үгүй юу. Хөрөнгийнх нь хэмжээгээр зааглаад өгчих, төдий дайны юмыг тэр ерөнхийлөн захирагч нь өөрөө шийддэг 1 миллиард хүрдэг юм бол жишээ нь. 200.0 сая хүртэлхийг орон нутагтаа шийддэг ч юмуу. Ийм хэлбэрийн тодотгол шаардаад байна тийм ээ. 

Энэ дээр Алтанхуяг сайд та нар бол яриад байна, ойлгож байна ерөнхий бодлого тийм байгаа гэдгийг. Наад бодлогыг чинь задалж бич гэж шаардаад байна. Энэ дээр анхаараарай. Нэгдүгээр хэлэлцүүлгийн үеэр ярих юм бол энэ хугацааны асуудал. 

Н.Алтанхуяг:  Нямдорж дарга аа, би одоо уншаад өгье. Энэ хуулийн 4 дүгээр зүйл дээр хуулийн нэр томъёо гэдгийн 4.1 дотор 4.1.1-д захиалагч гэдэгт бол дараах этгээдийг ойлгоно гэж байгаа. Өөрөөр хэлбэл захилагч гэдэг нь тендер зарлагч этгээд, тендер зарлагч этгээд гэдэг тэнэг ойлгогдож байна уу гэхээр 4.1.1-ийн “а”-гаар бол төрийн болон орон нутгийн өмчид хуулийн этгээдийг ойлгоно гэж байгаа. Төсөвт бүх байгууллага гэж ойлгогдож байна. Шаардлагатай бол энэ хуулийн этгээдийн нэрийн өмнөөс худалдан авах ажиллагааг нь төвлөрүүлэн зохион байгуулах эрх бүхий этгээд гэдэг нь одоо нөгөө төсвийн ерөнхийлөн захирагч гэдэг. Тэгээд аль аль нь багтаж байна гэж ойлгогдож байгаа биз дээ. 

Ц.Нямдорж: За Бакей гишүүн асуултаа асууя. 

А.Бакей: Баярлалаа. Өмнөх хуультай харьцуулахад нилээд … болсон байна гэж тэмдэглэж хэлмээр байна. За ингээд хуулийн төслийг сайжруулах үүднээс 3 зүйл дээр асуулт тавьмаар байна. 

Нэгдүгээрт бол одоо тендерт шалгарчихаад мөнгөө авчихаад бүтэн жил тойрон юу ч хийхгүй байж байдаг компаниуд бол амьдрал дээр байна. Ялангуяа зам тавих чиглэл дээр тийм юм байна. Тэгэхээр нэгэнт шалгарсан гүйцэтгэгчийг эргээд хүчингүй болгох ямар тохиолдлууд, ямар шалтгаануудаар хүчингүй болгох вэ. Мөн ямар хугацаанд хүчингүй болгох вэ гэдэг асуудал энэ хуулинд хэр зэрэг тодорхой туссан бэ. Өөрөөр хэлбэл жил тойрон, бараг жил хагас юу ч хийхгүй байхад нөгөө компани чинь мөнгө авчихаад тодорхой хэсэг нь байгаад байдаг, нөгөө захиалагч нь ч гэсэн тэндээ найдаад байгаад байдаг, сүүлд одоо захиалагч нь арга ядаад гуйдаг, тэрэнтэй эвлэрдэг ийм практик бол яг байж байгаа байхгүй юу. Тийм учраас ямар тохиолдолд, ямар шалтгаанаар нэгэнт шалгарсан гүйцэтгэгчийг эргээд хүчингүй болгох вэ, ямар хугацаанд хүчингүй болгох вэ гэдэг асуудлыг ямар байдлаар тодорхой тусгасан бэ гэдгийг нэгдүгээрт асуумаар байна. 

Хоёрдугаарт бол онцгой байдал үүссэн нөхцөлд, жишээлбэл одоо малын шүлхий өвчин үүссэн нөхцөлд, гарсан нөхцөлд бол шууд гэрээ байгуулах, гүйцэтгэгчтэй шууд гэрээ байгуулах ийм зохицуулалт хуулинд бас тодорхой харагдахгүй байна. Ийм харилцааг одоо ямар байдлаар тусгаж хэрэгжүүлж болох вэ. Энэ бол одоо үнэхээр жишээлбэл шүлхий өвчин гарсан гэхэд бол гарцаагүй энэ дээр тендер зарлах гэж байгаа, шалгаруулах гэж байгаа гээд хугацаа алдах ямар ч нөхцөл байхгүй, тийм эрх ч  байхгүй байгаа. Тэгэхээр ийм нөхцөлийг бол бас онцгойлж энэ хууль нь дээр заасан заалт харагдахгүй байна. Энэ талаар ямар бодолтой байна вэ. 

Гуравдугаарт бол энэ тендерийг тойрсон авилгал, хээл хахууль, зөрчил маргаан маш их байдаг энэ бол хэнд ч одоо ил тодорхой байгаа зүйл. Тэгэхээр энэ хуулийг баталж гаргаснаар тендерийн хүрээ нь дэх хээл хахууль, авилгалын харилцаа маань хэр зэрэг одоо зохицуулагдах вэ, өөрөөр хэлбэл авилгал, хээл хахууль маань зэрэг багасах вэ. Энэ тал дээр үзэл баримтлалын хувьд ямаршуу харилцааг зохицуулсан шинэ заалтууд орсон бэ гэдгийг сонирхмоор байна. 

Ц.Нямдорж: За хариулъя. 

Ч.Хүрэлбаатар: Эхний асуултанд хариулъя. За энэ хууль бол яг гэрээ байгуулагдах хүртэлх бүх юуг зохицуулж байгаа. Бакей гишүүний асуулт бол тендерт шалгарчихаад дараа нь ажил үүргээ хариуцлагагүй хийж байгаа тохиолдолд яаж гэрээг цуцлах вэ гэсэн асуулт байж байгаа. Тэгэхээр энэ асуудлууд дээр захиалагч, гүйцэтгэгч хоёрын хооронд байгуулагдсан гэрээний заалтуудаар зохион байгуулагдах ёстой. Тэгээд захиалагчийн бид нар эрх ашгийн хамгаалах үүднээс тэр тендерийн гүйцэтгэлийн баталгаа гэдэг юм бол заавал суулгаж өгдөг. Хэрвээ тухайн гүйцэтгэгч тендерт шалгарчихаад ажлаа хийхгүй байгаа тохиолдолд бол тендерийн гүйцэтгэлийн баталгааг нь гүйцэтгүүлж авчихаад тэгээд тэр гэрээг цуцлаад, тэгэхдээ мөн гэрээг цуцлахдаа бол хуулийн дагуу явах ёстой. Тэгээд дараагийнхаа сонгон шалгаруулалт руу орох бүрэн боломжтой. Аль эсвэл хоёр дахь сайн үнэлэгдсэн аж ахуйн нэгжтэйгээ гэрээ хэлэлцээрт ороод дараагийнхад нь өгөх боломжтой. Ингэхээр тухайн захиалагч бол төсөвт оногдсон мөнгөөсөө гадна тендерийн гүйцэтгэлийн баталгааг нэмэгдүүлж аваад ийм хоёр санхүүгийн эх үүсвэрээс дараагийнхаа байгууллагатай бол энийгээ хийх нь байгаа. Энийг бол захиалагч, гүйцэтгэгч хоёрын хооронд байгуулагдсан гэрээний дагуу шийдэгдэх юм. 

За энэ шүлхий юмуу, гэнэтийн нөхцөл байдал үүссэн тохиолдолд яах ёстой вэ гэсэн. Энэ бол хуулийн 32 дугаар заалтын шууд гэрээ байгуулах гэдэг заалтаар зохицуулагддаг, тэр дотроо 32.1.5 дотор захиалагчаас үл хамааран гэнэтийн болон давагдашгүй хүчин шинжтэй онцгой нөхцөл байдлын улмаас нээлттэй буюу хязгаарлагдмал тендер шалгаруулалтын журмын дагуу тендер хүлээн авах доод хугацааг мөрдөх боломжгүй бол шууд гэрээ байгуулна гэсэн ийм заалт байгаа. Харин бид нарын өнөөдрийг хүртэл явж ирсэн юу нь дотроос бол нэг дутуу зүйл гараад байгаа. Эндээс болоод жоохон хэл ам байгаад байгаа, яагаад гэвэл үнэхээр энэ захиалагч байгууллага дээрээ юмуу, энэ шүлхийн вакциныг нийлүүлэх боломжтой аж ахуйн нэгжүүдийн нэрсийг гаргачихсан, мэдээллийн санг бий болгосон байгаа тохиолдолд бол шууд гэрээ байгуулахад амар бололцоотой. Харамсалтай нь өнөөдрийг хүртэл ямар ч ажил, гүйцэтгэлтэй холбоотой мэдээллийн сан бүрдэж амжаагүй байгаа. Харин энэ юу дотроо бид нар тусгай веб хуудас байгуулж одоо гэрээ байгуулагдах, ямар аж ахуйн нэгж ямар шалтгаанаар халагдсан болгоныг веб хуудас дотроо бас мэдээлж байхаар одоо энэ дээр хийж өгсөн байгаа. 

Ц.Нямдорж: За авилгалын нөхцөлийг хэр зэрэг хааж чадсан бэ гэсэн сүүлчийн асуулт байна. 

Ч.Хүрэлбаатар: За энэ дээр аливаа тийм маргаан зөрчилдөөн, эсвэл хууль зөрчсөн авилгалтай холбоотой асуудлуудыг бид нар 39 дүгээр зүйл дээр энэ худалдан авах ажиллагааг тайлагнах гэсэн зүйлийг бүрэн оруулж өгсөн. Энэ дээрээ бол бүр худалдан авах үйл ажиллагааг төлөвлөгөөгөө гаргахаас эхлээд сонгон шалгаруулах, татгалзсан үндэслэл, тендерийн бичиг баримт, захиалагч, тендер оролцогчийн хооронд харилцан албан бичгүүд, тендерт оролцогчдын ирүүлсэн тендер гэх мэт энэ бүх зүйлийг энэ дээр зааж өгсөн. Хууль зөрчсөн тохиолдол нь одоо холбогдох байгууллагаараа тогтоогдсон тохиолдолд тэр хуулийнхаа дагуу хариуцлага хүлээнэ. Хамгийн гол нь бид нар энэ дээр энэ гарч байгаа зөрчлийг бууруулах, мөн хууль бус үйл ажиллагаануудыг багасгахын тулд энд хамгийн гол нь энэ дээр ил тод, нээлттэй байхыг энэ бүрэн хангаж өгөх дээр тавьбал энэ нь өөрөө зохицуулагдана гэсэн байгаа. 

Саяын хуулийн худалдан авалтанд оролцож байгаа төрийн албан хаагчийн үүрэг гэсэн дотор 40 дүгээр зүйл дотор нилээд заасан байж байгаа. Тэгээд энэ төрийн албан хаагчийн үүрэг нь энэ дотор байгаа. Тэгээд энэ үүргээ зөрчсөн тохиолдолд бол тэр хуулийнхаа дагуу хариуцлагаа хүлээнэ. 47 дугаар зүйлд заасны дагуу хариуцлага хүлээнэ. 

Ц.Нямдорж: Баярлалаа. Мөнхтуяа гишүүн асуултаа асууя. 

Б.Мөнхтуяа: Энэ хуулийн төсөлтэй танилцаж байхад бол нэг ийм статистик олж үзлээ л дээ би. Энэ Ерөнхий сайдын захирамжаар байгуулагдсан энэ тус Тендерийн тухай хуулийн биелэлтэнд хяналт тавих ажлын хэсэг ажилласан юм байна. Энэ ажлын хэсэг ажилласныхаа үр дүнд бол тодорхой зөрчлүүдийг илрүүлсэн юм байна. Үүнд бол жишээлбэл тендер зарлагдах үйл явцад бол 70 гаруй зөрчил гарсан байна, тендер зарлагдаагүй жишээлбэл нээлттэй зарлагдах ёстой 147 тендер зарлагдаагүй, тусгайлан зарлагдах ёстой байсан, шалгаруулалт хийгдэх ёстой байсан 28 тендер зарлагдаагүй, нийтдээ 175 удаагийн тендер зарлагдаагүй байна гэсэн ийм зөрчлийг бол илрүүлсэн байна энэ ажлын хэсэг. Тэгэхээр энэ тендерүүд зарлагдах ёстой тендерүүд буюу одоо улсын төсөвт суулгаад өгсөн хөрөнгө оруулалт бол зориулагдах ажилдаа зориулагдахгүй одоо тухайн шатны ажилтнуудын буруугаас болоод үйл ажил болоогүй байна. Та нар ярьж байна улсын төсөвт 10.0 тэрбум төгрөгийн хэмнэлт гарсан гэж, би энийг бол хэмнэлт гэж үзэхгүй байна. Энэ зарлагдах ёстой тендерүүд нь зарлагдаагүй, хийгдэх ёстой хөрөнгө оруулалт нь хийгдэж ажил, үйлчилгээ явагдаагүй нөхцөлд ямар хэмнэлт гарах юм. Энэ бол хийгдээгүй ажлын үр дүн үнэ 10.0 тэрбум төгрөг байж байна гэж ойлгож байна. 

Тэгэхээр та нарын энэ шинэ оруулж ирж байгаа хуульд энэ тендер зарлахгүй байгаа шалтгааныг хэн тодорхойлох юм, тендерийг бол төсвийн захиран зарцуулагч нь зарлана гэж байна. Тэгэхээр зарлаагүй тохиолдолд, зарлаагүйг хэн тодорхойлох юм, шалтгааныг нь хэн тодорхойлох юм, зарлагдаагүй энэ хохирлыг яаж барагдуулах юм, ямар хариуцлага авагдах юм тийм ээ. Энэ 175 удаагийн тендер зарлагдаагүй нь цаана чинь улсын хөгжил, нийгмийн хөгжил, олон хүүхдүүд сургууль соёлгүй байж байна сургуулиа хүлээгээд байж байна, эмнэлгээ хүлээгээд байж байгаа иргэд байж байна. Энэ бүх ажил хийгдэхгүй байгаагийн хохирлыг хэн барагдуулах юм бэ. Энэ хариуцлагыг энэ хууль дээр яаж зааж өгсөн бэ гэдгийг хэлнэ үү. 

Ц.Нямдорж: Ерөнхий санаа нь ийм л юм гэж ойлголоо шүү дээ, цаашдаа тендер зарлахгүйгээр асуудал шийдэх юм бол хэн хариуцлага хүлээх юм бэ гэдэг гол асуудал. За хариулъя.

Ч.Хүрэлбаатар: За би Мөнхтуяа гишүүний асуултанд хариулъя. 2002 онд Ерөнхий сайдын захирамж гарч үүгээр энэ тендер шалгаруулалтын явцад зохион байгуулалтын явц дээр энэ хяналт, шинжилгээ хийх юу гарсан. Зүгээр тухайн үед би өөрөө бас нэг ажлын хэсгийг нь ахалж шалгаж байсан юм. Ингэхэд бол энэ Мөнхтуяа гишүүний хэлдгээр 175 тендер шалгарч явагдах ёстой юмыг шууд гэрээ хийх маягаар өгсөн байсан. Өөрөөр хэлбэл уг нь бол 175 ажил нь хийгдсэн, төсөв нь зарцуулагдсан гэхдээ уг нь хуулийнхаа дагуу бол нээлттэй тендер, эсвэл тусгайлан сонгон шалгаруулалт явагдах ёстой байтал тэрийг хийлгүйгээр зүгээр аль нэгэн аж ахуйн нэгжтэй, эсвэл одоо хэн нэгэн гүйцэтгэгчтэй зүгээр хийгээд өгсөн байсан зөрчил илэрсэн юм. Ингэснээрээ би яг одоо Мөнхтуяа гишүүнтэй санал нэг байгаа. Энэвгээрээ дагуу цаана нь өч төчнөөн бас хөрөнгийн эх үүсвэр бол алдагдсан, хуулийг гажуудуулсан зүйл гарсан байгаа юм. 

Тэгэхээр цаашид ийм байдлыг гаргахгүйн тулд энэ хуулийн 42.1 дээр энэ асуудал зохицуулагдсан байгаа. Энэ хуулийн дагуу худалдан авах ажиллагааны талаар улсын хэмжээнд хэрэгжүүлэх нэгдсэн бодлого, арга зүй, хяналтын асуудлыг төсвийн асуудал эрхэлсэн төрийн захиргааны төв байгууллага эрхэлж, дараах бүрэн эрхийг хэрэгжүүлнэ гээд тэр дотроо 42.1.5 дээр захиалагч зохих журмын дагуу тендер шалгаруулж явуулж буй эсэхэд хяналт шинжилгээ хийж, үнэлгээ хийгдэхээр зааж өгсөн байгаа учраас энэ дээрээ хяналтын тогтолцоог нилээн сайн тавьж ажиллана гэж бодож байгаа. 

Ц.Нямдорж: Содноцэрэн гишүүн асуултаа асууя. 

Ч.Содномцэрэн: Энэ төслийн 32 дугаар зүйл дээр би асуух гэсэн юм. Гэрээ байгуулах шууд арга гэж байгаа, түрүү бас нэг тайлбарлаад бас жаахан бүдэгхэн тайлбарлачихлаа. Тэгэхээр энэ 32 дугаар зүйл дээр гэрээ байгуулах шууд арга гэдэг нь энэ зүйл дотроо ерөөсөө олдохгүй юм, аргын хайгаад ерөөсөө олохгүй юм. Тэгээд нэг ийм юу байх юм тэр 27 дугаар зүйлийг үндэслэн гэрээ байгуулна гээд бичсэн байгаа. Тэгэхээр тэр 27 дээр нь арга нь байгаа юмуу гээд хайгаад байсан чинь бас байхгүй. Ерөөсөө нэг 5-аас доошгүй хоногийн хугацаанд гэрээ байгуулна гээд биччихсэн. Тэгээд энэ зүйлийг гарчиг, тэр доторхи заалтууд нь болохоор хоорондоо авцалдахгүй байна, нэгдүгээрт. Энэ ямар учиртай юм бэ. 

Хоёрдугаарт бол энэ онцгой байдал үүссэн нөхцөлд бол тэр шууд гэрээ байгуулах аргаар бол тэр эм, био бэлдмэл, вакциныг нийлүүлдэг л дээ. Энэ бол одоогийн энэ төслөөр ч гэсэн, хуучин хуулиараа ч гэсэн хугацаа алдаад байгаа юм. Жишээлэх юм бол шүлхийн вакцин дээр бол одоо аль 9 сарын 6-ны өдөр тендерийн шалгаруулсан гэж би сонссон, гэрээгээ 9 сарын 12-ны өдөр 7 хоногийн дараа байгуулсан байгаа юу. Улс орны хэмжээнд тодорхой бүс нутагт онцгой байдал тогтчихоод байхад 7 хоногийн дараа тендер шалгаруулснаас хойш 7 хоногийн дараа гэрээгээ байгуулж байгаа байхгүй юу. Яасан гэхээр хуулиндаа ерөөсөө ийм заалттай. Одоогийн төсөл дээрээ энэ жаахан багассан юм болов уу гээд харсан чинь бас хэвээрээ. Тэр одоо энэ хуулийн 27 дугаар зүйл дээр бол 5-аас доошгүй хоногийн гэж байгаа, доошгүй гэхээрээ 5-аас дээш хоног байж байж л гэрээ байгуулах нь л дээ. Гэтэл өвчин энэ халдварт өвчин, хүн, малын халдварт өвчин бол маш хурдан тархдаг, ер нь цаг алдахгүй хоногоор биш цагаар хэмжигддэг ийм асуудал шүү дээ. Энийгээ эргэж харж үзэх бололцоо байна уу, үгүй юу. 

Өөр нэг зүйл бол энэ онцгой байдал үүссэн нөхцөлд бол эм, био бэлдмэл, вакциныг авахад бол энэ тендер гэдэг юм чинь хэрэг байгаа юм уу, энийг эргэж харж үзэхгүй бол болохгүй нь. Манайд компаниуд болохоор цаад нийлүүлэгч байгууллагадаа очоод үнээр өрсөлдөөд байдаг танай вакциныг Монголд тэдээр нийлүүлж өгье гээд яриад, нөгөө компани нь очихоор эднийх 10-аар нийлүүлнэ гэж байна, бид нар 15-аар нийлүүлээд өгье гэж ингэж ярьдаг гэж байгаа. Тэгээд ингээд вакцины үнэ нэмэгдээд байдаг. 2000 онд одоо вакцин авч байсан үнэ, одоогийн үнэ хоёр бараг хоёр дахин нэмэгдсэн байгаа. Энэ дээр манай хууль боловсруулж байгаа ажлын хэсгийнхэн анхаарч болохгүй юм уу, ер нь бол гэрээг шууд хийдэг, богино хугацаанд хийдэг тийм заалтын оруулж өгөөд ер нь бол ялангуяа тэр мал эмнэлэг дээр бол Монгол Улсын мал эмнэлгийн алба нь ОХУ-ын тэр мал эмнэлгийн албатай шууд гэрээ хийгээд тэгээд нийлүүлчихэж болдоггүй юмуу. Хүн эмнэлэг дээр ийм байдал үүснэ, гарна. Нэгдүгээрт ийм асуудал байна. 

Хоёрдугаарт бол энэ дээр тэр бас л нөгөө бага үнийн тухай юу орсон л байна, хамгийн бага үнэ гэж хуулийн нэр томъёо нь дээр гарч л байна лээ. Тэгэхээр энэ бага үнийг би бас орон нутагт явж байхад бол манай тендерийн гүйцэтгэж байгаа энэ байгууллагууд шүүмжилдэг юм байна лээ. Жишээлэх юм бол хамгийн бага үнээр тендерээр шалгаруулчихдаг гэтэл одоо нэг 10 жилийн сургуулийн засвар хийхэд бол цонхын аваачаад 2-3 зүйдэлтэй шиллэсэн байдаг. Энэ яаж байгаа юм гэхээр ерөөсөө ингээд тендерийн шалгаруулалтад манайх хамгийн бага үнэ орж шалгарсан, тэгээд бүтэн шил хийхээр үнэ нь өндөр болчихдог, тэгээд ингээд 3 зүйдэлтэй, 2 зүйдэлтэй байгаа одоо жишээлэх юм бол Завхан аймгийн Отгон сум нь дээр тэр засвар хийсэнтэй энэ намар танилцсан л даа. Бүх цонхнууд нь зүйдэлтэй, тэгээд аваачаад зүйдлийн скочоор тагласан иймэрхүү юмнууд байж байна. За тэр Отгон сумын сургуулийн барилгын засвар дээр бол төсвөөс 13.0 сая төгрөг баталж өгсөн байгаа, дулааны нь өнгөрсөн жилүүдэд бол ерөөсөө сургууль нь хөлдсөн, хүүхдүүд цутрангуй өвөлжсөн гээд ингээд ярьж байгаад нэг юм яагаад өгсөн чинь хамгийн бага үнээр бас тэр одоо нам даралтын зуух тавьсан байгаа. Тэр нь яасан гэхээр сургуулийн хичээл танхимын зөвхөн 50.0 хувийн хангана, 50.0 хувийн халааж чадахгүй. Тэгэхээр бага үнэ гэдэг юм чинь ийм байдал руу чанаргүй, тэгээд ийм байдал руу шилжүүлээд байна шүү. 

Энэ хуулийг цаашдаа боловсронгуй болгохдоо тэр бага үнээр нь явах юмуу, тэр чанар талын барьж явах юмуу гэдэг рүүгээ манайх анхаармаар байна. Ер нь бол чанарын барьж л хуулиа хиймээр санагдаж байна шүү. 

Ц.Нямдорж: За асуултанд хариулъя. 

Ч.Хүрэлбаатар: Энэ 32 дугаар зүйл дээр шууд гэрээ байгуулах тухай асуудлуудыг зохицуулж өгсөн байж байгаа. Ялангуяа 32.2 дээр бол энэ хуулийн 32.1-т заасан нөхцөлийн дагуу шууд гэрээ байгуулах үед захиалагч энэ хуулийн 12-14 дүгээр зүйлийг үндэслэн тухайн бараа үйлчилгээг гүйцэтгэгч чадвартай 1, эсвэл түүнээс дээш тооны этгээдтэй хэлэлцээ хийж техникийн тодорхойлолт болон бусад нөхцөл шаардлагыг хамгийн сайн хангасан этгээдтэй энэ хуулийн 27 дугаар зүйлийг үндэслэн гэрээ байгуулна гэж байгаа. Хэлэлцээрийн үеэр хийгдсэн аливаа тохиролцоог гэрээнд тусгасан байвал зохино гэсэн ийм үндэслэл байж байгаа. Тийм учраас уг нь энэвгээрээ бол бүх юм хийгдээд явчихдаг. 

Зүгээр гэв гэнэт онцгой байдал тохиолдолд одоо яг энэ 32.2-ын үндэслэхгүйгээр ингээд шууд нэг аж ахуйн нэгжийг сонгож аваад өгчихөөр уг нь боломгүй байгаа юм. Яагаад гэхээрээ ингэх юм бол цаашдаа үнэ өсөх, өрсөлдөөн орох боломжуудыг бид нар хааж өгөх болов уу. Тийм учраас энийг маш богинохон хугацаанд мэдээллийн санг нилээн сайн бүрдүүлээд энэ өрсөлдөөнийг оруулж ингэж зохион байгуулах нь бол цааш цаашдаа тэр ажил нь чанартай хийгдэх, олон өрсөлдөөн бий болгох, төсвийн хөрөнгө мөнгө хэмнэгдэх тал дээр бол үр дүн гарах юм. Ийм учраас энэ дээр нилээд энэ хуулийнхаа дагуу зохицуулагдаад явбал их зүгээр байгаа юм. 

Хамгийн бага үнэ гэдэг дээр би дахиад нэг тайлбар хэлмээр байгаа юм. Энэ дээр хамгийн бага үнэ өгсөнийг нь шалгаруулаад байна гэсэн үг ерөөсөө байхгүй байгаа юм. Яг техникийн тодорхойлолт дээр шаардсан өөрөөр хэлбэл тэр нэг чанарын заалтуудыг хангасан компаниуд дотроос ийм зүйлийг ийм чанартай хийнэ гэдгийг хангасан компаниуд дотроос, өөрөөр хэлбэл бүх шаардлагыг хангасан компаниуд дотроос алийн нь шалгаруулах вэ гэхээр хамгийн бага үнийг өгсөн компанийг шалгаруулна л гэсэн хуулийн заалт байгаа. Энэ бол үнэхээр зайлшгүй байх шаардлагатай зүйл. Жишээлбэл тендер зарлагдахад бол тендерийн бичиг баримт дотроо бол тухайн цонхыг бол нийлүүлж хийнэ гэсэн заалт байхгүй, вакум цонх байна гээд тавьсан байвал вакум цонхоо байна, модны өргөн зузаан хэмжээг нь зааж өгсөн бол тэрэвгээрээ хийгдэнэ, тавигдсан байна. Тэр ажлыг хийж байх явцад захиалагч өөрсдөө шаардлага тавиад хийх ёстой. Захиалагч өөрөө хяналтынхаа явцад одоо чанаргүй, хяналтаа сайн тавихгүйгээр манайд одоо тендерээр ийм компани ирсэн гэж ярьдаг нь бол уг нь өөрсдийнхөө хариуцлагыг өөр бусад руу түлхэх тийм хандлага болж байгаа гэсэн үг. Өөрөөр хэлбэл тэр цонхыг нийлүүлж цонх хийнэ гэсэн тендер зарлагдаагүй байх ёстой тийм учраас тэр дээр захиалагч өөрөө хяналтыг бол нилээн сайн тавьж өгөх ёстой юм. Уг нь бол энэ хууль бол гэрээ байгуулах хүртэлх үйл ажиллагааг зохицуулж байгаа, гэрээ байгуулахаас хойшоо бол захиалагч бүх хяналтаа хуулийн дагуу тавигдаад явах ёстой байгаа юм. 

Ц.Нямдорж: Содноцэрэн гишүүн тодруулах уу. 

Ч.Содномцэрэн: Гэрээ байгуулах шууд арга гэдгээ бол энэ заалтууд нь бол арга биш болчихоод байна, гарчиг нь болохоор арга гээд биччихсэн, заалтууд нь болохоор арга биш болчихоод байна. Хоёрдугаарт би нэг асуусан, арга гэдэг чинь бол тодорхой байх ёстой байхгүй юу, ямар аргаар хийх вэ, тэр гэрээг ямар аргаар байгуулах вэ. Тэгэхээр энэ заалтуудаа та нар эргэж харж үзээчээ. 

Хоёрдугаарт тэр би түрүү асуусан хугацаа, хуучин ч бас нэг 6-7 хоног байсан, одоо ч бас 6 хоног. Тэгэхээр чинь хугацаа алдаад байна, ялангуяа онцгой байдал үүссэн нөхцөлд бол бид хугацаа алдаад байна. Энийг бараг 24 цагийн дотор тэр гэрээг нь хийгээд тэр газар руу нь явуулдаг тийм байдалтай байх ёстой байхгүй юу. 24 цагийн дотор онцгой байдал үүссэн нөхцөлд. 

Гуравдугаарт бол тэр энэ олон оролцогчтой байх нь үнийг өрсөлдөөн, үнийг бага байлгах гэж байна. Энэ бол эсрэгээр яваад байгаа юм. Би түрүү хэлсэн, манайхан чинь цаад нийлүүлэгч байгууллагатайгаа очоод танай вакциныг тэднийх 10-аар шахах гэж байна, би 15-аар шахаад өгье гэж ярьдаг гэж байгаа шүү. Тэр бол үнээ хөөрөгдөөд байгаа байхгүй юу. Ийм нөхцөл байдалд яаж ажиллах юм, ийм онцгой байдалд үүссэн үед бол яаж боломжийн үнээр, чанартай вакцин оруулж ирэх вэ гэдэг талаас нь харж энэ хуулиндаа оруулахгүй бол тэр, за ингээд дуусгая даа. 

Ц.Нямдорж: За тодруулъя.

Ч.Хүрэлбаатар: Содномцэрэн гишүүний хэлдгээр энэ шууд гэрээ байгуулах арга гэж байна, арга бас биш юмаа. Бид нар энийг өөрчилье. Яаж хурдан нийлүүлэх вэ гэдэг дээр бол тухайн захиалагч болгон, ялангуяа тийм онцгой байдал үүсдэг бараа, бүтээгдэхүүнүүд дээр мэдээллийн гүйцэтгэгчийн талаар ер нь дэлгэрэнгүй мэдээллийн сан гаргаад, урьдчилсан тийм зохион байгуулалтын шинж чанартай бэлтгэл ажлуудыг хийж явж байх нь илүү их зохистой юм байна гэдэг дээр би бас хэлмээр байна. Хууль дээр энэ бол байгаа, 41 дүгээр зүйл. 

Ц.Нямдорж: За баярлалаа. Буд гишүүн асуулт тавъя. 

Р.Буд: Нэгдүгээрт нь энэ хуучин хууль хэрэгжих хугацаанд барилга ажлын гүйцэтгэлийн явцад ажлын чанараас болон хугацаа хожимдуулсантай холбогдуулаад тендерийн гэрээг цуцалсан тохиолдол бий юу. Мөн гүйцэтгэлийн баталгааг нь хурааж авсан тохиолдол байна уу, нэгдүгээрт нь. 

Хоёрдугаарт нь зүгээр салбарын чанартай асуудал юм гэхдээ одоо хуулинд байх ёстой болов уу гэж ойлгож байгаа. Зам засварын байгууллагууд байгаа юм тухайн аймаг дээрээ байгаа улс, орон нутгийн чанартай замын засвар, арчлалтын хариуцсан байгууллагууд. Тэгэхээр эдгээр байгууллагуудыг бид нар зам ашиглалтын түвшингээр нь санхүүжүүлж, тэд нартай гэрээгээр тэр замын засвар, арчлалтын ажлыг хариуцуулан ажиллуулдаг. Гэтэл сүүлийн үеийн практикаас хараад байхад одоо эдгээр компаниудын дунд тендер зарладаг ийм явдал гарах гээд байх шиг байна. За энэ нь бол би арай болоогүй юм биш байгаа, энд одоо тодорхой нөхцөл, цаг хугацаа шаардлагатай байгаа юм. Яагаад гэхээр засварын ажлын хөрөнгө нь бол төлөвлөгдсөн хэмжээндээ хүрэхгүй байгаа нэгдүгээрт нь, хоёрдугаарт нь нормативаар санхүүжүүлж чадахгүй байгаа, гуравдугаарт бол үнэ бол бүрэн чөлөөлөгдөөгүй байгаа. Ийм учраас өнөөдөр өрсөлдөөн оруулах болоогүй юм биш үү гэдэг асуудал байгаа. 

Дараа нь амьдрал дээр нэг гараад байгаа юм бол ийм тендер зарлах гээд хотоос нэг цүнх барьсан нөхөр явж очоод нөгөө тендерт нь бага үнээрээ танилцуулаад, техникийн саналд нь тодорхой санал танилцуулаад авчихдаг. Тэгээд орон нутагт байгаа замын компаниудын хэдэн техникийг түрээсээр авч ажиллуулж хэдэн цаас өгчихөөд эцэст нь хэн хохирч байна вэ тэр орон нутгийн замын байгууллага тодорхой санхүүжилт авч чадахгүй байна. Хоёрдугаарт нь тэнд ажиллаж байгаа замчдын эрх ашиг хохирч байна, гуравдугаарт тухайн орон нутагт байгаа орон нутгийн болон улсын чанартай зам эзэнгүйдэх байдал бий болоод байна. ийм учраас энэ хууль дээр шууд гэрээ хийх асуудал байж болохгүй юу зам засварын байгууллагадууд, нэгдүгээрт нь. Хоёрдугаарт нь эсвэл орон нутгийн байгууллагуудад арай давуу эрх олгох тийм нөхцөлийг одоо энэ хуулинд тусгаж өгч болохгүй юу гэсэн ийм хоёр дахь асуулт байна. 

Гуравдугаарт нь энэ шинэ хууль бол нилээн чанаржижээ урд нь бас Засгийн газрын гүйцэтгэх шатны байгууллагад ажиллаж байхад энэ хуулиар бас юм хум шалгаруулах гэж оролдож байсан. Тэгтэл одоо бас ойлголцлолын зөрүүтэй юм, хууль нилээн орчуулгын чанартай болсон, төвлөрөл нилээн байсан харин энэ шинэ хуулиар бол төвлөрөл саарсан, үг хэллэгийн хувьд нилээн тодорхой болсон, ойлгоц нилээн тодорхой болсон нь авууштай юм. Гэхдээ би бас нэг зүйлийг одоо эндээс асуумаар санагдаад байна. Яамдын төсвийн захирагчтай төсвийн асуудал эрхэлсэн төрийн захиргааны байгууллага гэрээ хийгээд тендер зарлах бүх эрхийн шилжүүлэх нь л дээ энэ бол нэг талаас сайн. Нөгөө талаас Сангийн яамнаас энд ямар хяналт тавих вэ, үнэлгээний хороонд Сангийн яамнаас мэргэжлийн улсууд оролцох уу гэсэн ийм гурав дахь асуулт байна. Баярлалаа. 

Ц.Нямдорж: За хариулъя. 

Ч.Хүрэлбаатар: Яг гэрээг цуцалсан гүйцэтгэлийн баталгааг гүйцэтгүүлсэн тохиолдол байна уу гэсэн асуулт байгаа. За энэ дээр яг энэ хууль бол гэрээ байгуулах хүртэлх үйл ажиллагааг зохицуулж байгаа учраас яг захиалагч нар дээр хичнээн гэрээ цуцлагдсан, хичнээн нь гүйцэтгэлийн баталгаа гүйцэтгүүлсэн тухай тоо баримт байхгүй байгаа. Гэхдээ бол ер нь иймэрхүү тохиолдлууд гарч байдаг, гардаг. 

Зам арчилгааны юуг бол энэ хуулийн хүрээнээс гадуур тендергүй юмуу, ямар нэгэн сонгон шалгаруулагчгүйгээр өгөх бол үнэхээр хэцүү байгаа юм. Яагаад гэвэл энэ хуулийнхаа 3.3 дээр хуулиар төрийн нууцад хамааруулсан болон Засгийн газраас тусгайлан тогтоосон зөвхөн үндэсний аюулгүй байдлыг хангахтай холбогдсон тусгай зориулалтын бараа, ажил, үйлчилгээг худалдан авах ажиллагаанд энэ хууль үйлчлэхгүй гэж заасан байж байгаа. Зам арчилгааны хувьд бол энэ дээр зайлшгүй тендер хийгдэх ёстой гэж ойлгож байгаа. Ингэснээрээ бид нар яаж байна гэхээр хийгдэж байгаа ажлынхаа эрх ашгийг бодоод үзэх юм бол, замынхаа чанарыг аваад үзэх юм бол энэ тендер хийж, тендер зарлагдаж үнэхээр чадалтай, чадвартай нь энэ дээр оролцож хийж байвал энэ нь цаашдаа нийт хэрэглэгчдийн зүгээс, машинтай хүмүүсийн эрх ашигт илүү нийцэх болов уу гэсэн бодолтой байгаа. Зүгээр одоохондоо зарим төрийн өмчид Аззан компани бол өнөөдрийн байдлаар хариуцаад явж байгаа. Тэд нар дотор зарим нь бол чадалтай, чадвартай ч бий, чадалгүй, чадваргүй ч бий байгаа. Тийм учраас эцсийн эцэст хийгдэж байгаа ажлынхаа чанар, хэрэглэгчдийн зүгээс аваад үзэх юм бол энэ дээр өрсөлдөөн оруулж үнэхээр сайн гүйцэтгэгчийг сонгон шалгаруулах чиглэлээр ажлыг зохион байгуулах нь зүйтэй гэж ойлгож байгаа. 

За энэ хуулиар бол орон нутгийн байгууллагуудад бол ямар нэгэн тийм давуу эрх бол олгогдоогүй байгаа.    

Сангийн яамны зүгээс бол хяналтыг бол тавина, нилээд 42 дугаар зүйл дээр заасныхаа дагуу манай хяналт тавигдаж явна. Ямар нэгэн тендер шалгаруулалтанд бол бид нар Сангийн яамнаас хүнээ оролцуулах сонирхолгүй байгаа, яагаад гэвэл манай яам бол зөвхөн хяналтаа тавих учраас хяналтыгаа бид нар ном журмынх нь дагуу тавьж явахын тулд аливаа нэгэн тендер шалгаруулалтанд бол яамны зүгээс хүн оруулахгүй байхыг бодож байгаа. 

Ц.Нямдорж: Бусад гишүүнд тодруулах зүйл байгаа юу.  

Р.Буд: Нэг зүйл байна, тэр засварын юм нь дээр тодруулмаар байх юм. Би зүгээр сая санал хэллээ, жишээлбэл зам засварын ажлын өөрийн нь, аймаг бүгдэд зам засварын байгууллагууд байгаа төрийн өмчийн. Тэгэхээр энэ үнэ чөлөөлөгдөөгүй байгаа тохиолдолд өрсөлдөөн оруулах боломжгүй байгаа юм гэдгийг хэлж байгаа юм би. Тийм учраас энэ засварын байгууллагуудыг бэхжүүлэх зорилгоор давуу эрх эдлүүлж болохгүй юу. Жишээлбэл энэ хуулийн дотоодынхоо байгууллагуудыг өрсөлдөх чадварын дээшлүүлэх зорилгоор 7.5 хувийн хөнгөлөлт үзүүлнэ гээд заалт байгаа шүү дээ тэрэнтэй адилхан орон нутгийн замын засварын байгууллагуудыг бусад тендерт оролцож байгаа байгууллагуудтай харьцуулж давуу эрх олгох зорилгоор тодорхой коэффициент оруулж болохгүй юу. Хууль бол амьдралыг л хуульчлах ёстой. Өнөөдөр би эндээс хэрвээ ингээд л энэ хуулиар засварын байгууллагуудыг ийм зохицуулалтаар явуулчихна гэвэл юу харагдаад байна гэхээр орон нутагт л зам засварын байгууллагууд байхгүй болж байгаа юм нэгдүгээрт. 

Хоёрдугаарт нь өрсөлдөөн гээд үнийн чөлөөлөөгүй байхад ийм юм хийвэл тэр орон нутгийн зам л хөөрхий болж байгаа юм, нөгөө хэрэглэгчдийн эрх ашгийг хамгаалахаасаа илүү харин ч эсрэг юм явчихаж магадгүй санагдаад байгаа юм л даа. 

Ц.Нямдорж: За хариулъя. Сая дээрээс нь би нэг юм нэмээд тодруулчихъя. Сая Засгийн газраас шийдвэр гаргаад хувийн компаниуд мөнгөөрөө зам барьчихаад дараа нь төсвөөс ав гэсэн шийдвэр гарсан юм байна лээ. Одоо иймэрхүү ажил хийгдэхээр бол тендер гэж байхгүй биз дээ. Энэ хуулинд чинь ийм тохиолдолд тендергүйгээр болно гэсэн заалт нь байгаа юу. Байгаа бол тэр заалтын уншаадахаач. 

За Буд гишүүний асуултанд тодруулъя. 

Ч.Хүрэлбаатар: Энэ засварын давуу эрхийн тухай асуудал байгаа. Дотоодын компаниуд гадаадын компаниудтай өрсөлдөж байгаа тохиолдол дээр бол дотоодын компаниуд 7.5 хувь хүртэлх давуу эрхтэй байж байгаа. Энэ бол үндэснийхээ аж ахуйн нэгжүүдийн эрх ашигтай нийцсэн заалт байгаа гэж бодож байгаа. Мөн өрсөлдөх чадварын хувьд бас энд харгалзаж зөрөө гаргаж өгсөн байгаа. 

Орон нутгийн байгууллагуудын хувьд давуу эрхийн асуудал тавих нь бас яг дотооддоо одоохондоо өрсөлдөөнийг хааж боосон, бизнесийн хөгжилд сөрөг нөлөө үзүүлэх юм байна гэж үзээд энэ орон нутгийн шинж чанартай тендер дээр ямар нэг аж ахуйн нэгж тусгайлан тийм давуу эрх олгох шаардлагагүй юмаа гэж үзсний улмаас энийг бол өгөгдөөгүй байгаа. Зүгээр засварын ажлуудын хувьд бол энэ нэг давуу эрхийн талаар бол яг л энэ байдлаараа тайлбарлагдаж явж байгаа. 

Тэр үнэ чөлөөлөх асуудлыг бол төсвийн ерөнхийлөн захирагч нар энийг зохицуулж хийх байхаа. Яваандаа хийгдэж байгаа ажлын чанар, үйлчилгээг сайжруулах чиглэл дээр чиглэгдсэн ажлууд хийгдэх байхаа гэж бодож байна. 

Сүүлчийн таны асуулт нь дээр бол тендер зайлшгүй зарлагдах ёстой байгаа. Яагаад гэвэл энэ чинь улсын төсвөөс эргээд мөнгийн авч байгаа. Ер нь улсын төсвийг хийхдээ. 

Ц.Нямдорж: За ойлголоо, ойлголоо. Наад төсөл дотор чинь байгаа юу. Ийм юмыг Засгийн газар хийх эрхтэй гэж. 

Ч.Хүрэлбаатар: Байгаа байгаа. Яагаад гэвэл энэ хууль чинь өөрөө төрийн болон орон нутгийн өмчийн хөрөнгөөр худалдан авах бараа, үйлчилгээ гэж байгаа. Хэдийгээр өөрөө өөрийнхөө хөрөнгө гаргаад ажил хийлээ ч гэсэн тэр чинь тодорхой нэг хугацааны дараа улсын төсвөөс мөнгөө эргүүлээд авч байгаа. Тийм учраас зайлшгүй энэ тендер зарлагдана. 

Ц.Нямдорж: Тэгвэл зөвхөн тендертэйгээр ийм ажил цаашдаа хийгдэх нь гэж ойлголоо шүү. Тендергүйгээр хийсэн бол асар том хариуцлагын асуудал яригдах нь байна шүү. За Энхболд гишүүнд асуулт өгье. 

Ч.Хүрэлбаатар: Энэ дээр бол тендергүйгээр хийгдэх ажил гэвэл зөвхөн энэ 3.3 дотор л байгаа. Хуулиар төрийн нууцад хамааруулсан болон Засгийн газраас тусгайлан тогтоосон үндэсний аюулгүй байдлыг хангахтай холбогдсон тусгай зориулалтын бараа, ажил, үйлчилгээг худалдан авах ажиллагаанд энэ хууль үйлчлэхгүй гэсэн байгаа. Түүнээс бусад бүх зүйлд хууль үйлчилнэ. Төсвөөс мөнгө гаргаад худалдаад авч байгаа тохиолдолд. 
З.Энхболд: Хэдэн хэдэн асуулт, тэгээд миний оруулъя гэж бодож байгаа санаа энэ хууль дотор байхгүй, эсвэл эсрэгээр байна л даа. Хамгийн эхлээд энэ гадаадын этгээд манай төсвийн мөнгөөр зарлаж байгаа тендерт шалгарч орлого олдогийг болиулмаар байгаа юм. Гадаадын этгээд хэрвээ оролцох хүсэлтэй бол дотоодод бүртгүүлээд энд ажил үйлчилгээ явуулаад эндээ татвар төлдөг байхыг хуульчилж өгөхгүй бол  их олон сөрөг ажлын байр энд биш тэнд гараад байдаг. Манай улсад бүртгэлтэй компани гадаадад очоод тэдний төсвөөр хийдэг тендерт шалгарна гэвэл нөгөө далько лежит гэдэг шиг юм болох гээд байгаа юм л даа. 

Ц.Нямдорж: Уучлаарай Энхболд гишүүн ээ. Энэ асуултаа асуучихаад завсарлая. 11.00 цаг өнгөрсөн байна. Тэгээд эргэж орж ирээд асуулт, хариултаа явуулъя. 

З.Энхболд: Тийм учраас энэ 8 дугаар зүйлийг бол бүр мөсөн хасаад гадаадын этгээд бол дотоодын хуулийн этгээдтэй адилхан нөхцөлөөр оролцож манайд татвар төлөх ёстой, ийм санал байгаа.

Бас нэг хуульд нэмж өгмөөр зүйл бол орон нутагт үйлдвэрлэсэн материал, орон нутгаас ажиллах хүчин авахыг хуульчилмаар байгаа юм. Орон нутагт барилгын материалын үйлдвэрлээд байдаг, хотоос зөөгөөд байдаг, өртөг нь өсөөд байдаг. Нийт ажиллах хүчнийхээ 50.0 хувийг орон нутгаас зайлшгүй ав гэдэг. Хэрвээ орон нутагт өрлөгчин байхгүй бол тэр компани өрлөгчинг сургууд нэг сарын курс хийгээд тэр хүнийг авдаг байхыг хуульчилж өгмөөр байгаа юм. 

Чанарын асуудал байна. Чанарыг асуудлыг энэ бол тендер шалгаруулаад дуусдаг захиалагчийн асуудал гэж байна. Энийг бас хуулинд ялангуяа тэр чанар бол захиалагч, гүйцэтгэгчийн хоорондын гэрээ нь дотор маш сайн туссан байх ёстой. Чанаргүй хийсэн бол баталгааг нь өгдөг, хохиролгүй болгодог, барилгыг 50-60 жилээр яаж байгаа, тэгээд тэр 50-60 жилийн хугацаанд гүйцэтгэгчийн буруугаас гарсан үйлдлийг хүлээж авдаг байх. Цаашдын ашиглалтын зардлыг хямдхан байхаар бас тендерийнхээ нөхцөлд хийж өгөх. Тэгээд ил тод байдлын талаар хэдэн юм орсон байна тэрийг бас тодорхой болгомоор байгаа юм. Иймэрхүү юмнуудыг туссан бол сайн байна, одоо бүдэг байгаа юмыг дэлгэрүүлмээр байна гэдэг санал, асуулт байна. 

Ц.Нямдорж: Ер нь голдуу санал болчихлоо. За хариулъя. 

Ч.Хүрэлбаатар: Гадаадын оролцогчдыг оруулахгүй байх гэхээр энэ Монгол Улс Дэлхийн худалдааны байгууллагын гишүүн, олон улсуудтай дипломат харилцаатай, хамтын ажиллагаатай байдаг учраас энэ гадаад талдаа буруу ойлгогдож, энэ бусад улсын жишгээр ч гэсэн энэ гадаадын компаниудыг Монголын компани ч гэсэн гадаадад зарлагдаж байгаа тендерт оролцох эрх нь нээлттэй байж байгаа. Хэрвээ энийг зөвхөн Монголынхоо компаниуд дотор явуулчих юм бол бас тийм гадаад нөхцөл байдал, олон улсын гэрээ хэлэлцээнд элсэж орсныхоо дагуу бол манайх бол үүргээ хүлээгээгүй гэсэн асуудалд орох байхаа. Ер нь Энхболд гишүүний хэлдэг тэр чанарын асуудлуудыг бол энэ дээр гэрээний загвар бол тендер зарлагдахад хамт өгөгддөг. Тэр нь дотроо чанарын асуултуудыг нилээн сайн тусгаж өгсөн байгаа. 

З.Энхболд:  Гэрээгээ хаах хугацаа чинь барилгын хувьд 50 жилийн дараа болох гээд байна. Тэгэхээр гүйцэтгэгчийн чанарын баталгаа бол тэр байшинг нурж унах хүртэл нь явах ёстой. Тийм учраас манай Иргэний хуулиар гэрээ чинь өөрөө гүйцэтгээд дуусчихаж байгаа, гэтэл нөгөө барилга дээр 5 жилийн дараа асуудал гарвал хэн хариуцах вэ. Тийм юмыг гэрээ нь дотроо зайлшгүй тусгаж өгөх л. 

Ч.Хүрэлбаатар: Энэ нь бол яг энэ хуулиар зохицуулахгүй, Батбаяр гишүүн байвал нилээн сайн хариулах байх. Энэ барилгын тухай, барилга, хот байгуулалт бусад хуулиар зохицуулагддаг гэж хэлж байна. 

Ц.Нямдорж: За баярлалаа. Одоо 15 минут засварлаад үргэлжлүүлье. 

Хуралдаан 11.10 цагт завсарлаж, 11.35 цагт үргэлжлүүлэн хуралдав. 

Ц.Нямдорж:  Энхболд гишүүн асуултаа асууя. 

Н.Энхболд: Баярлалаа. Миний асуулт хариуцлагын тогтолцоотой нь холбоотой асуулт байгаа юм. Ер нь зүгээр бид нарын яриад байгаа Тендерийн хууль гарснаас хойш төсвийн хөрөнгөөр ажил, үйлчилгээ гүйцэтгэх энэ асуудалд тодорхой ахиц гарсан гэж би боддог. Энэ дээр үнэхээр бас нэг ийм хуультай шүү гээд дур зоргоороо зарцуулдаг, эргээд тооцдоггүй, хариуцлагагүй байдаг ийм юм бол нилээд хэмжээгээр хумигдсан гэж боддог юм. Одоо орж ирж байгаа хуулийн агуулга маань жишээ нь нэг газар төвлөрсөн байж байсан асуудлыг нилээн задалж төсвийн захиран зарцуулах эрхтэй хүмүүст нь тарааж эрхийн олгож байгаа ийм байгаа юм л даа. Нэг талаар бас зөв байж магадгүй ажил төрөл шуурхай болох үүднээс. 

Нөгөө талаасаа хариуцлага тооцох юм нь дээр ямар байдаг бол доо гэж миний хувьд бодогдоод байгаа. Тэгэхээр хуучин төвлөрсөн байдлаар шийдэж байсан албан тушаалтнуудад тооцож байсан хариуцлага одоо ингээд тарааж өгчихөөд бараг сургууль болгон дээр, эмнэлэг болгон дээр энэ асуудал яригдаж эхлэх нь байна. Тэгэхээр чинь төсвийн хөрөнгөтэй харьцдаг уур амьсгал манайд ямархуу байгаа билээ хүний хөрөнгө шиг ханддаг сэтгэлгээ бол бүрэн арилж дуусаагүй байгаа. Энэ тохиолдолд энэ хариуцлагын тогтолцоо нь яаж өөрчлөгдөж хэдийгээр эрхийн өгч байгаа ч гэсэн эргээд тэр хүмүүс буруу зөв зарцуулсан, идэж уусан, шамшигдуулсан зүйл гарвал яаж хариуцлага тооцох вэ. Хуучин, шинэ хуулийн хариуцлага талынх нь заалтууд дээр зарчмын ямар ялгаа байна вэ гэсэн ийм ганц асуулт байна. 

Ц.Нямдорж: Асуултанд хариулъя. Тэр хариуцлага гэснээс энэ хуулиар хүлээсэн үүргээ гүйцэтгэлгүй хууль зөрчсөн, хүнд суртал гаргасан, тендерийн асуудал хариуцсан тэр засаг захиргааны яамны ажилтан ямар хариуцлага хүлээлгэх вэ гэдэг асуудлыг маш тодорхой болгож өгөхгүй бол болохгүй байх. Энэ талаар энэ хуулинд юм орсон уу. Энийг давхар Энхболд гишүүний асуулттай хамт хариулчихаарай. За ингээд хариулъя. 

Х.Март:  Тэгэхээр хууль дээр хариуцлагын тогтолцоо, өмнөх хууль дээр байсан хариуцлагын тогтолцоог бид нар илүү тодорхой болгож чангатгаж оруулсан гэж үзэж байгаа. Хуулийн 45 дугаар зүйл дээр захиалагчийн шийдвэрт гомдол гаргах гэсэн ийм бүлэг заалт байгаа. Тэгэхээр энэ заалтаар бол захиалагч байгууллагууд худалдан авах ажиллагааг хэрэгжүүлсэн байгууллагууд энэ хууль тогтоомжийг зөрчсөн гэж үзэх юм бол тендерт оролцогч гомдлыг төсвийн асуудал эрхэлсэн төрийн захиргааны төв байгууллагад гаргаж, ажлын 10 хоногийн дотор шийдүүлэх боломжтой байгаа, шүүхийн өмнөх шатанд. Тэгээд 47 дугаар зүйлийн дагуу шүүхэд мөн гомдол гаргаж болно. Хэрвээ Сангийн яам гомдлыг барагдуулаагүй гэж үзэх юм бол шүүхэд гомдол гаргаж болно. 47 дугаар зүйл дээр хууль зөрчигчдөд хүлээлгэх хариуцлага гэдэг заалт бол илүү дэлгэрэнгүй болсон байгаа. Өмнөх одоогийн мөрдөж байгаа хуулиар бол Төрийн албаны хуулийн дагуу хариуцлага хүлээлгэнэ гэсэн байгаа, Эрүүгийн хариуцлага хүлээлгэхээргүй бол. Одоо тодорхой торгууль, захиргааны хариуцлагын заалтууд нэмж орсон байгаа. Ийм ялгаатай байгаа. 

Ц.Нямдорж: Жишээ нь наана чинь тэр тендер шалгаруулах хугацааг зөрчсөн бол Сахилгын шийтгэл ногдуулна, ажлаас хална гэх мэтийн заалтууд байна уу. 

Х.Март: Зөвхөн торгууль 20.0-200.0 мянган төгрөгийн хооронд торгууль ногдуулахаар заалтууд орсон байгаа. Сахилгын шийтгэл гэсэн заалтууд дэлгэрэнгүй ороогүй. 

Ц.Нямдорж: Сахилгын шийтгэлийнхээ юмыг их сайн шигтгэж өгөхгүй бол тэгээд л хүнд суртал гаргаад л хугацаа хэтрүүлээд л, арга хэмжээ авдаггүй ч үгүй ингээд нэг бөөн чирэгдэл болох байх. Энийг бас ажлын хэсэг Хүрэлбаатар дарга, Цэрэндулам та нар сайн анхаараач. Тэгээд байхгүй бол нэгдүгээр хэлэлцүүлгийн үеэр хуулийнх нь заалтуудад суулгаж өгөх талын юмыг байнгын хороон дээр нухацтай яриач. За Энхболд гишүүн. 

Н.Энхболд: ... албан тушаалтай нь дахиад тэр ажлыг хийж болохгүй болтол тооцдог тийм юмнууд оруулж өгөхгүй бол наадах чинь зүгээр л инээд нь хүрээд л зөрчихөөр юмнууд байна. Ийм зүйл тодруулмаар байх юм, миний бодож байгаагаар бол одоо жишээ нь Боловсролын яам ч байдаг юмуу, Эрүүл мэндийн яам төсөв дотор багцаа батлуулж авчихаад тэгээд ер нь орон нутагтаа хэр эрхээ өгөхийг нэг их эрмэлзэх болох уу даа. Өнөөдрийн манайхны байж байгаагаар бол болж өгвөл тэр юмын өөр дээрээ төвлөрүүлээд тэндээ л шийдэж байдаг ийм л юм болох байх гэж бодоод байгаа юм. Тэгэхээр одоо юу гэдэг юм хууль дотор тодорхой хэсгийн ер нь тийм тийм зүйлүүдийг заавал орон нутгаар нь, тухайн байгууллагаар нь тендер зарлуулж, шийдвэрлүүлж гүйцэтгэж байна гэсэн тиймэрхүү заалт бий юу. Тэгэж хэрэглэж болохоор заалтууд наад хууль дотор чинь байна уу, үгүй юу утга агуулгаараа. Тэгэхгүй бол дахиад хэлэхэд ер нь л төвлөрүүлнэ дээ, яамд нь өөрөө төвлөрүүлээд л, сайд тэндээ хийгээд л хэдэн төгрөгөө өөрөө захиран зарцуулж байх юмаа л бодох байх.

Ц.Нямдорж:  За тодруулъя. 

Ч.Хүрэлбаатар: Энхболд гишүүний хэлж байгаа санал бол их чухал зүйтэй санал байна. Энийг ер нь энэ дотор оруулж өгөх нь илүү оновчтой байх байх. Ер нь ч асуудал их тодорхой байх нь бол зөв зүйтэй гэж ойлгож байгаа. Ер нь иймэрхүү байдлын төвлөрлийг нилээн сааруулж өгөх тал дээр энэ дээр анхааръя.  
Ц.Нямдорж: Хүрэлбаатар дарга аа, энэ босго үнийг Засгийн газар тогтооно гэсэн байна, энийг яг үнийн дүнгээр нь ялгаад 50.0 сая хүртэлхийг орон нутагт, 50.0-250.0 сая болбол агентлаг ч юмуу, яам нь гэхээр мэтээр энэ хуулинд нь босго үнийн эндээс суулгаж болохгүй юу. Тэгвэл юм тодорхой байх юм биш үү. Мэдээжийн хэрэг сумын түвшинд сургуулийн байшин, цэцэрлэгийн байшингийн тендерт шалгаруулж чадахгүй тэнд мэргэжилтэн байхгүй. Аймагт бол чадна, тийм боловсон хүчин тэнд бий. Тэгээд ухаандаа нэг 250.0 сая хүртэл төгрөгийн өртөгтэй сургуулийн байшин барихаар бол аймаг нь шалгаруулчихдаг, босго үнийн энд нь хуулинд суулгаад өгчихдөг. Заавал Засгийн газраар тогтоолгож байх шаардлага байна уу, үгүй юу гишүүд. Энийг нэг сайн бодооч. 50.0 сая төгрөгийн үнэтэй эмнэлгийн тоног төхөөрөмж авахаар бол эмнэлэг дээр шалгаруулаад, буруу, зөрүү асуудал гардаг юм бол яам тэрийн авч хэлэлцээд шийддэг ийм хэлбэр рүү тодорхой болохгүй бол явахгүй юм шиг байна. Энхболд гишүүн тийм л юм яриад байна тийм ээ. Энэ босго үнэ дээр онцгой анхаарах. 

Манай Их Хурлын гишүүд бид нар бас нэг юм нь дээр анхаарах хэрэгтэй, хуулинд суулгаад өгчихөж болохоор юмыг суулгаж өгөөд, тэрийгээ бид өөрсдөө хянадаг. 50.0 саяар тендер шалгаруулна гээд хуулинд заачихсан байхад энд орон нутагт нь шалгуулна гээд заасан байхад яам нь дээр шалгаруулсан бол яамны тэр ажилтнууддаа хариуцлагыг эндээс тооцдог ийм хэлбэрийг ... хэрэгтэй юм шиг бодогдоод байгаа. Тэгэхгүйгээр захиад л Засгийн газарт босго үнэ гээд өгөх юм бол Засгийн газар яаж ч мэднэ. Ер нь энэ татварын хувь хэмжээ, босго үнэ гэх мэтийн юмнуудыг хуулинд суулгадаг, шаардлага гарвал тухайн жилийнхээ намрын юмуу, хаврын чуулганаар тэрийгээ УИХ өөрөө шийддэг. Тэгээд тэрийг нь зөрчсөн бол хариуцлага тооцдог ийм юм руу хуулийнхаа ерөнхий чиглэлийг явуулбал яасан юм гэж бодогдоод байгаа. Засгийн газар тогтооно гэхээр эргээд хариуцлага тооцох арга байхгүй, Засгийн газар мэдээд шийдчихдэг. Хуулийн зөрчил гээд шүүх дээр очих юм бол нарийндаа бол Засгийн газрын шийдвэрээр шүүх асуудал шийдэхгүй. Yндсэн хуулийн заалт нь тийм юм. Шүүх зөвхөн хууль хэрэглэнэ гэсэн Yндсэн хуулийн заалттай. Босго үнийн талаар Засгийн газрын тогтоосон хэмжээний талаар маргаан гарах юм бол шүүх сүүлд нь авч хэлэлцэхэд хэцүү дээ. Ийм байвал яах вэ, Хүрэлбаатар дарга нэг хариулчихаад. Босго үнийн эндээс тогтоочихъя, тэгээд шаардлага гарах юм бол хавар, намрын чуулган байнгын парламентийн угийн өөрийнх нь төрх л тэр. Өөрөө юмаа шийддэг, шаардлага гарвал өөрөө өөрчилдөг, Засгийн газарт чиглэл өгдөг. 

Ч.Хүрэлбаатар: Таны асуултанд хариулъя. Урд нь бол энэ босго үнэ гэдгийг бол хоёр юм нь дээр хэрэглэгдэж байсан юм.  Нэгдүгээрт нь энэ тендерийг хаана харъяалуулах вэ, яам дундын тендер байх юмуу, яамны тендер байх юмуу, агентлагийн тендер байх юмуу гэдгээр нь босго үнэ нэг тогтоож байсан. Эсвэл яг ямар арга хэрэглэх вэ, тухайлбал нээлттэй тендер зарлах юмуу, одоо тусгайлсан сонгон шалгаруулалт хийх юмуу, үнийн харьцуулалт хийдэг юмуу гэдэг энэ гуравын хооронд бас босго үнэ тогтоож байсан. Тэгвэл энэ хуулийн шинэчилсэн найруулгаар бол тэр яам дундын, яамны, агентлагийн гэсэн тэр зүйлүүдийн бүгдийн аваад хаячихсан байж байгаа, өөрөөр хэлбэл тэнд бол ерөөсөө босго үнэ хэрэглэхгүйгээр зөвхөн аргуудын хооронд ямар арга хэрэглэх вэ гэдэгт нь босго үнэ тавъя гэж орж ирсэн. 

Дараа нь Засгийн газар дээр яагаад энийг авах гэсэн бэ гэхээр энэ бол угаасаа тэр агуулгаараа энийг оруулж ирсэн, зарчмын байр суурь гэж оруулж ирсэн Засгийн газраас. Яагаад вэ гэхээр ингээд 5-6 жилийн өмнө бол одоо жишээ нь 5.0 сая төгрөг, 10.0 сая төгрөг бол нилээд их мөнгө байсан, харин яг өнөөдрийн байдлаар болохоор тэр нь арай болохгүй болчихоод байгаа учраас арай илүү уян хатан байх байдалтай нэг тогтоож өгье. Тэгэхдээ Засгийн газар нь дуртай үедээ үнийн өөрчлөөд байхгүйн тулд одоо инфляцийн түвшин нийлбэр дүнгээрээ 25.0 хувь хүрсэн тохиолдолд энэ үнийг өөрчлөх эрхийг нь бол өгөхөөр ингэж энэ дээр тусгаж өгсөн байгаа юм. 

Нэгэнт одоо энэ хууль бол Их Хуралд орсон байгаа учраас Их Хурлын гишүүд яаж хэрэглэх нь зүйтэй гэж үзнэ тэгвэл тэрэвгээрээ тэр байдлаар шийдэгдэх байхаа гэж.  

Ц.Нямдорж: Энхболд гишүүнд өөр тодруулах зүйл байхгүй юу. За ерөнхийдөө Их Хурал тогтоогоод Засгийн газар өөрчлөх шаардлагатай гэвэл асуудал оруулж ирээд шийддэг. Тэгэхээр ялгааг нь хийж өгөхгүй бол Энхболд гишүүний ярьдаг юм болно. Бүх юмын яам шалгаруулдаг, эрх мэдэл төвлөрүүлдэг ийм хэлбэр рүү л шилжинэ дээ, энийгээ гишүүд сайн бодоорой. 

За Ганхуяг гишүүн асуултаа асууя, дараа нь Зоригт гишүүн. Ингээд асуулт хариулт дуусна, гишүүд танхимдаа ирж санал хураалтанд оролцоорой. 

Д.Ганхуяг:  Баярлалаа. Тэгээд энэ хууль бол бас эдийн засаг, бизнесийн нилээн суурь хууль байгаа юм. Тэгээд энэ дээр ер нь бол төрийн худалдан авалтын эдийн засгийн үр дүн сайжрах, өрсөлдөөнийг дэмжих, бизнес болон жижиг, дунд үйлдвэрийг дэмжих, төрийн бизнест оролцох оролцоог багасгах, техник технологийн хөгжих, дэмжих гээд олон чухал асуудал энэвгээр шийдэгдэх юмаа. Тийм учраас энийг бол дэмжиж байгаа. Тэгээд хэдэн асуулт байна. 

Нэгдүгээрт энэ сая бас гишүүд ярьж байсан, үнэлгээний энэ ил тод байдал, урьдчилсан шалгаруулалт, үнэлгээ, тендер гээд энэвгээр нь нилээн тодорхой тусгаж өгөх шаардлагатай байна. Энэ хууль дээр харж байхад энэ хэсэг зөвхөн интернетээр ч юмуу гэсэн байдалтай нилээн тийм бүдэг орсон байна. Тийм учраас энийг анхаарах нь зүйтэй байх. Ер нь өшөө энэ төрийн худалдан авалтын хувьд бол бас их хөгжилтэй орнууд, Европын холбоо, Дэлхийн банк гээд маш их хөгжсөн, маш их олон аргачлал байгаа. Тийм учраас энэ ил тод байдлыг хангах гэдэг дээр өшөө бодож байгаа зүйл байвал хэлж өгнө үү гэж хэлэх байна. 

Тендерт ялагч шалгаруулдаг, гүйцэтгэлийн гэрээ байгуулах шаардлагатай болдог. Зүгээр энэ хууль дээр бас тендерт бусад оролцогчдоос гомдол ирсэн тохиолдолд гомдлыг хүлээн авахтай холбоотой заалт орсон байна. Тэгэхдээ л бас жаахан тодорхой бус байна. Энийг бас эргэж харж үзээчээ. Өнөөдрийг хүртэл тендерт оролцогчоос гомдол ирээд тэрийг нь хүлээн зөвшөөрөөд, тендерийг дахин явуулах ч юмуу иймэрхүү зүйл аль хэр олон удаа байсан бэ гэж асуух зүйл байна. 

Нөгөө талаас өнөөдөр энэ төсвийн ерөнхийлөн захирагч дээр өөрөөр хэлбэл яамдууд чиглэл чиглэлдээ тендер явах болж байгаа энэ бол бас их захиалагчтай ойртсон зөв шийдвэр. Гэхдээ энэ нэгдсэн сургалт хийх шаардлагатай юм биш үү. Энэ чиглэлд дэмжиж байгаа Дэлхийн банк, USAID-тэй хамтраад боловсон хүчний хувьд хэр бэлтгэгдсэн бэ гэж асуух байна. 

Дараагийн нэг асуудал нь энэ сүүлийн үед жишээлбэл зам дээр тендер явагдахаар олон улсын буюу улсын чанартай тендер болох юм бол дандаа Хятадын компаниуд ялдаг, дотоодын зарим төрлийн тендерүүд бол ерөөсөө л нэг хэдхэн компани ялдаг ийм хандлага гараад байгаа. Тэгтэл хийж байгаа жинхэнэ ажлын талбар дээр хийж гүйцэтгэж байгаа ажилчид нь бол монгол юмуу, хятад ажилчид байгаа. Тийм учраас өөрөөр хэлбэл энэ замын тендерт тусмаа энэ өөрийнхөө үндэсний компаниудыг дэмжих, энэ одоо нэг их айхтар санхүүгийн хязгаарлал тавиад тэгээд л өөрөөр хэлбэл гадны компаниуд хийж гүйцэтгэж байгаа ажилчид нь ингэж ялчихаад байгаа. Тийм учраас энэ дээр өөрийнхөө бизнесийн салбарыг дэмжинэ, нөгөө ядууралтай тэмцэнэ гээд байгаа энэ чиглэлд тодорхой өөрөөр хэлбэл давуу талыг үндэсний компаниуддаа бий болгох боломж бий. Ер нь Дэлхийн худалдааны байгууллагад элссэн улс орнууд Солонгос, Япон гээд энд ч гэсэн ийм байдаг. Тийм учраас энэ талаас нь бас түрүү гишүүд хэлж байсан, энийг бас анхаарч үзээчээ гэж хэлэх байх. Энэ дээр ямар санал байна вэ. 

Дараагийн нэг асуудал бол энэ төрийн өмчийн үйлдвэрийн газар, төрийн өмч давамгайлсан хувьцаат компаниуд байдаг. Энэ дээр бол 51.0 хувь гэсэн заалт орсон байгаа, 51.0 хувиас дээш бол тендерээр орно гээд. Тэгээд энэ дээр одоо бид бас их анхаарах хандуулах болсон. Өнөөдөр хүмүүс өөрөөр хэлбэл төрийн өмчийн үйлдвэрийн газар, эсвэл хувьцаат компанийн захирал, менежер болох гээд өрсөлдөөд байгаа нь тэнд өөрөөр хэлбэл ямар нэгэн хялбархан шанс, боломж байгаа учраас ингээд байна. Тийм учраас тэр 50.0 хувиасаа гадна сэлбэг, туслах материал гээд жаахан тодорхой зааж өгөх шаардлагатай юм шиг байна. Мэдээж үндсэн түүхий эдийн хувьд тендерлэнэ гэхэд хэцүү байх. Жишээлбэл одоо зарим төрийн өмчийн үйлдвэрийн газар, хувьцаат компанид сэлбэг гэхэд 20 жилийн нөөц худалдаад авсан байж байдаг гэж байгаа шүү дээ. Тийм учраас энэ чиглэл дээр бас нилээн жаахан нарийвчилсан заалт оруулах шаардлагатай юм шиг байна. 

Тэгээд энэ онцгой байдал, гамшгийн үед одоо бас тендерийг яг 100.0 хувь тендерийн аргаар явчихвал хугацаа алдаад хүндрэх асуудал байгаад байх шиг байна. Тийм учраас бас өшөө хурдавчилсан арга, дотор нь сайн анализ хийгээд тэрийг ялгаж салгаж өгөх шаардлагатай юм биш үү гэсэн ийм санал байна. 

Хуулийн хувьд бол цаг үеэ олсон, маш эдийн засгийн суурь хууль учраас энийг цаашид хэлэлцүүлэхийг дэмжиж байна. 

Ц.Нямдорж: Голдуу санал байна, асуулт байвал тэр асуултанд хариулчихъя. Гишүүдийг хуралдааны зааланд урьж байна, санал хураах гэж байна. 

Ч.Хүрэлбаатар: Ганхуяг гишүүний асуултанд хариулъя. Шинээр бол энэ худалдан авах ажиллагааг тайлагнахдаа, ил тод болгохтой холбоотой хоёр зүйл нэмсэн. Энэ нь бол 39.2 юм. Энэ хуулийн 39.1-т заасан баримт бичиг материалтай төсвийн асуудал эрхэлсэн төрийн захиргааны төв байгууллага болон хууль хяналтын эрх бүхий байгууллага, албан тушаалтан танилцахыг хүсвэл тэдгээрийг саадгүй олгоно гэсэн нэг заалт нэмсэн. Дараа нь 39.3 дээр тухайн тендерт шалгаруулалтанд оролцсон этгээд бичгээр хүсэлт гарган энэ хуулийн 39.1, 39.1.2, 39.1.3, 39.1.6, 39.1.7, 39.1.8-д заасан бичиг, баримт материалтай танилцаж болно гэсэн тийм заалтуудыг хийгдсэн. Энэ нь бол дандаа үнэлгээ хийгдэж байхтай холбоотой, үнэлгээтэй холбоотой асуудлуудыг ингэж тусгаж өгсөн. 

За энэ гүйцэтгэгчтэй гэрээ байгуулах үед янз бүрийн гомдол гардаг. Энийг бол 44, 45 дугаар зүйлүүдээр зохицуулсан байгаа. Харин энэ өнөөдрийг хүртэл бол гомдол гаргаж байсан тохиолдлууд бол бий. Ингээд гомдлын агуулгуудын хувьд болохоор үнэлгээ, холбогдох хууль тогтоомжийн дагуу зөв хийгдээгүй гэсэн гомдол бол гарч байсан. Өнөөдрийн байдлаар Сангийн яаманд ирсэн гомдлын 55.0 хувь нь бол үүнтэй холбоотой. Yнэлгээний дүгнэлт зөв боловч Тендерийн хорооны шийдвэр буруу гарлаа гэсэн гомдол бол 17.0 хувьтай гарч байсан. Бусад өөрөөр хэлбэл тендерийн нээлтийн журмын дагуу тендерийн нээлтийг журмын дагуу хийгээгүй, тендерийн бичиг баримт хангалттай боловсруулагдаагүй, тендер хүлээн авах хугацаа хангалтгүй байсан, тендер шалгаруулалтын аргыг буруу сонгосон гэх мэтээр гомдол бол 28.0 хувь байсан. 

Шийдэгдсэн байдлаар нь аваад үзэх юм бол гомдол үндэслэлгүй тул Тендерийн хорооны шийдвэрийг хэвээр үлдээж байсан тохиолдол 19.1 хувь байгаа. Гэрээ байгуулагдсан тул шүүхэд хандсан тохиолдол 15.0 хувь байгаа, тендер шалгаруулалтыг хүчингүй болгосон тохиолдол бол 20.0 хувь байгаа, үнэлгээг хууль, журамд нийцүүлэн дахин хийх өөрөөр хэлбэл үнэлгээ буруу хийгдсэн байна гэсэн шийдвэр бол 30.0 хувьтай гарч байсан байгаа юм. 

Ер нь манай яамны зүгээс энэ төсвийн ерөнхийлөн захирагчдын талаар сургалт нилээд явуулж байгаа. Тэгээд саяын Ганхуяг гишүүний хэлдгээр сургалтыг бол нилээд эрчимжүүлэх шаардлага бол байгаа. 

Замын тендерүүдийн хувьд гэхээр энэ яг таны хэлж байгаа саналуудаар бол яамныхан бидний хувьд бол санал нэг байдаг. Яагаад гэвэл одоо олон улсын зээлээр хэрэгжиж байгаа замын юу нь дээр нилээд өндөр босго тавьсан байдаг. Энэ босгыг бууруулах талаар асуулт, хүсэлт тавихаар Азийн хөгжлийн банкны зүгээс хүлээж авдаггүй. Жишээлбэл 200 км зам байвал иймэрхүү туршлагатай компани орж ялна гэсэн шаардлага тавьсан байдаг. Тэрэнд нь манай дотоодын гүйцэтгэгч нар арай очиж чаддаггүй. Тэгээд Азийн хөгжлийн банкнаас голдуу энийг нь өөрчилдөг. Зарим тохиолдолд бид нар одоо 10 км замыг хоёр хоёроор ч юмуу ингэж зарлаж байсан туршлага байдаг юм билээ. Гэх мэтээр жоохон хийгдэх ажлыг нь өшөө жижиглэж өгөх замаар дотоодынхоо компаниудын эрх ашгийг бодож оролцуулах арга байдаг юм билээ. 

Энэ хууль дээр бол төрийн өмчийн оролцоо нь бол 50.0 хувьтай байхаар оруулж өгсөн байж байгаа. Тэгээд аж ахуйн нэгж дээр бол Ганхуяг гишүүний хэлдгээр 20 жилийн нөөцтэй тэнцэхүйц хэмжээнийхээ сэлбэгийг авсан байхгүй байхын тулд яг улсын төсөв 12 сарын 1-нд батлагддагтай адилхан аж ахуйн нэгжүүдийн хувьд тухайн жилд ийм ийм бараа, үйлчилгээгээ авна гэдэг төлөвлөлтийг хийгээд хугацаагийн заагаад энэ бүгдийн ил тод болгох, сонин хэвлэлээр нийтлүүлэхийг одоо энэ дээр хуульчилж өгөх юм бол иймэрхүү асуудлууд гарч нилээд ил тод болж, 20 жилийн хугацаанд хэрэглэгдэх сэлбэг хэрэгсэл авах зүйлүүд алга болох боломжтой гэж ойлгож байгаа. Ер нь захиалагч бол өөрөө энэ дээрээ төлөвлөлтийг зөв хийж явах нь бол чухал. Харин Сангийн яамны зүгээс ч гэсэн энэ дээр хяналтыг бол нилээд сайн тавина гэж ойлгож байгаа.   

Ц.Нямдорж: Ганхуяг гишүүн тодруулах зүйл байна уу. За алга байна. 

Ц.Ганхуяг: Болно биз дээ, боловсон хүчин гээд ярьсан тэр их чухал байгаад байгаа юм даа. Сангийн яам нь дээр байгаа л байх. 

Ц.Нямдорж: За санал байна. Зоригт гишүүн асуултаа асууя. Дараа нь Цэнгэл гишүүн байнгын хорооны дүгнэлтийг танилцуулна. Ингээд асуулт дуусч байгаа шүү. 

Р.Амаржаргал: ... Тэр судалгааны материалууд сая нэг хэдэн тоо хэллээ, тендерийг тэгэж тэгэж хүлээж авлаа, шүүх рүү тэгэж хандлаа гэсэн тэр материалууд чинь яг хаана байгаа юм бэ. Энэ танилцуулга дотор чинь ороогүй байна шүү дээ, бид нарт өгөх бололцоо байна уу, одоо тараах бололцоо байна уу. 

Ч.Хүрэлбаатар: Манай яам нь дээр байгаа. Одоо өгч болно, тараалгая. 

Ц.Нямдорж: Зоригт гишүүн асуултаа асууя. 

М.Зоригт: Түрүү тэр тендерийн зохион байгуулалтыг төвлөрлөөс салгах саналтай нэг байгаа. Одоо жишээ нь үнийн дүнгийн заагаад сумын хэмжээнд ямар хэмжээний тендерийг шийдэх, аймгийн хэмжээнд ямар хэмжээг шийдэх одоо тэр Нямдорж даргын хэлж байсан сургуулийн дотуур байрны асуудал ч гэх юмуу аймгийн хэмжээнд шийддэг тэрийг бол оруулах хэрэгтэй байхаа. 

Асуулт бол түрүү Ганхуяг гишүүн хүртэл асуугаад байсан, хариулт байхгүй байна. Онцгой тохиолдлыг яаж зохицуулаад байна гэж. Одоо жишээлбэл сая Дорнод аймагт малын шүлхий гараад тендер зарлах хугацаа гэх мэтчилэнгийн байдлаас онцгой тохиолдолд вакцины нийлүүлэлтийн асуудал өнөөдөр хүртэл шийдэгдээгүй л явж байгаа байхгүй юу. Энэ нь өнөөдөр үйлчилж байгаа хуультай холбоотой. Ийм онцгой тохиолдлыг шинэ хуулийн төсөлд яаж тусгаж өгсөн бэ. Энэнд хариулж өгөхгүй юу. 

Ч.Хүрэлбаатар:  Тендерийн зохион байгуулалтын төвлөрлийг сааруулах талаар түрүү Энхболд гишүүн, Нямдорж гишүүн, одоо ингээд Зоригт гишүүн ярьж байгаа. Энэ дээр бид нар бас ингээд энэ шийдэх аргуудын саналыг боловсруулаад оруулъя. 

За яг онцгой нөхцөл байдал үүссэн тохиолдол дээр бол 32.2 гээд байгаа, би дахиад нэг уншаад өгье. Энэ хуулийн 32.1-т заасан нөхцөлийн дагуу шууд гэрээ байгуулах үед захиалагч энэ хуулийн 12-14 дүгээр зүйлийг үндэслэн тухайн бараа, ажил, үйлчилгээг гүйцэтгэх чадвартай нэг эсвэл түүнээс дээш тооны этгээдтэй хэлэлцээ хийж техникийн тодорхойлолт болон бусад нөхцөл шаардлагыг хамгийн сайн хангасан этгээдтэй энэ хуулийн 27 дугаар зүйлийг үндэслэн гэрээ байгуулна гэсэн заалт байгаа. Энэ бол түрүүчийнхээс юу юугаар өөрчлөгдсөн вэ гэхээр 2-3 зүйл байгаа. Нэгдүгээрт нь одоо байгаа мөрдөгдөж байгаа хуулиар бол 3-аас доошгүй хүнд урилга өгч санал авах ёстой. Yүнийг 1 эсвэл түүнээс дээш тооны болгож нилээд чөлөөлж өгсөн байж байгаа. Хоёрдугаарт нь бол хуучин хуулиараа бол тэр санал авах хугацаа бол 10 хоног байсан, одоо бол хугацаагүй болгож өгсөн. Түрүү нь Содномцэрэн гишүүн хэлсэн 24 цаг байж болох боломжтой, урд нь 10 хоног гээд заасан байсан бол энийг болиод хугацаагүй, нэг бол 1 хоног, 2 хоног, 2 цаг болгож нээлттэй болгож өгсөн ийм заалт байж байгаа юм. 

Энэ хуулийн 32.1.5-т байгаа, заагаад өгсөн. Захиалагчаас үл хамааран гэнэтийн болон давагдашгүй хүчингийн шинжтэй онцгой байдлын улмаас нээлттэй буюу хязгаарлагдмал тендер зарлах. 

Ц.Нямдорж: Ингээд байна л даа, наадах чинь хангалтгүй гээд гишүүд шүүмжлээд байна. Ерөөсөө онцгой байдал бий болоод эм, тариа хэрэгтэй байдаг юм бол энэ ХХААЯ ч юмуу, Онцгой байдлын яам нь хүнээ явуулаад л эм ачуулаад мөнгийн аваачаад хүрээд ирдэг ийм шуурхай ажиллах бололцоогоор хангаач, дахиад гэрээ гэсээр байтал хугацаа алдах нь ээ л гэсэн юм яриад байна. Ийм нэг онцгой юм наад гэрээ байгуулна гэдэг дотроо бодооч. Тэгээд асуудлаа гүйцэтгэлээр нь шийддэг, үнэхээр энэ онцгой нөхцөлд бол тендер гэж хөгийн л юм байгаа. Юм болгоныг тендер гэдэг, шуурхай байгууллага нь шуурхай ажиллаж чаддаггүй, бас нэг компани хараад нөгөө компани нь тэнд үнээ өсгөж наймаалцаад иймэрхүү л юм болоод байгаа. Түрүү тэр наймаалцах талаар ярьсан шүү дээ. Энэ дээр анхаараач.

М.Зоригт: Ер нь бол ямар ч асуудлыг онцгой байдал руу оруулж болно л доо. Тийм нүх гаргачих вий дээ нэг талаасаа. Тэр онцгой байдлыг чинь үүслээ гэдгийг тогтоож өгдөг бас нэг хуулийн заалт хаана ч юм байгаа л байх би сайн мэдэхгүй байна. Тэр дээр нь сайн хараарай гэж. За баярлалаа.  

Ц.Нямдорж: За ингээд гишүүдэд баярлалаа. Отгонбаяр гишүүн асуулт асуухаар нэрээ өгөөгүй учраас, одоо яая гэхэв өглөө хожигдож ирсэн, шийтгэлээ хүлээж л таарна даа. Асуулт байвал Отгонбаяр гишүүн ажлын журмаар ажлын хэсгийн нөхөдтэй уулзаад санал байхаар бол томъёолоод өгчихөөрэй, тэгээд хэлэлцүүлээд явъя. Бүх гишүүд ингэж асуулт асууж чадаагүй бол хандаж байгаарай. За ингээд асуулт асуух гишүүд асуултаа асуулаа. Асуултыг тасаллаа. 

Өнөөдөр Олон улсын шуудангийн баяр болж байгаа юм байна. Төрийн тусгай шуудангийн ажилчид хуралдааны зааланд ирж Их Хурлын үйл ажиллагаатай танилцаж байна. Их Хурлын нэрийн өмнөөс, гишүүдийнхээ нэрийн өмнөөс та бүхний ажилд амжилт хүсч, аз жаргал, сайн сайхан бүхнийг хүсэн ерөөж байна. Баярлалаа. /Алга ташив/

Одоо хуулийн төслийн талаар Эдийн засгийн байнгын хорооны дүгнэлт гаргасан байна. Дүгнэлтийг УИХ-ын гишүүн Цэнгэл танилцуулна. Цэнгэл гишүүнийг индэрт урьж байна. 

Ц.Цэнгэл: Улсын Их Хурлын дарга, эрхэм гишүүд ээ.


Монгол Улсын Засгийн газар 2005 оны 6 дугаар сарын 27-ны өдөр өргөн мэдүүлсэн Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгч сонгох журмын тухай хуулийн төслийг хэлэлцэх эсэх тухай асуудлыг Эдийн засгийн байнгын хороо 9 дүгээр сарын 30-ны өдрийн хуралдаанаараа хэлэлцлээ .


Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгч сонгох журмын тухай хуулийг Төсвийн байгууллагын удирдлага, санхүүжилтийн тухай хуулийн зарчимд нийцүүлэх,  бараа, ажил, үйлчилгээний гүйцэтгэгчийг шалгаруулах ажиллагаанд төвлөрлийг сааруулах, хүнд суртлыг арилгах, хугацаа алдалтыг багасгах чиглэлээр боловсруулсан шинэчилсэн найруулгын төслийн үзэл баримтлалыг Байнгын хороо зарчмын хувьд дэмжлээ.


Байнгын хорооны хуралдаанд оролцсон гишүүдийн олонхи Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгч сонгох журмын тухай хууль”-ийн төслийг Улсын Их Хурлын чуулганы нэгдсэн хуралдаанаар хэлэлцэхийг санал нэгтэйгээр дэмжлээ.  


Байнгын хорооны хуралдааны явцад Улсын Их Хурлын гишүүн Д.Одхүү, Ч.Авдай, Д.Ганхуяг, Ц.Дамиран, Л.Пүрэвдорж, Ч.Раднаа, О.Энхсайхан нар үнэлгээний хороог байгуулах, тендерийн үйл ажиллагаанд иргэдийн оролцоог сайжруулах, салбарын яамд тендерийг явуулах, хөдөө орон нутагт явуулах тендерт орон нутгийн компанийн оролцоо, гүйцэтгэгч байх боломжийг сайжруулах, хууль баталснаар гарах үр дүнг зөв тооцох, тендер зарлахгүй тохиолдолд гүйцэтгэгчийг сонгох журмын хуульд тусгах, орон нутагт тендер шалгаруулалт явуулах эрх зүйн үндсийг сайжруулах зэрэг  асуудлыг илүү оновчтой, тодорхой болгох талаар санал гаргасан бөгөөд төслийн цаашдын хэлэлцүүлгийн явцад эдгээр асуудалд анхаарлаа хандуулах шаардлагатай гэж үзлээ.

Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгч сонгох журмын тухай хууль”-ийн төслийн хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэж шийдвэрлэж өгөхийг Та бүхнээс хүсье.

Анхаарал тавьсанд баярлалаа. 

Ц.Нямдорж: Цэнгэл гишүүнд баярлалаа. Байнгын хорооны дүгнэлтээс асуух асуулттай гишүүн байна уу. За Занданшатар гишүүн, Адъяа гишүүн, Одбаяр гишүүн, Жаргалсайхан гишүүн өөр байна уу. За Жаргалсайхан гишүүнээр тасаллаа. Занданшатар гишүүн асуултаа асууя. 

Г.Занданшатар: Баярлалаа. Хэлэлцэх эсэх асуудлыг ярилцах явцад Их Хурлын дарга болон эрхэм гишүүдээс олон саналууд хэлэлцэгдлээ, яригдлаа. Тэгэхээр ер нь энэ байнгын хороогоор хэлэлцэх үед энэ зарчмын зөрүүтэй саналуудыг тусгахдаа агуулгын шинж чанартай өөрчлөлтүүдийг тусгах аль зэрэг бололцоо байгаа юм болоо. Жишээлбэл, нэгдүгээрт энэ дээр төсвийн зарлагын хяналтын шугамаар гадна, дотны байгууллагууд туршлага судлаад ярилцахад ийм хэдэн саналууд яригдсан, энийг бас ярьж байсан. Тэгэхээр ийм агуулгын өөрчлөлтүүд хийх бололцоотой юу, аль эсвэл буцааж байж ахиж боловсруулах шаардлагатай юмуу гэдгийг тодруулах гээд байна л даа. 

Нэгдүгээрт энэ хууль маань зөвхөн ажил, үйлчилгээний гүйцэтгэгч сонгох журмын тухай хууль гэж яваад байгаа. Ерөөсөө нийтдээ Засгийн газрын худалдан авалтын тухай хууль гэж байх ёстой гэж ийм юмыг ярьдаг. Засгийн газрын худалдан авалт гэдэг нь Засгийн газрын хөрөнгөөр худалдан авах төлөвлөлт, тэрийг гүйцэтгэх, хэрэгжүүлэх, түүнд хяналт тавих гэсэн 3 хэсэгтэй ийм асуудлуудыг зохицуулж байх ёстой. Төлөвлөлтгүйгээр урсгалаар явдаг, хугацаа хоцордог ингээд бүх ажлууд нь саатдаг. Нийтлэг худалдаж авах юмнуудыг бас Сангийн яамнаас ерөнхийд нь зохицуулмаар байдаг, ширээ, сандлыг яам болгон тус тусдаа худалдаж аваад байх уу. Онцгой байдлын үед яах юм, ийм урсгал болон онцгой байдлын үеийг зохицуулсан төлөвлөлттэй, тэрийгээ гүйцэтгэсэн, хэрэгжүүлэх ажилтай. Тэгээд дараа нь хяналт тавих тийм асуудлыг зохицуулсан байх ёстой. Одоо бүх улсуудад ер нь энэ төлөвлөлтийн, хяналтын ажил дээрээ 3 мм-ийн зузаантай төмрөөр энийг барина гэчихээд 2 мм-ийнхээр барьсан байна уу. Тэр гүйцэтгэлийн дараах хяналт явцад тавих хяналт болон дараах тавьж байгаа хяналт ямар байна вэ гэдэг нь их эргэлзээтэй байгаа манай энэ улсын төсвийн хөрөнгөөр гүйцэтгэж байгаа ажлуудын хувьд. 

Ер нь бол цаашдаа бас яригдаад байгаа асуудал бол дэлхийн ихэнх улсууд энэ асуудлаа нэг мөр болгоод Засгийн газрын худалдан авалтын төвлөрсөн тусдаа агентлаг энэ төлөвлөлт, зохион байгуулалтын ажлыг хийдэг болсон байна. Тэгээд тэр нь бол тусдаа мэргэшсэн байгууллагууд тэр Авилгалынхаа хороо байна уу газруудад орлогын мэдүүлгээ гаргаж өгдөг, нэгдсэн байдлаар зохион байгуулдаг ийм зарчмаараа явахгүй бол дахиад л яам яам нь дээрээ очдог, баахан сайд сайдынхаа хэмжээнд асуудлууд шийдэгддэг, удааширдаг, ахиад л нөгөө нэг хүндрэлтэй асуудлууд нь байгаад байдаг. 

Ц.Нямдорж: Занданшатар гишүүн асуулт асууя байнгын хорооны дүгнэлтээс. 

Г.Занданшатар: Иймэрхүү асуудлууд байгаа юм. Тэгэхээр энийг байнгын хорооны хэлэлцүүлгийн үедээ хэлэлцээд өөрчлөх бололцоотой юу, аль эсвэл буцааж байж ахиж боловсруулж оруулж ирэх нь зүйтэй юмуу гэсэн асуулт байна. 

Ц.Нямдорж: Цэнгэл гишүүн хариулъя. 

Ц.Цэнгэл: Занданшатар гишүүний асуултанд хариулъя. Эдийн засгийн байнгын хорооны хэлэлцүүлэг өчигдөр явагдсан, энэ хэлэлцүүлэгт Сангийн яамнаас энд ажлын хэсэг байгаа. Мөн нилээд хэдэн гишүүд оролцсон, нилээд нухацтай ярилцаж байгаа. Занданшатар гишүүний хэлж байгаагаар бол одоо энэ төлөвлөлт, хяналтыг бид нар энэ дээр бүрэн оролцуулъя гэж бодож байгаа. Ер нь манай төлөвлөлт гэдэг нь бол ерөөсөө төсвийг бид нар Их Хурлаараа баталдаг, төсвөөсөө хамаараад тус аймаг, сум жижигрээд энэ бол төлөвлөлтийн нэг хэлбэр гэж үзнэ. Хяналтыг энэ хэлэлцүүлгийн явцад гишүүн болгоноос олон янзын санал гарч байгаа учраас энэ шинэчилсэн найруулга дээр эргэж сайн ярилцах юмаа. Энийг бид нар хүлээж авч байна гэж ойлгож болно. 

Ц.Нямдорж: За Цэнгэл гишүүнд баярлалаа. Адъяа гишүүн асуултаа асууя. 

Г.Адъяа: Тэгэхээр энэ асуулт асуух явцад бол нэг л зүйл их тодорхой байгаа л даа. Ерөөсөө Сангийн яам бол энэ хуулийн төслийг ажлын хэсэг байгуулаад Засгийн газрын түвшинд хуулийн төсөл оруулж ирэхдээ ерөөсөө Төсвийн байгууллагын удирдлага, санхүүжилтийн хуулийн одоогийн зарчимд нийцүүлэх гэж хийсэн ийм төсөл шиг байгаа юм. Тийм учраас бол энэ хуулийг бол төвлөрлийг сааруулах, орон нутгийн эрх мэдлийг өргөжүүлэх, орон нутагт асуудал шийдэгдэх боломжийг өргөтгөх хүрээнд хийхийн тулд Төсвийн байгууллагын удирдлага, санхүүжилтийн хуулинд өөрчлөлт оруулж байж дараагаар нь энэ хуулийг хэлэлцэх асуудлыг байнгын хорооны хуралдаан дээр авч хэлэлцсэн үү. Ер нь ийм санал гарсан уу гэдэг ийм зүйл байна л даа. Жишээлбэл, сумын сургуулийн засварын ажлыг яам нь дээр төвлөрүүлж ярих ямар шаардлага байгаа юм бэ. Улсын чанартай томоохон объектын асуудлыг бол мэдээжийн хэрэг яам газар дээр ярьж болох юм. Тийм учраас ерөөсөө бид нутгийн захиргааны байгууллагын эрх мэдлийг өргөтгөнө гэж яриад байдаг, Засаг даргын орон нутагт хууль хэрэгжүүлэх үйл ажиллагааг бас сайжруулна гэж яриад байдаг. Тэгэхээр энэтэй чинь бид ер нь төвлөрүүлэн нэгэнт УИХ-аар баталчихсан төсвийг ахиад яам нь дээр хуваарилах, тэрийг зохицуулах асуудлаар яам ажиллах ямар шаардлага байгаа юм. Тийм учраас яамдууд хийдэг ажлаа хийгээд, орон нутгийн эрх мэдлийг бүхэлд нь доошоогоо өгөх шаардлагатай байна. Ингэх юм бол энэ хууль илүү бодитой гарах байх. Энийг Эдийн засгийн байнгын хороо юу гэж үзэж байгаа юм бэ. 

Ц.Нямдорж: Дамиран дарга хариулъя. 

Ц.Дамиран:  Баярлалаа. Тэгэхээр Эдийн засгийн байнгын хорооны хуралдаан дээр энэ асуудлыг хэлэлцэхэд Занданшатар гишүүний саяын асуулт, Адъяа гишүүний асуулт, сая мөн хэлэлцүүлгийн явцад төсөл санаачлагчаас асуусан гишүүдийн асуулттай холбогдсон их олон асуулт гарсан. Тухайлбал, тусгай хэрэгцээний бараа үйлчилгээг яахав, энэ чинь өнөөдрийн энэ хуулиар бол яам бүх тендерийг хариуцах нь байна. Тийм учраас орон нутагт аль хэмжээнд хариуцах юм, яамны үйл ажиллагааны хүрээнд хамрагддаг улсын томоохон үйлдвэрүүд, агентлагууд аль юугаа хариуцах юм, яам нь юугаа хариуцах юм гээд ялгааг гаргаж өгөх нь зүйтэй гэж байнгын хорооны хуралд ерөнхийдөө хэлэлцэх явцад яригдсан. Тийм учраас бид нар хэлэлцүүлгийн явцад саяын хөндөгдсөн асуудлуудыг ярина. Жишээлбэл тусгай журам байгаа, одоо ингээд зарим бараа, тоног төхөөрөмж байдаг жишээлбэл турбин гээд байдаг, лакатор гээд, вакцин гээд олон жил ярьлаа шүлхийний, ерөөсөө цаад үйлдвэрлэдэг газар нь дэлхий дээр цөөхөн байдаг байхгүй юу. Тэгэхээр заавал тэнд 2-3 компани гээд, хоорондоо үнээ өсгөөд, тэр үйлдвэр дээр нь очиж үнээ өсгөдөг ийм заваан юм болдог. Тийм учраас энийг бол тусгайлан шууд үйлдвэртэй нь гэрээ байгуулаад хийж байдаг ч юмуу. 

Дээр нь одоо өнөөдөр амьдрал дээр тулчихаад ийм асуудал байгаа, замын компаниуд байгаа. Бид нар замын компаниудыг бодлогын хүрээнд 2 салгасан. Яг барилга, зам гүүр барьдаг компаниудыг хувьчлаад тэр өрсөлдөөнд ор, яг улсын чанартай болон орон нутгийн чанартай зам засвар үйлчилгээнийх нь бол төрийн өмчиндөө байдаг дэлхийн жишиг байдаг. Тендер ямар ч шаардлага байхгүй. Тэр улсын стандарт дүрмийн дагуу замыг яаж, ямар хугацаанд засч байх юм тэрийг мөнгийн өгөөд засуулж байх ёстой байхгүй юу тендергүйгээр. Гэх мэтчилэн ийм олон асуудал байгаа. Тийм учраас бид нар хэлэлцүүлгийн явцад саяын одоо Адъяа болон бусад гишүүдийн ярьсны дагуу хэлэлцүүлгийн явцад нилээн тодорхой ярьж энэ хуулинд суулгаж өгөх ийм бодолтой байгаа. Энэ талаар ч гэсэн хууль санаачлагч энийг зөвшөөрч байгаа. Баярлалаа. 

Ц.Нямдорж: Баярлалаа. Одбаяр гишүүн асуултаа асууя. 

Д.Одбаяр: Баярлалаа. Тэгэхээр асуултыг байнгын хорооны дүгнэлттэй холбогдуулаад 2-3 асуулт байна, Адъяа гишүүн нилээн асуучихлаа, санал нэгтэй байгаа. Ганц хоёр асуулт байна. Нэгдүгээрт, за яахав төвлөрлийг сааруулах гэж зарчмын гол том асуудал байгаа. Тэгэхээр Сангийн яамнаас энийг одоо Сангийн яам нь дээрээ сааруулаад, яамдууд дээр төвлөрүүлэх маягтай байгаа юмаа гэж ийм зүйл яриад байгаа. Тэгэхээр үүнийг төвлөрлийг сааруулж байгаа тийм хангалттай үйл ажиллагаа болж арга хэмжээ авч байна гэж үзэж байгаа юмуу Эдийн засгийн байнгын хороо. Энэ одоо хангалттай юмуу. Орон нутаг тал руу явах болоогүй юмуу. Тэгээд Удирдлага, санхүүжилтийн хуультай нийцүүлэх гээд түрүүний асуулт бас давхар явж байна. 

Хоёрдугаарт, энэ дандаа нэг тендерт ороод ялаад байдаг хэдэн компани байдаг юм. Эд нарыг одоо энэ байнгын хорооны хурал дээр ярьсан уу, үгүй юу. Тэгээд ороод байдаг. Тэгэхээр энэ гадаадын туршлагуудыг судалж ялангуяа Азийн хөгжлийн банкнаас Тендерийн журмыг манайхан сайн мэдэж байгаа. Азийн хөгжлийн банкны тендерийн журам болохоор тухайн ямар нэг компани АХБ-наас зарлаж байгаа аливаа тендерт жилд 6 удаа оролцоно гэж байх. Тэгээд тэрнээсээ 3-т нь шалгарах боломжтой гэж. Иймэрхүү хязгаарлалт тавих юм байнгын хороон дээр яригдсан юмуу, үгүй юу. Тэгэхгүй бол энэ чинь одоо буцаагаад бас л тендерийн төвлөрөл, түүнийгээ дагаад авилгалын төвлөрөл, хардалт, сэрдэлтийн энэ олон юм чинь төвлөрөөд л байгаа. Иймэрхүү зарчмын юмыг байнгын хороон дээр ярьсан уу. Энийг нь хуулинд тусгаж өгөх боломжтой юу. Одоо хамгийн олон жилдээ 20-30 удаа тендерт ороод талд нь шахуу ялчихдаг компани байгаа шүү дээ. Энэ мэтийн хязгаарлалт яаж, эргээд энэ чинь нөгөө тэгшхэн байх, хууль тэнцүү үйлчлэх, үр дүнгээрээ ойролцоо байх тиймэрхүү гол зарчмуудад маань сөрөг нөлөөлөөд байгаа. Энийг байнгын хороон дээр ярьсан уу гэсэн ийм нэг асуулт байна. 

Гуравдугаарт, орон нутгийн эрх мэдлийг нэмэгдэх хүрээнд тэр хязгаар тогтож өгсөн, хуучин 50.0 сая гэсэн тоо байсан санагдаад байна. Энийг нэмэгдүүлэх энэ талын юмнууд яригдсан уу. Эдгээрийг хуулинд тусгах тийм боломжтой гэдэг талаар байнгын хорооны хуралдаан дээр яригдсан эсэхийг лавлаж байгаа юм. Ийм 3 асуулт байна. Баярлалаа. 

Ц.Нямдорж: Одбаяр гишүүний асуултанд хариулъя. За Цэнгэл гишүүн хариулъя. 

Ц.Цэнгэл: Тэгэхээр Одбаяр гишүүний энэ асуулт бол нилээн зөв зүйтэй асуудлуудаа. Ер нь тендерийн энэ ажиллагаа бол үнэхээр ярвигтай л даа. Маш их орон нутгаас ч тэр, үйлдвэр, компаниас ч тэр маш их гомдол, тэгээд түүнтэйгээ холбогдуулаад хороо байгуулдаг байсан, тэрэнтэйгээ холбогдуулаад тэнд ажилласан комиссын гишүүд үнэхээрийн одоо нэр хаяг нь байнга бүртгүүлэх ийм олон янзын юм учирдаг юм. Тэгэхээр энийг л бид нар нилээн сайн нухацтай, манай гишүүд ялангуяа энэ дээр их анхааралтай хандаж байна. Олон янзын саналууд гараад байгаа юм. Ийм учраас энэ хэлэлцэх асуудал дээрээ энэ асуудлаа бүгдээрээ сайн тусгаж оруулъя гэсэн бодолтой байгаа. Ер нь бол нэг компани ялаад байна гэж Одбаяр гишүүн хэллээ, үнэхээрийн бас нэг компани ялж тодорхой ажил авчихаад тэрийгээ дуусаагүй байж байхад ахиад тендерт орж ялаад байдаг ийм босго байгаа юм. Энийг бид нар энэ хуулиараа хааж өгөх ёстой. Одоо урдахаа дуусгаж, чанараа үнэлүүлж комисст хүлээлгэж өгөөгүй байж л энд тэнд ялаад байдаг ийм компани. Нэгдүгээрт. 

Хоёрдугаарт, уул мэргэжлийн байгууллага маань 3-аас доошгүй жил ажилласан, ажлын дадлага туршлагатай, үнэхээрийн туршлагатай зөвлөх инженертэй ийм мэргэжлийн хүмүүсээр бүрдсэн ийм компаниудад бид нар өгөхгүй бол одоо бол практик дээр яаж байна гэхээр замын тендер гэхэд л хувь хэдэн хүмүүс л компани байгуулж орж ялчихаад дараа нь үйлдвэрийн Аззан ч юмуу тоног төхөөрөмжийн авч үйл ажиллагаагаа хийдэг. Ийм баларсан юм энэ ажиллагаа байгаад байгаа юм. Энэ бүгдийг бид нар хаах ийм зорилготой ажиллаж байгаа юм. Тэгэхээр энэ асуудлыг бид нар тусгаж ажиллана гэсэн ийм бодолтой байгаа. Бүх гишүүдийн саналыг, энэнд сайн оролцохыг би хүсч байна. 

Ц.Нямдорж: Одоо Жаргалсайхан гишүүн асуултаа асууя. 

Б.Жаргалсайхан: Энэ хуулийг буцаавал яасан юм бэ, дахиад хэлэлцэж байгаад наадахаа өшөө ултай суурьтай болгоод хэлэлцвэл яасан юм. Yнэхээр 32 тендер өнгөрсөн жилүүдэд зарлагдсны 28-ыг ганцхан компани авсан байна лээ. Ер нь энэ тендерүүдийн талаар энэ хуулиндаа бас мэдээллийн асуудлыг нилээн дэлгэрэнгүй болгож оруулмаар байна. Хэн, ямар тендерийг, ямар нөхцөлөөр, яаж авсан бэ гэдгийг ил тод болгож өгөх. Тэгэх юм бол энэ төрийн албан хаагчдыг авилгал авчихлаа гээд хардаж сэрдээд, элдвээр муу хэлээд доромжлоод байхгүй шүү дээ. Сүүлийн хэдэн жил энэ төрийн албан хаагчийг хамгийн адгийн амьтан байхгүй болчихоод байна. Ерөөсөө авилгал гэхээр л төрийн албан хаагч аваад байгаа юм шиг л. Энэ бол дэндүү энэ тендерийн ажлууд бол ил тод биш, мэдээлэл нь хязгаарлагдмал. Энэ бол ил тод байхад болохгүй юм байхгүй шүү дээ. Нэгэнтээ зарлагдсан тендерийг ялсан хүнийх нь тухай ямар компани, ямар нөхцөл тавьж байгаад ялаад авчихав гэдгийг ил тод болгохын тулд энэ хуулиндаа оруулж өгөх хэрэгтэй. 

Тэгэхээр энэ хуулийг ер нь дахиж үзвэл яасан бэ гэж хэлэх гэсэн юм. Миний саяын хэлсэн, асуух гээд байсан юмнуудыг асуучихлаа л даа. Жишээлбэл нэг компани жилд 2-3 тендер авдаг, тэгээд нэг тендерийнхээ ажлыг гүйцэтгэж дуусгаагүй бол дараачийнхийг авдаггүй энэ бол зөв шүү дээ. Зүгээр цуглуулж аваад баахан хүнээр гүйцэтгүүлчихээд мөнгийн кармаалчихаад явдаг тийм компаниуд зөндөө бий. Зүгээр нэрийн дурдвал болно л доо, тэгэхдээ яршиг даа. Тийм учраас энэ хуулиа өшөө сайн нухацтай хэлэлцвэл яасан юм бэ эрхэм Их Хурлын гишүүд ээ. Дахиад цаг байна, өшөө нухацтай болгоод чанартай болгоё. 

Ц.Нямдорж: За Дамиран гишүүн хариулт байна уу. Бараг л санал юм даа. 

Ц.Дамиран: Бид нар энэ хэлэлцэх эсэх асуудлыг ярихад би түрүү хэлсэн, саяын энэ гишүүдийн асуусан асуулт, энэ Занданшатар, Адъяа гишүүний асуусантай холбогдсон маш олон асуудал гарсан. Нэгэнт Засгийн газраас ерөнхий зарчмын хувьд хуучин хуулийн агуулга нь бол 150.0 саяас дээш өртөгтэй болчихвол яам дундын тендерийн хороо гээд том хороо байдаг байсан, 10.0 сая доошоо бол шууд тендергүйгээр авдаг ийм зарладаг зарчмууд байсан. Хамгийн гол зарчим бол яам дундын тендерийн хороог үгүй хийж байгаа, дээр нь бусад түрүүчийн хууль мөрдөгдөх явцад гарсан алдааг засах зориулалтаар орсон заалтууд байгаа. Саяын хэлсэн гол гол асуудлуудыг бол хууль өргөн баригчийн зүгээс хүлээж авч байгаа. Тийм учраас бид нар хэлэлцүүлгийн явцад энэ саяын гишүүдийн хэлсэн саналуудыг оруулж энэ хуулийг сайжруулаад гаргачих боломжтой гэж үзэж байгаа юм. Хэрвээ буцаавал Засгийн газар хэдэн сар ч болох юм байгаа юм хэцүү л дээ. Нэгэнт ороод ирснийх үнэхээр энэ хуулийг амьдралд ойр болгоё гэвэл гишүүд тодорхой саналаа хэлээд хэлэлцүүлгийн явцад аваад ингээд хэлэлцээд явчих боломжтой гэж үзэж байгаа юм Байнгын хороо. 

Ц.Нямдорж: Баярлалаа. Ингээд байнгын хорооны санал дүгнэлтийг сонслоо, гишүүд асуултаа асуулаа. Одоо санал хураалт явуулъя. Байнгын хорооноос энэ хуулийн төслийг хэлэлцье гэсэн санал орж ирсэн. Энэ саналыг дэмжье гэсэн санал хураалт явуулъя. 

79.6 хувийн саналаар энэ хуулийн төслийг хэлэлцье гэсэн санал дэмжигдлээ. Байнгын хороонд хуулийн төслийг шилжүүлж байна. Гишүүдийн асуусан асуултыг ажлын хэсгийн нөхдүүд нэг бүрчлэн дахиж авч үзэх хэрэгтэй. Бүр энэ дээрээс гаргаж аваад, тэгээд тэр яригдсан гол асуудал, асуусан зүйлүүдийн хариулт нь хуулинд байна уу, үгүй юу гэдгийг нэг бүрчлэн үзэх хэрэгтэй. Хуулинд байхгүй бол энэ асуудал ингэж шийдвэрлэнэ гэж хуулинд бичигдэж суух ёстой гэдгийг хэлье. Нэгдүгээр зарчим. 

Хоёрдугаарт, төвлөрч ирсэн асуудал энэ хууль нь доторх хугацааг маш тодорхой болгох хэрэгтэй гэдэг асуудал. Хэдэн хоногийн дотор шалгаруулах юм, гомдол гарвал хэд хоногт шийдэх юм гэх мэтээр. Хоёр дахь асуудал чанарт чиглэгдсэн хууль байх ёстой гэдэг дээр онцгой анхаарах шаардлагатай байна гэдгийг гишүүд үзэж байна. Энийг анхаарах хэрэгтэй. 

Гуравдугаарт, тендер шалгаруулдаг төрийн ажилтнуудын хариуцлага, түүний хугацаа ямар байх юм гэдгийг маш тодорхой болгож өгөх хэрэгтэй. Жишээ нь тендерийн асуудлаар өргөдөл хүлээн авсан бол хэдэн хоног шийдэх ёстой юм, тендерийн материал хүлээж авсан бол хэд хоногийн дотор шийдэх ёстой юм гэх мэтээр.

Дөрөвдүгээрт, босгоны асуудлыг хуулинд суулгаж өгөх асуудлаар саналууд гарсан. Энийг зайлшгүй авч үзэх хэрэгтэй. Тэгэхдээ ухаандаа хэд бол орон нутагт шалгаруулах юм, хэдээс дээш бол яам шалгаруулах юм гэдгийг зааглах хэрэгтэй. Ийм зааг, босгоны асуудлыг хуулинд суулгаж өгөхгүйгээр дахиад төвлөрөл бий болно, бүгдийг яам татаж авч шийддэг ийм юм болж магадгүй гэдэг асуудал яригдлаа. 

Тавдугаарт, сахилгын шийтгэлийн асуудлыг бас хуулинд сайн суулгаж өгөх ёстой гэсэн ийм асуултууд дээр гишүүдийн анхаарал төвлөрч байна шүү. Тийм учраас энэ дээр ажлын хэсэг сайн ажиллах хэрэгтэй. Гишүүд энэ хуулийн хэлэлцүүлэгт их онцгой анхаарч хандахыг хүсье. Яагаад гэвэл бид нар орон нутагт явж байхад байнга яригддаг нэг гол хуулийн асуудал энэ учраас энэ амьдралд нийцсэн хууль гаргах талаас нь гишүүд сайн ажиллах байхаа гэж найдаж байна. Ингээд энэ хуулийн төслийг байнгын хороонд шилжүүлье. 

Дараачийн асуудлыг хэлэлцэж эхлээд завсарлая. Төрийн албаны тухай хуульд нэмэлт, өөрчлөлт оруулах тухай, Ерөнхийлөгчийн тухай хуульд нэмэлт оруулах тухай, Дипломат албанытухай хуульд нэмэлт оруулах тухай, Төсвийн байгууллагын удирдлага, санхүүжилтийн тухай хуулийн зарим заалтыг хүчингүй болгох тухай, Намын гишүүнээс түтгэлзвэл зохих албан тушаалын тухай хуулийн хүчингүй болох тухай гэсэн ийм багц хуулийн танилцуулгыг Баярцогт сайд хийнэ. Ажлын хэсгийг урьж байна. Баярцогт сайдыг индэрт урьж байна.  

С.Баярцогт: УИХ-ын дарга, эрхэм гишүүд ээ. 


Монгол Улсын Их Хурлын 2004 оны 24 дүгээр тогтоолоор батлагдсан Монгол Улсын Засгийн газрын үйл ажиллагааны хөтөлбөрт төрийн жинхэнэ албан хаагчдыг намын харъяалалгүй болгож улс төрийн албан тушаалын хамрах хүрээх багасгана, төрийн жинхэнэ албан хаагч нь төрийн аль нэг шатны сонгуульд нэр дэвшигчээр оролцох бол үүрэгт ажлаасаа чөлөөлөгддөг жишиг тогтооно гэж зорилтыг тавьсан байна. Энэхүү зорилтыг хангах болон төрийн албаны шинэтгэлийг гүнзгийрүүлэх хуулийг хэрэгжүүлэх явцад гарч буй тулгамдсан зарим асуудлуудыг зохицуулах үүднээс Төрийн албаны тухай хуульд нэмэлт, өөрчлөлт оруулах хуулийн төслийг боловсруулан танилцуулж байна. 


Энэхүү хуулийн төсөлд дараах чиглэлийн харилцааг тусгасан юм. 


1.Намын гишүүнээс түтгэлзвэл зохих төрийн албан хаагчдын хүрээг өргөсгөж, төрийн жинхэнэ албан хаагч буюу төрийн захиргааны болон төрийн тусгай албанд ажиллаж буй төрийн албан хаагч нь тухайн албан тушаал эрхлэх хугацаандаа намын гишүүнээсээ түтгэлзэх, улс төрийн аливаа үйл ажиллагаанд оролцохгүй байхаар нэмэлт оруулах. 


2.Төрийн жинхэнэ албан хаагч нь улс төрийн албан тушаал эрхлэх болсон, улс төрийн албан тушаалд томилогдсон болон өөрийн санаачлагаар чөлөөлөгдсөн бол түүнийг төрийн албанаас бүр мөсөн чөлөөлж нөөцөөс хасах. Дахин төрийн албанд орох бол хуульд заасан нөхцөл, журмын дагуу төрийн албаны мэргэжлийн шалгалт өгөх чиглэлээр өөрчлөлт оруулсан. 


3.Яам, агентлаг, нутгийн захиргааны байгууллагын бүтэц өөрчлөгдөхөд бүтцийн өөрчлөлт нэрийн дор төрийн жинхэнэ албан хаагчдыг үндэслэл муутай ажлаас чөлөөлөх, халах явдал гарсаар байна. Иймд төрийн байгууллага өөрчлөн байгуулагдсан, эсвэл бүтэц нь өөрчлөгдөхөд тухайн албан тушаалын чиг үүрэг нь хэвээр хадгалагдсан тохиолдолд төрийн албан хаагчийг үргэлжлүүлэн ажиллуулах баталгаагаар хангахаар нэмэлт оруулах. 

Мөн төрийн албан хаагчдын нэр хүндийг өсгөх, сахилга хариуцлагыг өндөржүүлэх зорилгоор төрийн албан хаагчдын ёс зүйн хэм хэмжээ, төрийн байгууллагын дотоод журмыг зөрчих нь түүнд сахилгын шийтгэл оногдуулах үндэслэл болохоор тусгах. 


Төрийн албан тушаал ахих сонирхлыг төрүүлэх, мэргэшүүлэх, тогтвортой ажиллуулахад нөхцөлийг бүрдүүлэх чиглэлээр зарим өөрчлөлтийг оруулах. Тухайлбал, яамны мэргэжилтнүүд нь төрийн бодлогын баримт бичгийг боловсруулах, Засгийн газрын танхимд мэргэжлийн нарийн зөвлөлгөө өгөх, бодлогоо хэрэгжүүлэх, шийдвэр гаргах зэрэг чиг үүрэг гүйцэтгэж байгаа нь олон улсын түвшинд тогтсон тухайн мэргэжлээрээ шинжээчтэй дүйцэхүйц үүргийг гүйцэтгэж явааг харгалзан төрийн захиргааны зарим албан тушаалын ангиллыг шинэчлэн тогтоох өөрчлөлт оруулах. 


Мөн төрийн албан хаагчийн цалингийн дундаж хэмжээ хувийн хэвшлийнхнээс 5 ба түүнээс дээш хувиар бага байх тохиолдолд нэмэгдүүлэх. Гадаадад эмчлүүлэх эмчилгээний зардлыг олгох харилцааг тодорхой болгох зэрэг харилцааг тусгасан юм. 


Энэхүү хуулийн төслийг хэлэлцэн баталснаар төрийн алба, нийгмийн амьдралыг хэт улс төржүүлэхээс сэргийлэх, төрийн албаны шалгуур нь зөвхөн мэргэжлийн болон уг албыг гүйцэтгэх чадвар, иргэдэд үйлчлэх үйлчилгээний чанар түвшингээр тодорхойлогддог болгоход чиглэсэн үүргээ Засгийн газар биелүүлэхэд чухал алхам болох юмаа.


Энэхүү батлагдахтай холбогдуулан 1991 онд батлагдсан Намын гишүүнээс түтгэлзвэл зохих албан тушаалын тухай хуулийг хүчингүй болгож, Төсвийн байгууллагын удирдлага, санхүүжилтийн тухай хуульд өөрчлөлт оруулах, Дипломат албаны тухай хуульд нэмэлт, өөрчлөлт оруулах, Монгол улсын Ерөнхийлөгчийн тухай хуульд нэмэлт оруулах хуулийн төслүүдийг хамтад нь боловсруулсан юм. Хуулийн төслүүдийг хэлэлцэн баталж өгөхийг хүсье. Анхаарал тавьсанд баярлалаа. 


Ц.Нямдорж: Баярцогт сайдад баярлалаа. Энэ хуулийн төсөлтэй холбогдуулж асуулт асуух гишүүд байгаа юу, нэрээ өгөөрэй. Раш, Бакей, Сүхбаатар, Авдай, Адъяа, Отгонбаяр, Гүррагчаа, Жаргалсайхан, Ганхуяг нарын гишүүд байна. Асуултыг тасаллаа. Раш гишүүн асуултаа асууя. 


Р.Раш: Төрийн жинхэнэ … дүн тавьчихдаг. Тэгтэл нөгөө за насаараа ч бай, залуухан ч бай шалгалт шүүлгүүдийг өгөөд, бас тэгээд албан тушаал аливаа юманд магадгүй гэж байсан, өөрийгөө шанстай гэж бодож байсан залуучууд талаар ингээд хоцордог. За тэр цаана нь бол нөөц боловсон хүчин гэж байгаа л байх, тэд нарыг ч үл харгалздаг. Тэгээд ер нь явж явж л бол тэр хүн дарга болчихдог. Энэ юм ер нь цаашид энэ чигээрээ яваад байх юм болов уу, түр гэж нэр зүүгээд л тэгээд л одоо арын хаалганы товарищууд л үндсэндээ байгаа, шалгалт ч өгөхгүй шахуу. Тэгээд зарим үед бол яахав нэг албан тушаал дээр дуулдаж л байдаг л даа 4-5 хүн шалгалт өгч гэнээ гэж. Тэгтэл нөгөө түр гээд томилсон хүн нь 5-д орсон гэнэ, тэгсэн мөртлөө дарга болж гэнээ гэж. Энийг ер нь, ийм мэтийн юмнуудыг яаж янзалж байгаа вэ энэ хуулиндаа. 

Ер нь энэ яамдад бэлтгэгдэж байгаа боловсон хүчнүүд жинхэнэ тэр төрийн албан хаагч, тэгээд нөөцийн боловсон хүчин, хэрвээ шаардлагатай байвал өөр яамнаас татан авч ажилд дэвшүүлж болно л доо тэр чинь. Бүр байдаггүй юм бол бүр зарлал явуулаад тэгээд сайн хүнийг шилж сонгож авчраад ингээд шалгалтын өгүүлээд номын дагуу явж байгаа бол нэг өөр асуудал. Миний ойлгож байгаагаар бол тийм юм ерөөсөө л байхгүй ялангуяа одоо цагт бол тэгээд л ер нь дуртай нэг хамаагүй дарга болоод байх шиг санагдаад байгаа юм. Баярлалаа. 

Ц.Нямдорж: Ажлын хэсгийн бүрэлдэхүүнийг танилцуулъя. Хууль зүй, дотоод хэргийн яамны Төрийн нарийн бичгийн дарга Цэрэндорж, Төрийн албаны зөвлөлийн гишүүн Өнөбаатар, Төрийн албаны зөвлөлийн ажлын албаны дарга Самбаллхүндэв, Хууль зүй, дотоод хэргийн яамны газрын орлогч дарга Саранчимэг, мөн яамны Хууль зүйн бодлогын газрын мэргэжилтэн Мандахбат гэсэн ийм хүмүүс асуултанд хариулъя. Ингээд саяын асуултанд хэн хариулах юм, за Өнөбаатар.

Б.Өнөбаатар: Раш гишүүний асуусан асуулт дээр Төрийн албаны зөвлөлөөс бол энэ түр гэдгийг болиулъя, энэ хуулиас хасъя гэсэн саналыг оруулж байсан юм. Ингээд Засгийн газрын хуралдаанаар хэлэлцэхдээ энийг хүлээж авахгүй гээд энэ төсөлд тусгагдаагүй явж байгаа. Зүгээр Төрийн албаны зөвлөлийн байр суурь ямар байна гэхээр түр тавьсан хүнийг бол зайлшгүй цаашид нь томилох талаар хөөцөлддөг, тэгээд нэгэнт түр ажилласан хүнийг бол өрсөлдөөний журмаар дахиж шалгаруулах дээр нэгэнт энэ хүн болох юм байна гэсэн сэтгэхүй төрчихөөд одоо өөр хүн өрсөлдөхгүйгээр байдаг ийм зарчмууд гарч ирээд байна. За энэ дээр төсөлд тусгагдаагүй. Цаашид яах юм гэдгийг гишүүд шийдэх байх. 

Тэр сонгон шалгаруулалтыг бол явуулаад эхний 5 хүнийг аваагүй гэдэг нь бол Төсвийн байгууллагын удирдлага, санхүүжилтийн тухай хуулийн 45 дугаар зүйлд Төрийн албаны зөвлөл сонгон шалгаруулалтыг явуулчихаад 3-5 хүний нэрийг томилох эрх бүхий этгээдэд санал болгоно гэсэн ийм зарчим байгаа. Энэ дотроос хэнийгээ сонгох вэ гэдгээ томилох эрх бүхий этгээд шийдэж гаргасан шийдвэрийнхээ тухай Төрийн албаны зөвлөлд мэдэгдэх ёстой. Тийм учраас 1 дэх хүн, 2 дахь хүн гэхгүйгээр санал дэвшүүлж оруулсан хүн дотроос хэнийгээ сонгохыг тэр хүн шийднэ гэсэн ийм зарчмаар ажиллаж байгаа. 

Нөөцийн хувьд бол нөөц ажилтнууд бол бүртгэгдээд байдаг, үнэхээр бас нөөц ажилтантайгаа салбар зөвлөлүүд ажиллахгүй шинээр хүн оруулаад байдаг ийм зарчим бас байна. Энийг аль болохоор нөөц ажилтантайгаа ажиллах нь зүйтэй юмаа гэдгийг бид нар бас энэ чиглэлийг баримталж салбар зөвлөлдөө анхааруулж шаардлага тавьж ажиллаж байгаа. 

Ц.Нямдорж: За баярлалаа. Бакей гишүүн асуултаа асууя. 

А.Бакей: Хоёр асуулт байна. Нэгдүгээрт бол төрийн албанд насаараа зүтгэчихээд бие хаа нь муудсан, дотооддоо эмчлүүлэх бололцоогүй болсон тохиолдолд аргагүй эрхэнд гадаадад эмчлүүлэхээр ханддаг. Гэтэл энэ танилцуулганд бичсэнээр ч гэсэн ялгаа байхгүй тэр гадаадад эмчлүүлэх зайлшгүй шаардлагатай зардлын 60.0-аас доошгүй хувийг төр хариуцна гэсэн хуулийн заалт хэрэгжээгүй явж ирсэн. Тэгэхээр энийг бол шинэ төслөөр бол Засгийн газраас баталсан журмын дагуу зохицуулна гэсэн байна. Тэгээд Засгийн газраас журам гаргаад мөн адилхан хэрэгжихгүй хатуу заалттай журам байхаар энэ бас л ялгаа байхгүй хэрэгжихгүй байх. Тийм учраас тэрний оронд зүгээр тухайн байгууллагын төсвийн тодорхой хувиар тусгай сан байгуулаад тэр сангаараа одоо тэр гадаадад эмчлүүлэх албан хаагчийнхаа эмчилгээний зардлыг хариуцаж болохгүй юу, ийм заалт оруулж болохгүй юу гэсэн нэгдүгээр асуулт байна. 

Хоёрдугаарт бол төрийн албан тушаалын ангилал, зэрэглэлд бол шинэчлэл оруулж байгаа юм байна. Энд бол яамны зохион байгуулагч гээд бас нэг шинэ нэр томъёо гаргаж ирсэн байна, яамны зохион байгуулагч. За энэ ингээд сонсоход бол яамны зохион байгуулагч гэдэг маань бараг сайд, дэд сайд, Төрийн нарийн бичгийн дарга байхаар ойлгогдож байна надад бол. Энэ хэр зэрэг зөв нэр томъёо вэ. Өөрөөр хэлбэл ийм янз бүрийн шинэ нэр томъёо гаргаж ирээд энэ нь одоо ойлгомжгүй баахан зэрэг дэв бий болгох шаардлага байгаа юмуу, үгүй юу гэсэн ийм хоёр асуулт байна. 

Ц.Нямдорж: Асуултанд хариулъя. 

Б.Цэрэндорж: Бакей гишүүний анхны асуултанд хариулъя. Одоо мөрдөгдөж байгаа Төрийн албаны хуульд хэрвээ гадаадад эмчлүүлэх болсон тохиолдолд гарах зардлын 60.0-аас доошгүй хувийн төр хариуцна гэсэн заалт байгаа. Энэ бол Төрийн албаны хуулийг баталснаас хойш ерөөсөө хэрэгжээгүй. 2003 онд энэ хуулинд өөрчлөлт оруулж дахин баталсан тэгэхэд ч гэсэн энэ яригдсан. Ер нь цаашдаа энэ бол хэрэгждэггүй заалт, хэрэгжих бололцоогүй ч юм билээ үнэхээр төрийн байгууллагаас тийм зардал гаргах ямар ч бололцоогүй зүйл юм гэж бид эцсийн эцэст хүлээн зөвшөөрөөд энийг бол одоо тухайн боломжийн үеэр нь Засгийн газар дээр тусгай журам гаргаад Засгийн газар өөрийнхөө хөрөнгийн хэмжээнд ямар бололцоотойг тухайн жилдээ төсвөө батлуулахдаа энийг авч үзээд тэр хүрээнд л тусгай тэр журмын Засгийн газар батлаад ингээд энийг ор тас орхихгүйгээр, энийг бүр хүчингүй болгоё гэж ярьж байсан л даа 2003 онд. Ямар ч гэсэн үлдээсэн юм. Ийм байдлаар зохицуулалттай болгож үнэхээр энийг бол зохих хэмжээнд нь төсвийнхөө хүчин чадалд тохируулаад өгч байя гэсэн учраас энэ Засгийн газар хэмжээг нь тогтоогоод Их Хурлаар орж батлуулахдаа төсвөө батлуулаад, олгох журмын бол нарийвчлаад гаргая гэж ийм юм ярьж байгаа. 

Хэрвээ гишүүдээс энэ заалтыг ер нь өөрчлөе, сан байгуулах чиглэлээр Бакей гишүүний ярьдгаар баримтыг ярихад, хувилбарыг ярихад бол болохгүй юм байхгүй л дээ. Энэ бол байнгын хорооны хүрээнд яригдаж, байнгын хорооны хуралдаан дээр энэ асуудлыг нэг мөр болгож шийдэхэд бол болохгүй юм байхгүй л гэж бодож байна.  

Ц.Нямдорж: За хоёр дахь асуултанд. Зохион байгуулагч гэдэг нэр томъёо яагаад орж ирж байна гэсэн. 

Ц.Самбаллхүндэв: Тэгэхээр 1995 онд батлагдсан 1996 оноос мөрдөгдөж эхэлсэн Төрийн албаны тухай хуулийн 7.4-7.8 хүртэл төрийн захиргааны албан тушаалын 5 ангилалд ямар албан тушаал хамаарах вэ гэдгийг хуульчлан баталгаажуулсан байгаа. Энэ 5 ангилал дотроо 11 зэрэглэлтэй, энэ 11 зэрэглэлд ийм ийм албан тушаал хамаарна гэдгийг Засгийн газрын 1995 оны 94 дүгээр тогтоолоор баталж мөрдүүлсэн байдаг юм. Энэ ангилал, зэрэглэлийг 10 гаруй жилийн хугацаанд мөрдөх явцад бол энэ ангилал, зэрэглэлд зайлшгүй өөрчлөлт оруулах шаардлагатай байгаа талаар төрийн захиргааны төв, нутгийн захиргааны байгууллагаас Төрийн албаны зөвлөл болон Засгийн газарт удаа дараа санал тавьсан байдаг юм. Энэ бүгдийг авч үзээд ер нь одоо энэ 5 ангилалд хамаардаг албан тушаалаа энэ 10 жил хуулийг мөрдсөн практик, сургамжийг үндэслээд зарим нэгэн өөрчлөлт оруулъя гэж ингэж шийдсэн юм, ингэж үзсэн юм. 

 Тэгээд энэ 96 дугаар тогтоол яаманд бол ерөөсөө хоёрхон зэрэглэлийн албан тушаал байхаар тогтоол гарсан байдаг юм. Мэргэжилтэн, ахлах мэргэжилтэн гээд. Тэгээд тэрнээс дээш нь бол тасгийн дарга, хэлтсийн дарга, газрын орлогч, газрын дарга, Төрийн нарийн бичгийн дарга гээд яваад өгдөг. Тэгэхээр энэ яам гэдэг энэ том байгууллагад хоёрхон түвшингийн гүйцэтгэх албан тушаалтаны зэрэглэлд хамаарах албан тушаал байгаа нь бол тэр одоо карьер хийх бололцоо байхгүй, ерөнхий менежерт бол одоо мөн цалин хөлсийн нэмэгдүүлэх, албан тушаал дэвшүүлэх, бууруулах гэдэг юмуу энэ талаар менежмент маньевр хийх бололцоо байхгүй ийм байдалтай байгаа. Тийм учраас яаманд байгаа энэ мэргэжилтэн, ахлах мэргэжилтэн гэсэн нэр томъёоноос татгалзаад одоо хуучнаар бол мэргэжилтэн, ахлах мэргэжилтэнг бол ахлах шинжээч, шинжээч болгож өөрчлөөд тэрний дор яамны ахлах мэргэжилтэн, мэргэжилтэн гэж хоёр зэрэглэлийг нэмж өгөөд тэгээд түүний доод талд туслах түшмэл гээд 5 ангилалын хамгийн доод тал дээр яаман дээр нэг л албан тушаал гаргах хэрэгтэй болсон, карьер хийх бололцоо бүхий. Тэрийн одоо яамны зохион байгуулагч гэж ингэж оруулж байгаа юм. Зааварлагч гэж болно, зохион байгуулагч гэж болно олон сонголт байсан, тэгээд тэр зохион байгуулагч гэдэг нэр томъёо бол манайд нилээн хэвшсэн нэр томъёо юм билээ. Ингээд энийг бол карьер хийх бололцоо бүхий 5 зэрэглэл болгож өргөтгөж байгаа юм. 

Үүнтэй холбогдуулаад Төрийн албаны хуулинд өөрчлөлт хийхгүй бол Засгийн газрын тэр 1995 оны 96 дугаар тогтоолд өөрчлөлт оруулах бололцоогүй болчихоод байгаа юм. Ийм л үндэслэлтэй байгаа юм. 

Нэр томъёогийн харж үзэж болох юм, зохион байгуулагч гэх юмуу, зааварлагч гэх юмуу, өөр нэр томъёо олох юмуу тэр бол одоо авч үзэж болох асуудал л даа. 

Ц.Нямдорж: Нэр томъёо дээр нь хэлэлцүүлгийн явцад зохистой байдлаар Бакей гишүүн, бусад гишүүдтэй яриарай. Тэгээд болж байна уу, үгүй юу. 

Одоо Сүхбаатар гишүүн асуултаа асууя. 

Ц.Сүхбаатар: Тэр төрийн албан хаагчийг улс төрийн намын харъяаллаас чөлөөлөх тухай байна л даа, энэ төрийн үйлчилгээний албан хаагчид хамаарагдаж байгаа юу багш, эмч нар. Жинхэнэ албан хаагчид орж байгаа юмуу, энэ дээр бас тодруулга хэрэгтэй байх юм. 

Энэ одоо Үндсэн хуультай зөрчилдөх асуудал гарах уу, үгүй юу. Хүний тархи толгойд байгаа үзэл бодлыг энэ цаасан дээр хууль гаргаад хязгаарлах нь үр дүнд хүрэх үү, үгүй юу. Энэ чинь одоо суманд, аймагт гээд аваад үзэхээр энэ сумын захиргаанд ажиллаж байгаа хэд чинь янз бүрийн намын гишүүд, янз бүрийн үзэл бодолтой байгаа байх. Хэрэг дээрээ тэр итгэл үнэмшил, үзэл бодолдоо үнэнч л бол одоо ямар ч намаас түтгэлзүүлсэн бай одоо тэгээд өөрийнхөө үзэл бодлыг л сэтгэл зүрхэндээ тээж, тэр үзэл бодлоороо л үнэнч бол ажиллах ёстой, ажиллаж байгаа. Яахав гуйвдаг, дайвдаг нэг хэсэг байгаа байх. Тэр одоо тэр ийш тийш нь томилдог чөлөөлдөг, дэвшдэг янз бүрийн юманд нөлөөлж ийш тийшээ албан тушаал савладаг л байх. Яг сонгуулийн дүнд бол ер нь хүн хэний, аль намын сурталчилгаанд явах, аль намын төлөө ажиллах вэ гэдгээ эртнээс сонгосон түтгэлзсэн, түтгэлзээгүй тэр чиглэлээрээ л байгаа шүү дээ. Энэ маань Үндсэн хуулийн үзэл бодлоор ялгахгүй гэсэн заалттай яаж нийцэх юм бэ, энэ талаар бодож санасан юм байдаг юмуу. Ер нь нийтдээ энэ төрийн албан хаагч нарыг яриад байна уу, эсвэл одоо тусад нь зааглаж ангилж авч үзээд байна уу. 

Ц.Нямдорж: За хариулъя. Баярцогт сайд. 

С.Баярцогт: Хүний эрхтэй холбогдсон заалтуудыг бол ерөөсөө зөрчөөгүй байгаа. Одоо үйлдэх гэж байгаа 1991 онд батлагдсан намын гишүүнээс түтгэлзвэл зохих албан тушаалтнуудын жагсаалтан дотор бол Монгол Улсын төрийн албан хаагчдын дотроос төрийн тусгай албан хаагч буюу 22.0 мянган хүнийг бол угаасаа намын гишүүнээс нь түтгэлзүүлсэн байгаа. Дээрээс нь мөн Монгол Улсын Ерөнхийлөгч болон зарим нэг улс төрийн албан тушаалтнуудыг бас түтгэлзүүлдэг. Монгол Улсыг гадаадад төлөөлж байгаа дипломат албаны хүмүүсийг хүртэл чөлөөлсөн байдаг. Тэгээд хуулийн дагуу хүмүүсийг бол намын гишүүн байх, намын болон улс төрийн үйл ажиллагаанд оролцохоос түтгэлзүүлэх эрх бол хуулиар зохицуулагдвал энэ Үндсэн хууль зөрчиж байгаа юм ерөөсөө байхгүй. 

Гол үзэл санаа нь юунд хамаарагдаад байгаа юм бэ гэхээр төрийн захиргааны байгууллагад ажиллаж байгаа хүмүүс сонгуулийн үед болон сурталчилгаанд оролцох, аль нэг намын талд сурталчилгаа хийх, хүнд үйлчлэх, дээрээс нь одоо байгаа ажил, албан тушаалаа аль нэг намд ашигтайгаар юмуу, аль нэг намын талд үйлчлүүлж, ажиллуулдаг энэ механизмын болиулъя нэг талаасаа. Нөгөө талаасаа улс төрийн сонгуульд хэр зэрэг идэвхитэй оролцсон нь бол тэр хүний ажилд орох, албан тушаал дэвших ийм шалгуур болж хувираад байгаа. Өөрөөр хэлбэл бидний 1990 оноос хойш баримталж ирж байгаа мериот системээр хүмүүс шалгарч ажил, албан тушаалдаа төрийн албанд дэвшиж байна гэсэн энэ зарчим алдагдчихаад байгаа. 

Дараагаар нь сонгуулийн үр дүн болгоноор хүмүүс төрийн албаны хүмүүс их өөрчлөгдөөд байгаа. Энэ нь бол нөгөө тэр байгууллагын ой санамж алдагдах, байгууллага төрийн үйл ажиллагаа явуулах боломж нь бол байнга алдагдаад байдаг учраас ийм маягаар зохицуулалт хийх нь бол цөөн хүнтэй, тэгээд олон намтай манай улсад илүү их тохиромжтой ийм зүйл ээ. Энийг бол хийх нь зүйтэй. Энэ асуудлаа бид нар 2004 онд Засгийн газрын мөрийн хөтөлбөр батлахдаа энэ мөрийн хөтөлбөрийн заалт дотор бол төрийн захиргааны албан хаагчдыг, төрийн жинхэнэ албан хаагчдыг намын харъяаллаас нь чөлөөлнө гэж урд нь баталсан УИХ-ын баримт бичгийн дагуу хийгдэж байгаа зүйлээ гэдгийг давхар хэлмээр байна. Баярлалаа. 

Ц.Нямдорж: Багш, эмч нар түтгэлзэх үү гэж асуусан. 

С.Баярцогт: Одоогоор бол төрийн албан хаагчийн ангиллаар бол бид нар 4 ангилдаг, улс төрийн албан хаагч 2.5 мянган хүн байдаг нийтдээ. За төрийн жинхэнэ албан хаагч 9.0 мянган хүн, төрийн тусгай албан хаагч 22.0 мянган хүн, төрийн үйлчилгээний албан хаагчид 80.0 мянган хүн байгаа. Энэ багш, эмч нар бол үндсэндээ энэ үйлчилгээний албан хаагчийн гол цөм болж байгаа. Тэгээд Засгийн газрын барьж байгаа бодлого гэвэл үйлчилгээний албан хаагчдыг төрийн албан хаагчдаас гаргая гэсэн бодлого байгаа. Яагаад гэхээр төсвөөс цалин авч байгаа ч гэсэн нормативаар цалинждаг. Хүүхдийн тоо, өвчтөний тооноос цалингийнх нь үйлчилгээ нь гардаг. Энэ хүмүүс бол төрийн албанаас гарахгүй байгаа ганц шалтгаан нь бол төрийн албан хаагчийн 1 хүүхдийн зардлыг авдаг учраас тэр нь бол одоо ямар нэгэн байдлаар төрийн албаны хамаарагдаж байгаагийн давуу тал байгаад байдаг учраас гарах сонирхолгүй байдаг. Тэрнээс энийг бүгдийн фонд болгоод гаргаад төрийн албан хаагч байна уу, эсвэл үгүй байна уу гэдгээс шалтгаалахгүйгээр хүүхэд нь зээл авах энэ бололцоо бүрдэх юм бол бүхэлдээ үйлчилгээний албыг төрийн албанаас гаргая гэсэн ийм бодлого барьж байгаа. Тийм учраас энэ асуудлыг хөндөж тавиагүй гэдгийг хэлмээр байна. 

Ц.Нямдорж: За Сүхбаатар гишүүн тодруулъя гэж байна. 

Ц.Сүхбаатар: Хуулийн төсөл өргөн барьж хэлэлцүүлэхэд энэ бодлоор ярьж болохгүй шүү дээ. Засгийн газар тийм бодолтой, цаашдаа тийм болгоно гэж болохгүй. Төрийн албан хаагч гээд дотор тэр 4 юмуу, хэд ангилдаг юм тэр чинь одоо тэрэвгээрээ цалингаа авч байгаа. Тэгээд төрийн үйлчилгээний албан хаагчдыг энд адилхан албан хаагч гэдэг утгаараа ялгаж салгаж болохгүй шүү дээ. Хамгийн одоо энэ сонгуульд ийш тийшээ гүйдэг юмуу, аль аль талд нь явдаг нь энэ эмч нар, багш нар байгаа. Эмнэлгийнхэн машинаа унаад л аль намыг дэмждэг байна тэгээд явж л байгаа энэ үнэн зүйл шүү дээ. Багш нар гэхэд л одоо эцэг, эхтэй нь ажиллаж байгаа. Хэрвээ одоо ингээд үзэл бодлын одоо Үндсэн хууль зөрчихгүй гэж та, би бол тэрийг тэгэж ойлгохгүй л байгаа. Хэрэг дээрээ хүн одоо ямар үзэл бодолтой байна, ямар намыг сонгосон байна тэр сонголтыг тэр цаасан дээр гаргасан хуулиар тэр толгойноос нь аваад хаячихгүй шүү дээ. Энийг заавал тэгэж зааглаж ялгадгийн учир юу байна вэ. Үйлчилгээний албан хаагч гэдэг маань жинхэнэ одоо төрд үйлчилж байгаа, тэгсэн мөртлөө нилээн тийм сэхээтний гол давхаргын хүмүүс. Тэгээд янз бүрийн үзэл бодлоор энд тэнд ажиллаж байгаа нь үнэн. Хэрвээ одоо татгалзуулбал бүгдийн авч үзэх хэрэгтэй. Цаашдаа ийм бодлыг үлдээж засаад, өөрөөр ярих гэж байгаа бол. Захиргааны албан хаагчид цөөхөн шүү дээ, жинхэнэ албан хаагчид бол. 

Ц.Нямдорж: За Авдай гишүүн асуултаа асууя. Авдай гишүүнээр асуултаар үдээс өмнөх чуулганыг завсарлая. Авдай гишүүн өөрөө хүсэлттэй байвал үдээс хойш асууж болно, 5 минут дутуу байна. За Авдай гишүүн. 

Ч.Авдай: Би асууя. Тэгэхээр энэ одоо намаас түтгэлзүүлээд ингээд л, тэгээд энэ дараагийн сонгуульд, ямар нэгэн шатны сонгуульд орох бол тэр чинь хаанаасаа дэвших болж байна вэ. Тэр эрх нь хасагдаж байгаа юм биш үү тэр хүний чинь. Нэгдүгээрт. 

Хоёрдугаарт энэ төрийн жинхэнэ албан хаагч гээд шалгалтаа өгөөд ингээд тэнцсэн нөөцөд байгаа хичнээн хүн байдаг юм бэ. Одоо алба хааж байгаа нь хэд байдаг юм бэ. Энийг ингэж түтгэлзүүлснээр одоо энэ намчирхдаг энэ үзэл яаж багасах юм бэ, багасах тал байна уу, үгүй юу. Энэ дээр нэг хариулт өгөх арга байна уу, үгүй юу. 

Ц.Нямдорж: За хариулъя. Баярцогт сайд хариулъя. Энэ хууль батлагдснаар намчирхдаг явдал яаж багасах юм бэ гэж асуусан. Энэ асуултанд улс төрийн хүн учраас Баярцогт сайд, бусдад нь ажлын хэсэг хариулъя. 

С.Баярцогт: Бидний ойлгож байгаагаар бол энэ хууль батлагдснаар төрийн албан дээр бол төрийн албанд хэд хэдэн заалтаар хашиж байгаа юм. Өөрөөр хэлбэл одоо төрийн албан хаагч хүн улс төрийн сонгуульд оролцвол чөлөөлөгдөж байгаа, ажлын байр нь хадгалагдаад. Тэрийг бид нар зохицуулалт хийгээд хэрвээ улс төрийн сонгуульд оролцох юм бол нөөцөд аваад ажлаас нь бол бүрэн чөлөөлж байгаа. Одоо бол энэ хуулийн зохицуулалтаар нөөцөд ч авахгүй шууд гаргаж байгаа, өөрөөр хэлбэл тэр хүнд сонголт өгч байгаа. Эсвэл та төрийн албан хаагчаараа насаараа ажлаад мериот системээрээ дээшээ дэвшээд яв, ямар нэгэн байдлаар улс төрийн алба руу орох юм бол та эргэж төрийн албанд орохдоо 0-ээсээ эхэлнэ, өөрөөр хэлбэл байр суурь чинь хадгалагдахгүй, нөөцөд бүртгэгдэхгүй гэж байгаа. Тэгэхээр хувь хүнд бол сонголт өгч байгаа байхгүй юу. Би улс төржөөд карьер хийж явах уу, эсвэл төрийн албандаа мериот системээр явах уу гээд, нэгдүгээр асуудал нь. 

Хоёрдугаар асуудал нь хувь хүний түрүү Сүхбаатар гишүүний хэлсэн үнэн, хувь хүнийх нь үзэл бодлыг бид нар өөрчилж чадахгүй түтгэлзүүлснээр. Тэр хүн бол саналаа нууцаар өгдгөөрөө өгөөд л явна. Хамгийн гол нь тэр хүнийг бид нар үүрэгжүүлэхгүй байгаа байхгүй юу, намын байгууллагын зүгээс чи намын гишүүн учраас ийм ийм ажил, албан тушаалаа ашиглаад хий гэдэг тийм үүрэгжүүлэх ямар ч нөхцөлгүй болгочихож байгаа юм. Тэгэхээр зэрэг хүнийг бол хүлээсийн тайлж байгаа л гэсэн үг байхгүй юу. Намын даргынхаа өмнө юмуу, хариуцлагатныхаа өмнө, улс төрийн албан хаагчдынхаа өмнө тэр бол зөвхөн төрийн ажлаа л хариуцна, намаа ажлаа хариуцахгүй ийм зарчим руу. Тэгэхгүй бол одоо байгаа яг сонгуулийн дараах бүх томилгоо яаж хийгдэж байна гэхээр энэ хүн сонгуулийн компанит ажилд ямар идэвхи зүтгэлтэй оролцов гэдгээр нь албан тушаалд тавиад байгаа. Энэ бол ерөөсөө нууц биш. 1996 онд ч тэгэж байсан, 2000 онд ч тэгэж байсан, 2004 онд ч тэгэж байсан. Энэнээсээ бид нар нэг газраа цэг тавиад цаашаа явах ёстой. Тэгэж байж л төрийн албаа бол улс төрөөс хамааралгүйгээр дэвших, ажил дээрээ баталгаатай байх энэ нөхцөлийн л хангаж өгч байгаа. 

Ц.Нямдорж: За дараачийн асуултанд ажлын хэсгээс хариулъя. Төрийн албан хаагчдын тоо байсан. 

Б.Өнөбаатар: Төрийн албанд анх орж байгаа улсуудын мэргэжлийн шалгалтанд бол 700-800 хүн жил бүр ордог, тэрнээс 300 орчим хүн бол нөөцөд бүртгэгддэг юм. Энэ бүртгэгдсэн улсууд бол 2 жилийн хугацаанд байж байгаад энэ хугацаандаа төрийн албанд орж чадаагүй бол дахиж сонгон шалгаруулалтаар орох ийм шаардлага тавигдаж байгаа. 

2002 оноос улс төрийн ажил эрхэлж байсан улсууд төрийн албанд орохдоо бол бас өргөдөл гаргаад төрийн албанд орох сонирхолтой бол Төрийн албаны зөвлөлөөр хэлэлцүүлээд дүгнэлт гаргуулаад нөөцөд бүртгэгдэж байгаа. Энэ бол бас өөрчлөгдөхөөр энэ сая Баярцогт дарга хэлж байна. Ийм хэмжээний л нөөцийн улсууд байдаг юм. 

Ц.Нямдорж: Авдай гишүүн тодруулах зүйл байгаа юу. 

Ч.Авдай: /микрофонгүй ярьлаа/

Б.Өнөбаатар: Байхгүй, хэрэв төрийн жинхэнэ албан хаагч биш тангараг өргөөгүй бол заавал сонгон шалгаруулалтаар орж байж төрийн албанд орно. Удирдах ажилтан бол түр хугацаагаар тавигдаж байгаад, мөн ерөнхий менежерийн үүрэг гүйцэтгэж байгаа Төрийн нарийн бичгийн, агентлагийн дарга нар бол Төсвийн байгууллагын удирдлага, санхүүжилтийн хуулийн дагуу заавал нээлттэй сонгон шалгаруулалтанд орж байж тавигдана. Тэрнээс доош албан тушаалтан бол хэрэв тангараг өргөөгүй бол сонгон шалгаруулалтаар, тангараг өргөсөн бол карьерийн журмаар салбар зөвлөл дээр хэлэлцэгдээд яамны газрын даргаас доош албан тушаалд бол тавигдаж байгаа. Төрийн албанд ороход заавал шалгалт өгч байж орно. 

Ц.Нямдорж: За баярлалаа. Үдээс өмнөх хуралдааныг завсарлая, 15.00 цагт цуглана. 

Чуулганы үдээс өмнөх хуралдаан 13.00 цагт завсарлаж, 15.25 цагт хуралдаан үргэлжлүүлэн хуралдав. 

Г.Адъяа: Төрийн жинхэнэ албан хаагчдын нийгмийн хамгаалалттай холбогдсон зарим асуудлуудаар нэмэлт оруулъя гэдэг саналтай бол санал нэг байгаа юм. Ер нь төрийн албан хаагчдын хувьд бол монголд бол бас цалин хөлс, нийгмийн хамгааллын бусад хөнгөлөлт, үйлчилгээний хувьд бол бусад орнуудтай харьцуулахад бол ихээхэн доогуур байгаа л даа. Тийм учраас бол энэ чиглэлээр Засгийн газраас оруулж байгаа саналыг бол бүрэн дэмжиж байна. 

За тэр цалин хөлстэй холбогдсон нэг заалт төсөлд байгаа юм. Тэгэхээр энэ төсөлд бол хувийн хэвшлийнхний дундаж цалингаас төрийн албан хаагчдын дундаж цалин 5 ба түүнээс дээш хувиар бага байгаа нөхцөлд нэмэгдүүлэх гэсэн нэг ийм бүрхэг заалт байгаа юм. Хуучин Төрийн албаны хуульд ч гэсэн бас нэг тийм бүрхэг заалт байж байгаад хэрэгждэггүй байсан. Тэгэхээр би нэг зүйлийг сонирож байна. Юу гэвэл, яг төрийн албаныхны дундаж цалин 2004 оны гүйцэтгэлээр хэд байгаа гэж тооцож байгаа юм бэ. Өнөөдөр хувийн хэвшлийнхний дундаж цалин бол 93.0-94.0 мянга байгаа гэсэн ийм тооцоо байдаг. Тэгэхээр өнөөдрийнхөө байгаа төрийн албаныхны дундаж цалинг бодож үзээд тэгээд 5.0 хувь гэсэн тоог авсан байна уу, эсвэл ямар учраас хувийн хэвшлийн дундаж цалингаас 5.0 хувиар доогуур, түүнээс дээш гэсэн хэмжүүрийг авсан юм бэ. Энэний тооцоог асуумаар байна. 

Ер нь бол төрийн албаны цалин бол зах зээлийн орнуудын жишгээр бол хувийн хэвшлийнхний цалингаас дээгүүр байж байж төрийн албанд өндөр мэргэжлийн, чадвартай ийм хүмүүс ирэх сонирхлыг бол урамшуулж байдаг. Японд бол бий л дээ, хувийн хэвшлийнхний цалингаас бол 5.0-аас доошгүй хувиар дээгүүр байхаар одоо ингээд тогтоосон байдаг. Тэгэхээр манайхан бол доогуур байна гээд хувийн хэвшлийнхнээс төрийнхөн доогуур шүү гэдэг ийм ойлголтыг өгүүлэх гээд байх ийм ямар учир байгаа юм бэ. 

Ц.Самбаллхүндэв: Адъяа гишүүний асуултанд хариулъя. Тэгэхээр энэ бол маш чухал асуудал байгаа юм. 1995 онд Төрийн албаны хуулийг боловсруулж байхад л энэ заалт хуулинд орсон юм. Гэхдээ анх одоо чуулганаар тэр хуулийн төсөл орохдоо төрийн албан хаагчийн дундаж цалин хувийн хэвшилд ажиллагсдын дундаж цалингаас 5 болон түүнээс дээш гарсан тохиолдолд төрийн албан хаагчийн дундаж цалинг бууруулах тухай асуудлыг боловсруулна. Төрийн албан хаагчийн дундаж цалин хувийн хэвшилд ажиллагсдын цалингаас 5 болон түүнээс доош хувиар бага болсон тохиолдолд төрийн албан хаагчийн цалин хөлсийг нэмэгдүүлэх тухай асуудлыг боловсруулж шийдвэрлүүлж байна гэсэн заалт ороод тэгээд чуулган дээр удтал ярилцаж байгаад ерөөсөө 5 болон түүнээс доош хувиар бага болбол нэмэгдүүлэх тухай саналыг боловсруулж оруулна гэсэн заалт нь үлдсэн юм. Үнэхээр Японд бол 5 болон түүнээс дээш хувиар гээд илүү гарвал бууруулах, 5 болон түүнээс доош хувиар орвол нэмэгдүүлэх санал боловсруулж оруулдаг ийм зарчимтай. 

Энэ яагаад 5 хувь бэ гээд Японуудаас асуухаар юу гэж хэлдэг вэ гэхээр зэрэг дэлхий улс орнуудын эдийн засгийн өсөлт жилд дунджаар 5 хувь  байдаг юм. Тийм учраас хийсэн, бүтээсэн буюу бүрдүүлсэн төсвийнхөө хэмжээнд багтааж л төрийн албан хаагчийн цалин хөлсөө тогтоолгож, хэрэглэх ёстой. Энэ бол шударга ёсонд нийцнэ. Гэтэл хувийн хэвшлийнхний дундаж цалин бол байнга өсдөг зүй тогтолтой юм байна. Яагаад гэвэл тэр нөхдүүд маань бол нийгмийн баялгийг бүтээж байгаа, дээр нь улсын төсвийн бүрдүүлж байгаа. Гэхдээ төрийн албан хаагчдын цалин бол хувийн хэвшлийнхнээс 5 болон түүнээс дээш хувиар их байж болохгүй, 5-аас илүү хувиар бага байж болохгүй гэдэг ерөөсөө яг энэ зарчмыг барьдаг юм билээ. 

Тэгээд энэ заалт бол 2002 онд Төрийн албаны хуулийн шинэчилсэн найруулгаар техникийн алдаагаар ямар ч шатандаа юм алга болсон байгаа юм. Тэгээд энэ заалтыг сэргээж авъя гэсэн ийм асуудал тавьж байгаа юм. Ер нь Адъяа гишүүний хэлдгээр одоо яг тэр Японы зарчмаар хийчих юм бол их шударга заалт болох юм. Бид бол энэ удаа сэргээх тухай асуудлыг оруулж байгаа юм. 

Үнэндээ энэ бүрхэг заалтаа. Яагаад гэвэл энэ хувийн хэвшлийн дундаж цалин хэд юм бэ, төрийн албан хаагчийн дундаж цалин хэд юм бэ гэсэн ийм судалгааг хийдэг эзэн бол байхгүй байгаа юм. Зүгээр энийг цааш нь хуулийн төслийг хэлэлцэх явцад бол тодруулмаар байгаа юм. Тэр хувийн хэвшлийн адилтгах албан тушаалын дундаж цалин хэд вэ, төрийн албан хаагчийнх хэд вэ гэдгийг. Ер нь одоо Төрийн албаны зөвлөлөөс гаргасан судалгаагаар 2005 оны 1 сарын 1-ний байдлаар төрийн албан хаагчийн дундаж цалин бол 88.0 мянган төгрөг л байгаа.  

Ц.Нямдорж: Баярлалаа. Хувийн хэвшлийн дундаж цалингийн тооцоо байхгүй юу. 

Ц.Самбаллхүндэв: Тийм тооцоо бол гаргаж байгаа байгууллага одоо статистикийн төв газраас гардаг юмуу, яадаг юм. Энэ бол Адъяагийн хэлдэг тэр Японд бол Төрийн албаны төв байгууллага нь жил тутам ийм судалгаа хийдэг эрхээ хуулиараа авсан байдаг юм билээ. Тэгээд одоо эрх бүхий байгууллага Үндэсний статистикийн газар гэдэг юмуу, Сангийн яам гэдэг юмуу, Татварын ерөнхий газартайгаа хамтраад нийт хувийн хэвшлийн байгууллагуудын төрийн албатай адилтгах төрлийн 10 хувийн байгууллагыг сонгож аваад дундаж цалингийн судалгаа хийдэг. Энэ судалгаанаас хувийн хэвшлийнхэн жийрхдэг, айдаг, яагаад гэвэл энэ айхтар судалгаа байдаг учраас. 

Тэгээд л ерөөсөө энэ төрийн албан хаагчийн цалинг нэмэгдүүлэх, бууруулах асуудал бол цэвэр макро эдийн засгийн асуудал. Тэр хувийн хэвшлийнхний цалин хаана явна гэдэгтээ өөрсдийгөө харьцуулаад шийддэг ийм асуудал болсон юм билээ. Одоо бол судалгаа хийдэг газар үндсэндээ байхгүй байна. Тэгээд Засгийн газрын хуулиар бол Хөдөлмөр, нийгмийн хамгааллын сайдын эрхлэх асуудлын хүрээнд ХНХЯ бол Монгол Улсын ажиллагчдын дундаж цалингийн судалгаа хийнэ гэсэн байгаа юм. Тэгэхээр хөдөлмөрийн зах зээл дээр байгаа 800.0-гаас 900.0 мянган ажиллагсдын дундаж судалгааг хийхийг бол хуулиар Хөдөлмөрийн яаманд хариуцуулсан байдаг юм билээ. 

Ц.Нямдорж: За Отгонбаяр гишүүн алга байна, асуулт асуух эрхээ алдаж байна. Гүррагчаа гишүүн асуултаа асууя. 

Ж.Гүррагчаа: Баярлалаа. Төрийн жинхэнэ албан хаагч төрийн аль нэгэн сонгуульд нэр дэвшигчээр оролцох бол үүрэгт ажлаасаа чөлөөлөгдөх жишиг тогтооно гэж. Энэ уул нь бол их зөв байгаа юм. Тэр улс төрийн үйл ажиллагаанд оролцох юм бол ялангуяа манай төрийн тусгай албаны хүмүүст бол энэ их зохимжтой зүйл байгаа юм. Би энэ заалтыг хуулийн төсөл дээр хаана байгааг эрээд хараад олохгүй юм, ямар үсгээр бичигдсэн байна вэ гэж нэгдүгээрт асуумаар байна. 

Хоёрдугаарт болохоор энэ чинь янз бүрийн гарцуудтай байдаг. Амралт, чөлөөгөө аваад явлаа ч гэдэг юмуу, гадаад, дотоод томилолт гэдэг юмуу ийм замаар сонгуулийн хугацааг өнгөрөөчихөөд дараа нь эргээд ажилдаа орчихдог тийм юм бий. Ер нь бол одоо тийм хэлбэрүүдийг арга замуудыг хаах ямар бололцоо боломж байгаа юм бэ гэж асуумаар байна. 

Хоёрдугаарт бол энэ бол цаанаа бас тохиолдол бүрийг авч үзээд байх юм бол янз бүрийн л ситуаци байдалд орж болох юм. Жишээлбэл цэргийн албан хаагч хүн эрхэлж байгаа ажилдаа зохицсон ийм цэргийн цол, хэргэмтэй байдаг. Тэр хүнийг халчих юм бол дараа нь жишээ нь генерал хүн ямар нэгэн сонгуульд өрсөлдлөө гэхэд эргээд ажил, албанд нь тэнцүүлж тавина гэхэд бас бэрхшээл зовлон гарах жишээтэй байх. Энэ мэтийг яаж зохицуулах ёстой юм болоо, юу гэж бодож манай төсөл санаачлагчид оруулсан юм болоо гэж асуух гэсэн юм. Баярлалаа. 

Ц.Нямдорж: Хариулъя. Хуулийн тодорхой заалт асуулаа Цэрэндорж гуай. 

Ц.Самбаллхүндэв: Тэгэхээр одоо хүчин төгөлдөр үйлчилж байгаа Төрийн албаны хуулийн 23.2-т байгаа юм. Төрийн албан хаагч Монгол Улсын Ерөнхийлөгчийн болон УИХ-ын сонгуульд нэр дэвших болсон бол хуульд заасан нэр дэвших ажлыг эхлэх өдрөөс өмнө төрийн албанаас чөлөөлөгдөх өдрөө төрийн байгууллагын эрх бүхий албан тушаалтанд гаргана. Төрийн жинхэнэ албан хаагч өргөдлөө гаргаагүйн тухайн төрийн байгууллага түүнийг төрийн албанаас чөлөөлөхөд саад болохгүй гэсэн заалт байгаа юм. Тэгэхээр хуульд заасан нэр дэвших ажлыг эхлэх гэдэг энэ хэсгийн бол нэр дэвшигчээр бүртгүүлэхээр Сонгуулийн хороонд хуульд заасан хугацаанд нөгөө баримт бичгээ хүргүүлэх хүртэл гэж энийг ингэж өөрчилж найруулж байгаа юм. Түүнээс биш гол санаа нь бол хэвээрээ, ганц хоёр үсгийг л өөрчилж найруулах асуудал оруулаад байгаа юм. 

Ц.Нямдорж: Тодотгол хийж байгаа. За Жаргалсайхан гишүүн асуултаа асууя. Хоёр дахь асуултын хариулъя, генералтай холбоотой асуудал. 

Ж.Гүррагчаа: Би ингэж асуусан юм л даа, Сонгуулийн хуулинд тийм заалт байгаа нь байгаа. Гэлээ гэхдээ энэ хэрэгжиж ирээгүй юм, ялангуяа төрийн тусгай албаны хүмүүст, цэргийн хүмүүст энэ их чухал заалт байгаа юм. Тухайлах юм бол өндөр тушаалын генерал хүн албан тушаалаа өгөөд ингээд сонгуульд өрсөлдөөд ялагдлаа гэж бодъё. Эргээд тэр хүнийг ажил албанд нь томилоход хэцүү, тэтгэвэр чөлөөнд нь гаргах бололцоогүй ийм байдаг. Энийг ямар нэгэн зохицуулалт хийхгүйгээр ингээд орхих уу, тэр хүний улс төрийн тэр үйл ажиллагаанд оролцсон хохь гээд тийм болоод үлдэх ёстой юмуу, яах ёстой юм бэ. 

Ц.Нямдорж: Тэр түрүү хариулсан, хэрвээ төрийн жинхэнэ албан хаагч гэдэг дотор генерал орно. Сонгуульд орохоор бол чөлөөлөгдөөд тэгээд баяртай болно, эргэж буцахын тухай асуудал байхгүй. Дахиад орох юм бол яг анхан шатнаас нь шалгалтын өгөөд явна гэсэн тийм байхаа. Генерал сонгуульд оролцохдоо маш болгоомжтой байх ёстой. Төрийн албаны шалгалт өгөөд л унавал тэгээд жирийн иргэн болно доо. 

За Жаргалсайхан гишүүнд асуулт өгье. 

Б.Жаргалсайхан: Энэ түрүү Баярцогт гишүүн ярьж байсан, төрийн албан хаагчдыг намын харъяалалгүй болгоё. Тэгэхээр улс төрийн сонголтоо хийх нь бол хүний эрхийн асуудал байх даа. Тэгээд хэдий намын харъяалалгүй нэр зүүж байгаа ч гэсэн тухайн аль намд илүү их сэтгэлтэй байна тэрэнд л үйлчилж явж ирсэн нийтээрээ, одоо ч тийм байгаа. Харин нэг харамсалтай юм нь манай энэ улс төрийн сонгуулиудыг далимдуулж төрийн албан хаагчид маш их завхарч байгаа, хариуцлагагүй хандаж байгаа, мэргэжлийн бус хүмүүс төрийн байгууллагуудад намын харъяаллаар ажилд орж байгаа. Энэнээс болоод төрийн байгууллагуудын ажлыг завхруулж дуусгаж байгаа ийм юм бол газар авсан байж байгаа. Мөн урд нь ял шийтгэлтэй, ял шийтгэл авч байсан хүмүүс хүртэл төрийн албанд буцаад л очиж байх жишээтэй. Энэ бусад оронд бол ямар нэгэн тийм ял шийтгэлтэй хүнийг тэр төрийн хариуцлагатай алба, байр суурин дээр бол тавьдаггүй л юм байна лээ. 

Манайд бол ерөөсөө төрийн албан хаагчдын хариуцлага гэдэг ойлголт ерөөсөө байхгүй болчихсон. Тэгээд намаа урдаа бариад нэг л намчирхсан, манай нам ялчихсан юм чинь яасан ч яадаг юм гээд л ерөөсөө хэн дуртай нь дуртай юм хийх. Тэгэхээр энэ дээр илүү их энэ сонгуультай холбогдуулаад хүний үзэл бодлын асуудлыг яриад яах юм бэ. Илүү энэ их төрийн албан хаагчдын хариуцлага гэдэг юмыг яаж энэ улс төрийн, намын үйл ажиллагаатай уялдуулах вэ. Ингээд нэг нам нь ялчихлаа гэхээр нөгөө намынхаа тавьсан албан хаагчдаа халдаг, энэ чинь Хувьсгалт намынх юм, манайх гарч ирсэн манайхыг тавь. Энэнээс болоод манай төрийн албан хаагчид ажлаа хийх сонирхолгүй болсон байна лээ, ерөөсөө нийтээрээ. Хэзээ халагдах бол, халагдахаасаа өмнө хувийнхаа ажлыг жаахан амжуулж авъя, ерөөсөө далимдуулаад. Тийм учраас би энэ төрийн албан хаагчдыг улс төрийн, намуудын үйл ажиллагаатай яаж уялдуулж цэгцлэх вэ гэдэг тал дээр илүү ажиллавал үр өгөөжтэй юм болов уу гэж бодож байгаа. 

Ер нь бол мэдээж хэрэг яг сонгодог утгаараа манайд бол болоогүй, ардчилсан нийгмийн тогтолцоо хаа байсан юм, ийм ядуу оронд ардчилал тогтоход тийм амархан нэг өглөө өргөс авч байгаа юм шиг тогтоно гэж байхгүй. Хэрвээ бид намын харъяаллын асуудлыг ярьж байгаа бол намын гишүүнчлэлээ бүх намууд устгах ёстой. Сонгуулиар зөвхөн мөрийн хөтөлбөр буюу уралдаж, өрсөлдөж улс төрийн давуу эрхийг аваад ингээд төр улсаа удирддаг шүү дээ. Тэр Америкт ч. Гэтэл манайх бол намын гишүүнчлэлээрээ улс төрийн ажлыг хийсээр л байгаа нөгөө хуучин социализм шигээ. Тэгэхээр энэ одоохондоо цаг зуурын үзэгдэл учраас энийг хөндөөд яах юм хүний эрхийн, одоохондоо ямар үзлээ сонгохын хүнд нь үлдээгээд, харин төрийн албан хаагчдыг энэ сонгуультай холбогдуулаад хольж сольж хутгадгийг жоохон цэгцэлмээр байна. Илүү их мэргэжил, мэдлэгийн харж, хүний хариуцлагын харж, тэр намын харъяаллын орхиё тэр хүний өөрийнх нь эрх юм чинь аль намын сонгоно уу. Тэр хүн төрийн албан хаагч болчихоод харин тангараг өргөсөн бол тэр тангараг өргөснийхөө дагуу ажлаа хариуцлагатай хийж чаддаг, тэр хариуцлагынхаа тогтолцоогоор бас хариуцлагаа үүрч чаддаг ийм болгомоор байна. Тэрнээс заавал хүн ногоон үзэл бодолтой, нэг нь цагаан, нэг нь улаан байж байж энэ ажлыг хийнэ гэдэг ялгавар бол байж болохгүй зарчмын хувьд бол. Тэр бол би буруу гэж бодож байна. 

Дараа нь дээр нь энэ дипломат ажилтангууд гэж байна. Бас л одоо завхарч дуусч байна. Өчнөөн төчнөөн олон улсын харилцааны сургууль төгссөн залуучууд олон жил ажилласан, мэргэжилтэй болчихсон мундаг мундаг дипломатчид болчихоод байдаг. Тэгтэл элчин сайд нарыг томилохдоо ялсан нам нь аваачаад өөрийнхөө хүнийг шагнаж байгаа юм шиг, үгүй бол тэтгэвэрт гаргаж байгаа юм шиг аваачаад тавьчихдаг. Нөгөө нь хэл ус байхгүй, мэддэг юм байхгүй, баахан дэлгүүр хэссэн юм тэгээд л байж байх жишээтэй. Тэгээд л нэг онгоцны буудлаас хүн тосч авдаг, гаргаж өгдөг, явуулдаг тийм ажилтай. Тэгэхээр энэ дипломатуудыг үнэхээр манай элчин сайд нарыг мэргэжлийн дипломатчдыг тавиад, харин зөвлөхүүд нь тэр улс төрийн харъяаллаар болдог юм байгаа биз. 

Сүүлийн үед энэ төрийн албан хаагчид мэргэжил гэдэг ойлголтгүй болох гэж байна хаа сайгүй. Ерөөсөө мэргэжил гэдэг хэнд ч хэрэггүй болж хувирч байна. Би энэ дээр илүү их анхаарч болдоггүй юм болов уу, тэрнээс тэр хүний үзэл бодлыг, эрхийг, сонголтыг хязгаарлаад л заавал чи нам бус байх ёстой гэдэг. Гэтэл сэтгэл нь хөөрхий Хувьсгалт намдаа ч юмуу, Ардчилсан намдаа хорогдоод байдаг нөгөөдөх чинь. Тэр бол хүний л асуудал шүү дээ, тэр өөрөө л шийднэ биз аль намдаа яаж сэтгэлээ гаргах нь. Харин төрийн албан хаагчийнхаа ажлыг хийхдээ та үнэхээр энэ мэргэжлийг эзэмшсэн юмуу, энэвгээр дадлагажсан юмуу, та ёс зүйн хувьд төлөвшиж чадсан хүн юмуу, үгүй юу, алдаа завхрал урд нь гаргаж байсан юмуу. Ийм үзүүлэлтүүдээр төрийн албан хаагчдыг тавьдаг болмоор байна. Нэн даруй. Тэгэхгүй бол манай энэ төрийн байгууллага маань дампуурлаа, мэргэжлийн бус хүмүүсээр дүүрээд, баахан гар утас барьсан, хувийн ажил хөөцөлдсөн ийм л хүмүүс байж байна шүү дээ төрийн албанд бол үндсэндээ. Тэгээд энэ асуудлыг тавих гэсэн юм. Тэгээд харамсалтай нь Баярцогт нь өөрөө алга байх шив дээ, баахан юм дэлгэж тавьчихаад. Тэгээд энэ дээр энэ сууж байгаа хүмүүс юу гэж бодож байгаа юм. Энэ мэргэжлээр илүү тавих уу, тэр нам сүүдэр гээд тавих гээд байгаа юмуу. Нам сүүдрийн орхиё, тэр байж л байг хүнд аль ч намын гишүүн байж болно нэгэнтээ л ардчилсан нийгэм гэж байгаа юм бол. Ганцхан тэр ажлаа хийхдээ л мэргэжлийнхээ дагуу л.

Ц.Нямдорж: Жаргалсайхан гишүүний асуултанд хариулъя. Баярцогт сайдыг дуудъя. Гишүүд хуралдааны танхимд ирье, санал хураалт дөхөж байна. Туслахууд нь гишүүдээ олж хуралдааны танхимд оруулъя. За хариулъя. 

Ц.Самбаллхүндэв: Энэ бол чухал асуудал байна. Төрийн албан хаагчдад ногдуулах сахилгын шийтгэлийг нэмэгдүүлье гэж байна. Одоо энд орж ирсэн хуулийн төсөлд бол энэ чиглэлээр 2 чухал зүйл байгаа. Нэгдүгээрт нь тэр төрийн захиргааны албан тушаалын 5 ангилалд хамаардаг яам, агентлаг, нутгийн захиргааны бүх шатны байгууллагад ажилладаг төрийн захиргааны албан хаагчдын хувьд хийж байгаа нэг том өөрчлөлт бол хуучнаар яамны мэргэжилтэн, ахлах мэргэжилтэн гэдэг нэр томъёоноос татгалзаад мэргэжилтэн гэдэг нэр томъёоны оронд ахлах шинжээч, шинжээч гэдэг нэр томъёо оруулж ирж байгаа явдал юм л даа. За энэ мэргэжилтэн, ахлах мэргэжилтэн бол энэ хэзээ чухал байсан вэ гэхээр зэрэг яам бол салбарын яам байсан хуучин тогтолцооны үед, 1990 оноос өмнөх тогтолцооны үед үнэхээр одоо мэргэжилтэн хэрэгтэй байсан. Эрчим хүчний яаманд гэвэл одоо энергитик хэрэгтэй ч гэдэг юмуу ийм байсан үед бол мэргэжилтэн, ахлах мэргэжилтэн гэдэг энэ тогтолцоо үнэхээр хэрэг болж байжээ. Гэтэл өнөөдөр бид одоо энэ яам бол бодлогын яам зохицуулна, хянана гэсэн шинэ чиг үүрэг хэрэгжүүлж байгаа энэ үед бол мэргэжилтэн гэдэг хүн бол экспертийн түвшинд мэргэшиж байж сая одоо яамны ахлах мэргэжилтэн, мэргэжилтэнийг хийхээс өөр аргагүй болж байгаа. Энэ бол угтаа бол төрийн захиргааны төв, нутгийн захиргааны байгууллагад ажиллаж байгаа төрийн албан хаагчдын гол цөм, тэрэгний морь ч гэдэг юмуу одоо болдог энэ хэсгийн хамгийн олон хүн ажилладаг энэ хэсэг дээр хийж байгаа нэг том өөрчлөлт юм. 

Хоёрдугаарт нь бол Төрийн албаны тухай хуулийн 26.1-т юу гэж заасан байдаг вэ гэхээр энэ хуулийн 15 дугаар зүйлд заасныг зөрчсөн гэдэг нь төрийн жинхэнэ албан хаагчийн үйл ажиллагаанд хориглох 20-иод зүйл байгаа юм. Тэрийг зөрчсөн болон албан үүргээ хангалтгүй биелүүлсэн тохиолдолд дор дурдсан шийтгэл ногдуулна гээд төрийн албанаас халах хүртэл шийтгэл ногдуулах энэ сахилгын шийтгэлийн тогтолцоо бол байж байгаа. Энэ дээр нь нэмээд бид нар юу нэмж байгаа вэ гэхээр 13.1.5-д байгаа төрийн албаны болон төрийн албан хаагчийн ёс зүйн хэм хэмжээ, төрийн байгууллагын соёл, дэг журмыг сахиж төрийн байгууллага, албан хаагчийн нэр хүндийг эрхэмлэн дээдлэх гэсэн энэ хэсгийг зөрчсөн бол мөн төрийн албанаас халах хүртэл арга хэмжээ авч байхаар энэ сахилгын шийтгэл ногдуулах одоо энэ хүрээ заагийг өргөжүүлж байгаа явдал бол энэ чиглэлээр, Жаргалсайхан гишүүний чиглэлээр одоо энэ хуулийн нэмэлт, өөрчлөлт орж байгаа их чухал зүйлүүд гэж ингэж ойлгож байгаа. 

Ц.Нямдорж: За Цэрэндорж дарга. 

Б.Цэрэндорж: Жаргалсайхан гишүүний үлдсэн асуултанд би хариулъя. Нэгдүгээрт, төрийн албанд ял шийтгэлтэй, ял шийтгэл хүлээсэн улсуудыг авдаг явдал байна гэж ярьж байна. Энийг бол цэгцлэх талаас нь Төрийн албаны хуульд ямар өөрчлөлт орж байгаа юм гэж асууж байх шиг байна. Төрийн албаны одоогийн мөрдөж байгаа хууль дотор бол ялгүй гэсэн тусгай хугацаа байдаг яагаад гэвэл Эрүүгийн хуулиар бол тодорхой ял хүлээгээд тэгээд ялаа эдэлсний дараа тодорхой хугацаа өнгөрсний дараа энэ бол ял бүгдэд дээр харилцан адилгүй хугацаа байдаг юм, тэр хүнийг бол ялгүй гэж үздэг. Ялгүй гэж үзэж байга, тооцож байгаа асуудал бол ерөөсөө энэ хүн бол хэдийгээр гэмт хэрэг хийгээд шийтгэгдсэн боловч цаашдынх нь амьдралд энэ бол ялгүй хүн гэж үздэг. Өөрөөр хэлбэл ямарваа нэгэн үйл ажиллагаанд оролцоод ирвэл жирийн хүнтэй адилхан авч үздэг. Тийм учраас энэ хуульд бол суусан байгаа тийм тийм юуг ялгүй хугацаа нь өнгөрөөгүй бол оруулдаггүй төрийн албанд, ялгүй тооцох хугацаа нь өнгөрөөгүй бол төрийн албанд оруулдаггүй. Энэ бол одоогийн хуулийн заалтанд байж байгаа. 

Хоёр дахь асуудал бол тэр дипломатуудын тухай ярьж байх шиг байна. Өнөөдрийн мөрдөж байгаа хуулиар бол Төрийн албаны хуулинд бол Дипломат төлөөлөгчийн газрын тэргүүн, элчин сайдууд бол улс төрийн албан тушаалын ангилалд байж байгаа. Дипломат албаны тухай хууль батлагдсан Төрийн албаны хууль батлагдсны дараа. Энэ хуулинд бол дипломат албыг бүхэлд нь төрийн тусгай алба гэж хуульчилсан. Энэтэй холбоотойгоор өнөөдрийн энэ оруулж байгаа нэмэлт, өөрчлөлт дотор дипломат төлөөлөгчийн газар, элчин сайдуудыг бол улс төрийн албанаас гаргаж тусгай албанд оруулахаар ийм өөрчлөлт энд тусч байгаа.  

Ц.Нямдорж: За Ганхуяг гишүүн асуултаа асууя. 

Д.Ганхуяг: Бараг асуух гэсэн зүйлүүдийг яригдчихлаа, жаахан тодруулга байна. Ер нь бол өнөөдөр Монгол Улсын хөгжилд бол улс төржилт, намчирхалт садаа болж байгаа гэдэгтээ бас гол ажил хариуцсан төрийн албаны зөвлөлийн хүмүүс бол ойлгож байгаа байхаа гэдэгт итгэж байна. Тэгээд саяын ярьсан тэр төрийн тусгай албаны жагсаалтад дипломат корпусын өөрөөр хэлбэл Элчин сайдын яаманд ажиллаж байгаа бүх улсууд хамаарна гээд тийм хуулийн заалттай мөртлөө нөгөө талаасаа улс төрийн албан тушаалтанд элчин сайд орчихсон тэр жагсаалтанд орсон ийм хуулийн зөрчил гарчихсан явж байгаа юу, үгүй юу. Тэгэхээр энийг энэ бидний өнөөдрийн хэлэлцэж байгаа хуулиар зохицуулагдаж байгаа юу гэж асуух зүйл байна. 

Тэр төрийн албан хаагчдын цалинг хувийн хэвшилд ажиллагсдын цалингийн 5.0 хувиас дээш гээд ийм хуульд өөрчлөлт орж байгаа юм байна. Энэ бол санаа нь зөв байх. Гэхдээ энэ дээр би бас байнгын хорооны хурал дээр ч хэлж байсан, хувийн хэвшилд ажиллагсдын гэж байгаа тэнд чинь одоо ажилчин, албан тушаалын бас ялгаа бий, салбараасаа шалтгаалаад мөн байгууллагын менежментээс шалтгаалаад цалин бол янз янз байдаг. Тэгэхээр ганцхан энэ талаас нь ингэж заалт оруулаад энэ хэрэгжих юмуу. Тийм учраас энэ тал дээр хэрэгжих боломжтой юмуу, яг ингэж шийдэх юмуу. Хувийн хэвшлийн цалин гэхээр маш олон төрлийн цалин, маш олон төрлийн үйлдвэрлэлийн салбар ийм байгаа шүү дээ. Тэгэхээр энийг тийм тодорхой юм байвал хэлж өгөөчээ гэж. 

Ер нь сүүлийн жилүүдэд гарч байгаа нэг зүйл юу болж байна гэхээр яг төрийн үйлчилгээг хүргэж байгаа засаг захиргааны анхан шатны нэгжүүд, сум, хороо, баг дээр байгаа Засаг дарга нар маань улс төрийн албан тушаалтан болсон. Тэгээд яадаг вэ гэхээр зээл тусламж, яг төрийн үйлчилгээг иргэдэд яг гараараа дамжуулж хүргэж байгаа эргээд сонгуулийн үед нь бол сонгох, сонгогдох, тэр олон нийтийн байгууллагад эвлэлдэн нийлэх тэр эрх ашигт нь нөлөөлөөд байгаа харагдаж байгаа. За энэ бол бодвол засаг захиргааны нэгжийн шинэтгэлтэй холбогдох байх. Гэхдээ аливаа асуудал бас холбогдох хуулиндаа тодорхой заалт байж байж өөрөөр хэлбэл 2 талаасаа, 3 талаасаа холбогдох хүчин зүйлийг хүрээнд шийдэгддэг. Тэгтэл энд бол юм байхгүй байгаа энийг юу гэж ойлгож байна вэ. 

Дараагийн нэг асуудал нь энэ улс төрийн сонгууль болсны дараа түрүү Жаргалсайхан гишүүн хэлж байсан, төрийн жинхэнэ албан хаагчийг сольж холих асуудал бол энэ сүүлийн 8 жил их эрчимтэй явагдаж байгаа. Ер нь одоо зүгээр ажиглаад байхад засгийн эрх барьж байгаа улс төрийн хүчин, эсвэл тэнд оролцож байгаа улсуудын гол хийдэг ажил нь бол энэ албан тушаалд танил тал, менежерээ томилуулахын төлөөх гол үндсэн ажил болчихоод энэнийхээ төлөө өрсөлдөж байгаа, энэнээсээ болоод төр, засгийн тогтвортой байдалд ч гэсэн нөлөөлөх гээд байгаа. Тийм учраас энэ орж ирж байгаа хуулиар энэ асуудлууд зохицуулагдах боломжтой юу. 

Бас нэг асуудал нь өнөөдөр төрийн байгууллагын ажил унагаачихаад, эсвэл хариуцлага алдчихаад өмч хөрөнгийн маргаанд орчихоод тэгээд ингээд байгаа улсуудыг байлгаад байдаг, өөрөөр хэлбэл төрийн өмчийн үйлдвэрийн газрууд, хувьцаат компаниудад. Тэгээд энийг яахаараа ингэж байлгаад байгаа юм, эсвэл энийг зохицуулах эрх зүйн орчин нь болохгүй байгаа юмуу. Өөрөөр хэлбэл ийм улсуудыг хамгаалдаг улс төрийн хүчин, улс төрч гэж байхгүй байх. Ер нь иймэрхүү юм байдаг уу, үгүй юу гэдэг дээр бас нэг энэ хуультай холбоотой байдал ямар байна вэ гэдгийг хариулж өгвөл зүгээр байна.  

Ц.Нямдорж: За Ганхуяг гишүүний асуултанд хариулъя. Манай Тамгын газрынхан Баярцогт сайдыг яаралтай дуудъя, асуудал оруулж ирчихээд алга болчихдог ямар учиртай юм бэ. Энэ хойшид сайд нар асуудал оруулсан бол дуустал нь байж байгаад асуудлаа шийдүүлчихээд дараа нь явдаг болох хэрэгтэй. Ийм замбараагүй явдал байж таарахгүй, Их Хурлын гишүүдийг хүндэтгэхгүй байна. 

Б.Цэрэндорж: Ганхуяг гишүүний эхний асуултанд хариулъя. Тэр дипломат төлөөлөгчийн газрын тэргүүн, элчин сайдууд бол өнөөдрийн яг үйлчилж байгаа Төрийн албаны хуулиар одоо энэ өөрчлөх гэж байгаа, улс төрийн албан тушаалд байж байгаа. Дипломат албаны тухай хуулиар бол дипломат албыг бүхэлд нь төрийн тусгай алба мөн гээд хуульчилсан. Энэ хооронд зөрчил байгаа учраас тэр зөрчлийг арилгах үүднээс Дипломат албаны тухай хуулийг үндэслээд гадаадад байгаа элчин сайд, дипломат төлөөлөгчийн газрын тэргүүнийг төрийн тусгай албанд оруулахаар энд өөрчлөлт орж байгаа. Өөрөөр хэлбэл энэ өөрчлөгдөнө. Ингэснээрээ хоёр хуулийн хоорондын зөрчил байхгүй болоод ингээд нийцэх юм. 

Ц.Нямдорж: За дараачийн асуултанд хариулъя. 

Ц.Самбаллхүндэв: Төрийн албан хаагчийн дундаж цалин хувийн хэвшилд ажиллагсдын дундаж цалингаас 5 болон түүнээс бага хувиар доогуур орсон тохиолдолд гэдэг асуудалтай холбогдуулаад хэлэхэд би бол Ганхуяг гишүүний саналыг харгалзаж үзэх ёстой гэж үзэж байна. Яагаад гэвэл тэнд бол юу гэж хэлмээр байгаа юм гэхээр бол үнэндээ бол төрийн албан хаагчийн дундаж цалин хувийн хэвшилд ажиллагсдын адилтгах албан тушаалын дундаж цалингаас 5 болон түүнээс бага хувиар доогуур орсон тохиолдолд гэдэг үг нэмвэл болохоор санагдаад байгаа. Энийг бол сүүлд нь байнгын хорооны ажлын хэсэг дээр Ганхуяг гишүүний саналыг эргэж ярих ёстой санал гэж бодож байна. 

Ц.Нямдорж: Хариулт дууссан уу. Отгонбаяр гишүүн хуралд хожигдсон учраас асуултаа таслуулсан, асуух эрх байхгүй. За Отгонбаяр гишүүнд үг өгье, дараа нь Гүррагчаа гишүүн асуултаа асууя. Гишүүдээс ганцхан хүсэлт байна, нэг асуусан зүйлийг дахиж битгий асуугаач давхардаад байна. 

С.Отгонбаяр: Баярлалаа. Нилээн хэдэн асуулт давхардсан, тэгэхдээ зарим нэгийг тодруулах шаардлага байгаа гэдгийг дахиад сануулъя гэж бодсон юм. Энэ юу юм л даа, төрийн захиргааны албан тушаалтангуудыг үндсэндээ ингээд хуулинд нэмэлт, өөрчлөлт оруулаад хэд хэдэн давхар дайвар хуулиудыг хамтраад ингээд оруулж ирж байна л даа. Энд хамгийн гол асуудал бол та бүхэн энд нөгөө төрийн жинхэнэ албан хаагчид, төрийн тусгай албан хаагчдын цалингийн сүлжээний асуудлыг оруулж ирсэн байх л даа Засгийн газраар хэлэлцүүлээд. Тэгэхээр энэ зүгээр хаанаас авсан 280.0 сая төгрөгийн нэмэгдэл зардал төсвөөс гарч ирж байна шүү дээ. Тэгэхээр зэрэг дэвийн тухай өөрчлөлт, нэр томъёо өөрчилснөөс болж хамааралтай нэмэгдэл зардал гарч ирж байгаа юмуу, яаж байгаа юм энийгээ тодорхой хэлж өгөөч гэж хүсэх гэж байна. 

Дараагийн нэг асуудал нь энэ төлөвлөсөн, төлөвлөөд 280.0 саяас дээшээ гарчихаад байгаа энэ хөрөнгө мөнгөний асуудлыг аль хүрээнд та нар ярьж шийдсэн юм бэ. Энэ бас тодорхой биш байна шүү дээ. Тухайлбал яам, тамга бүрээрээ өөр өөр хуультай, энийг тэгээд би ойлгохдоо бол нэр тэр албан тушаалд түшмэлүүд, тэгээд төрийн захиргааны ТЗ-гийн цалингийн сүлжээний өөрчлөлтүүдээр бас хамаарагдаж оруулж ирсэн юм болов уу гэсэн ийм бодолтой байж байгаа. Энэ зүгээр нэг үгээр хэлэх юм бол хэрвээ одоо чанаржуулаад төрийн захиргааны албан хаагчид, жинхэнэ албан хаагчийг үнэхээр ажилтай болгоё гэж байгаа бол энэ оруулж ирж байгаа цалингийн нэмэгдүүлж байгаа тоо бол учир дутагдалтай байна гэж би хэлэх гээд байгаа юм. Ямар хувь хэмжээгээр ингэж авч үздэг юм. Нэг ийм асуудал байна. 

Дараагийн нэг асуудал нь бол бүхэлдээ тэр 13 дугаар зүйлд орсон байгаа нам, улс төрийн ямар нэгэн үйл ажиллагаанд, нам, хөдөлгөөний үйл ажиллагаанд төрийн жинхэнэ албан хаагч оролцох юм бол энэ нь хүмүүсийг ил далд ямар хэмжээгээр оролцсон гэдгийг тогтоох тийм шалгуурууд байдаг юм. Тэнд бол зүүчихсэн юм алга энд бол би олж харахгүй байгаа юм уу. Тэгэхээр тэр хэрвээ тэр хэмжээгээр улс төрийн үйл ажиллагаанд оролцож байгаа хүмүүсийг бас эрхийг нь боогдуулсан асуудал гарч ирэх гэж байна, Үндсэн хуулинд бас сонгох, сонгогдох эрх гээд байж байгаа. Энийг зөвхөн энэ хуулийн 13 дугаар зүйлээр ингэж хориглож өгөөд, та улс төрд орох гэж байгаа бол, нам, хөдөлгөөний үйл ажиллагаанд оролцох гэж байгаа бол ерөөсөө энэ төрийн албанаасаа гараа гээд хийх гэж байгаа гэж Баярцогт дарга түрүү хэлж байдаг юм. Энэ чинь бас нөгөө Үндсэн хуультайгаа харшилдаж байгаа зүйл гарч ирж байгаа юм биш үү гэсэн нэг асуудал байх юм. 

Ер нь тэгээд төрийн албан хаагч, жинхэнэ албан хаагч гээд түрүү бас гишүүд олон зүйл ярьлаа л даа. Төрийн үйлчилгээний албан хаагч гэдэгт бол бараг шинэчлэл орж байгаа. Энэ хүмүүсийг төрийн жинхэнэ албан хаагч гэхээсээ илүү төрийн үйлчилгээний албан хаагчид бол энэ улс төржих асуудал бол үнэхээр их байдаг гэдгийг хаа хаанаа ойлгож байгаа. Тийм учраас энэ хуулинд бас бид хэрвээ төрийн жинхэнэ албан хаагч гэх гэж байгаа бол тэр үйлчилгээний албан хаагчдыг бас хуулиндаа тусгаж оруулж ирэх тийм боломж байгаагүй юмуу гэж асуух гээд байгаа юм. Яагаад гэхээр энэ чинь дийлэнх нь төрийн жинхэнэ албан хаагчаасаа илүү үйлчилгээний албан хаагчид бол их өндөр тоотой илүү байж байгаа гэдгийг бас мэдэж байгаа болов уу гэж бодож байгаа юм л даа. 

Дараагийн нэг асуудал бол үнэхээр тэр төрийн жинхэнэ албан хаагч Төрийн албаны зөвлөлөөр оруулаад төрд зүтгэж байгаа хүмүүсийг тохоон томилоод, томилолт өгөөд ингээд явуулдаг албаны хувьд гэвэл бас учир дутагдал нилээн байдаг юм шиг байгаа юм л даа. Олон зуун мэдлэг боловсролтой, гадаад, дотоодод их, дээд сургууль төгссөн, мастер, докторын зэрэг хамгаалсан чадвартай энэ улс орны төлөө тодорхой үүрэг гүйцэтгээд явчих төрийн жинхэнэ албыг хашаад нэр төртэй явуулчих ийм бололцооны албан хаагчид маш их байна. Энэ хүмүүс яадаг вэ гэхээр тэр шалгалтанд нь ороод үнэндээ бол төрийн албаны шалгалтыг давдаггүй гэдэг тийм ойлголтоор хасагдаад явчихдаг тэгээд нөөцөнд бичигдээд. Иймэрхүү байдалтай зүйлүүд маш олон байж байгаа, баримт дурьдсан ч болно. Ийм учраас бол өнөөдрийн жинхэнэ дүр төрх бол ерөөсөө энэ төрийн албан хаагчдын маань үндсэндээ ах дүү, хамаатан садан, албан тушаалтангуудын таньдаг найз нөхөд, дээрээс нь саяын ярьдаг улс төрийн агуулгаар албан тушаалыг хашиж байгаа. Тэгээд ямар ч чадвар байхгүй, ямар ч мэдлэг боловсрол байхгүй ийм хүн, нэг л их том хүнд суртал болсон ийм байдалтай байгууллагуудыг яам, тамгын газрууд, агентлагууд ийм байдалтай байж байгаа. Тэгээд энэ дээр чинь үнэхээр шалгуурыг олж жинхэнэ ёсоор нь тогтоож, мэдлэг боловсролтой өндөр дээд боловсрол эзэмшсэн энэ төрд зүтгэчихээр ийм хүмүүсийг шалгаруулах тал дээр бол энэ хуулинд яг нарийн тусгаж өгсөн зүйлүүд байхгүй байна гэж хараад байна л даа. Энэ асуудлууд дээр тодорхой хэлж өгөхгүй юу, тайлбар өгөөч. 

Ц.Самбаллхүндэв: 2005 оны 1 сарын 1-ний байдлаар 9.0 мянган хүн байгаа юм л даа. Тэгэхээр энэ төрийн захиргааны албан тушаал эрхэлж байгаа 9.0 мянган хүн бол төрийн захиргааны албан тушаалыг 5 ангилалд хамаарах 13 мэргэжилд хуваарилагдаж ажилладаг хүмүүс. Тэгэхээр одоо бол хуулинд оруулж байгаа өөрчлөлтөөр яамны хуучин ахлах мэргэжилтнийг бол ТЗ-7-гоос ТЗ-8-д оруулж байгаа юм. Хуучнаар яамны мэргэжилтнийг ТЗ-6-д байсныг ТЗ-7-д оруулж байгаа юм. Үүнтэй уялдаад Засгийн газрын 2005 оны 110 дугаар тогтоолын 1 дүгээр хавсралтаар баталсан Төрийн захиргааны албан тушаалын цалингийн сүлжээ байгаа юм. Тэгэхээр ТЗ-7-гийн хүн бол 70000 төгрөгийн үндсэн цалинтай байхад ТЗ-8-гийнх нь би нэгдүгээр алхмыг хэлж байна 74600 байх жишээтэй. Хамгийн дээд талын 5 дахь алхам нь бол ТЗ-7 93100, ТЗ-8 нь 96200 байгаа юм. Тэгэхээр энэ хоёрын зөрүүгээр 3000 хэдэн зуун төгрөг, 4000 төгрөгийн зөрүүгээр одоо энэ зэрэглэл ахиж байгаа мэргэжилтэн, ахлах мэргэжилтнийг үржүүлээд тэгээд энэ тоог гаргаж ирсэн л дээ. 

Тэгэхээр төрийн захиргааны албан хаагчийн дийлэнх олонхи нь аймаг, нийслэл, сум, дүүргийн Засаг даргын Тамгын газар, Засаг даргын дэргэдэх агентлагт ажиллаж байгаа хүмүүс байгаа. Тэгэхээр энэ хүмүүс дээр мөн мэргэжилтэн, ахлах мэргэжилтний зэрэглэл нь нэг шатаар ахиж байгаатай уялдаад л нийтдээ одоо энэ тараасан судалгаанд байж байгаа яам, орон нутгийн дүнгээрээ 2443 албан хаагчийн зэрэглэл нь ахиж байгаа, зэрэглэлд нь өөрчлөлт орж байгаа. Бусад зэрэглэлийн хүмүүсийнх байран дээрээ байж байгаа. Саяын дурьдсан тэр 3000, 4000 төгрөгийн зөрүүгээр л одоо нэг 274.0 сая төгрөгийн нэмэлт санхүүжилт гарах ийм тооцоотой байгаа. Энэ тооцоог бол Засгийн газрын хуралдаан дээр танилцуулсан, тэнд маш хариуцлагатай ярьсан байгаа. Ингээд зөвшөөрөөд УИХ-д өргөн мэдүүлсэн юм. 

Ц.Нямдорж: Өөр асуултанд хариулах хүн байгаа юу. 

Б.Өнөбаатар: Төрийн албаны зөвлөлтэй холбоотой гарсан мэргэжилтэй боловсролтой албан хаагчийг ажиллуулах талаар бас хөндөж ярьсан байгаа. Тэгэхээр энэ танил тал, төрөл садан улсуудыг оруулж байна гэж асуудал яригдаж байна. Тэгэхдээ Төрийн албаны зөвлөл хоёр янзын сонгон шалгаруулалт явуулж төрийн албан хаагчдыг авдаг. Нэг нь бол анх төрийн албанд элсэж байгаа улсуудыг сонгон шалгаруулалт явуулж шалгаруулж авдаг. Энэ жил 700-800 хүн ороод 300 орчим хүн тэнцэж гарч ирдэг. Энэ улсууд дотроос бид тэр зарласан байрных нь орон тоонд ажиллуулах хүмүүсийг тэнцсэн улсуудаас тухайн байгууллагад нь хүргүүлж тэр дотроос сонгож авдаг. Тийм учраас энэ дотроос бид бол төрөл садан, намын харъяаллын бол мэдэх аргагүй.

Нөгөө сонгон шалгаруулалт нь бол Төрийн албаны зөвлөл дээр явагддаг нь ерөнхий менежерийн үүрэг гүйцэтгэгч Төрийн нарийн бичгийн дарга, агентлагийн даргыг сонгож шалгаруулдаг. Энэ нь бол нээлттэй өрсөлдөөний зарчмаар явагддаг учраас Монголын аль ч иргэн хүрч ирээд өрсөлдөөд энд тэнцэх юм бол бид нар тэнцсэн улсуудыг томилох эрх бүхий этгээдэд санал болгож тэр хүнийг томилдог учраас энэ дээр бол бас сонгон шалгаруулалт ороогүй буюу тангараг өргөөд ямар ч хүн төрийн албанд ажиллах зарчим байхгүй учраас энийг аль болохоор баримталж байгаа. 

Зүгээр тэр томилогдсон Төрийн нарийн бичгийн буюу агентлагийн дарга өөрийнхөө аппаратыг бүрдүүлдэг учраас тэнд харин ямар улсуудыг авч байна гэдэг дээр дутагдал гарч байгаа байх. Энэ дээр бид нар бас хяналт шалгалтаа сайжруулдаг. Аль болохоор салбар зөвлөлүүд дээр шалгалт явуулж тангараг өргөөгүй, сонгон шалгаруулалт явуулаагүй улсуудыг авахгүй байх, авсан бол тэрийн одоо зохих арга хэмжээ авч тэр нөөцөд бүртгэгдсэн юмуу, шалгалт өгсөн улсуудаас авах талаас анхааруулж арга хэмжээ авч ажилладаг гэдгийг бас энд хэлье. 

Ц.Нямдорж: За Цэрэндорж дарга.
Б.Цэрэндорж: Отгонбаяр гишүүний зарим асуултанд хариулъя. Юуны өмнө сонгох, сонгогдох эрх зөрчигдөж байгаа юу, үгүй юу гэсэн асуудал яригдаж байна, түтгэлзүүлэхтэй холбогдуулаад. Монгол Улсын Үндсэн хуулийн 16 дугаар зүйлийн 10-т төрийн зарим албан тушаалыг намаас түтгэлзүүлж болно гээд заасан байгаа. Энэний дагуу анх одоо намаас түтгэлзэх албан тушаалын жагсаалт гэж УИХ-аас баталсан. Өнөөдрийн оруулж байгаа энэ хууль бол дараа дараачийн хуулиудаар чиглэл чиглэлийнх нь улсуудыг намаас түтгэлзүүлнэ гэж заагдсаар байгаад одоо тэр хуулинд ганцхан Ерөнхийлөгч үлдсэн. Ерөнхийлөгч өөрөө татгалзах албан тушаалд жагсаалтад байсан. Тийм учраас бид нар одоо Ерөнхийлөгчийн тухай хуульд өөрчлөлт оруулаад Ерөнхийлөгч намын гишүүнээс түтгэлзэнэ гэдгийн оруулаад энэ Намын гишүүнээс түтгэлзэх албан тушаалын жагсаалтын тухай хуулийг бүр мөсөн хүчингүй болсонд тооцох гэж байгаа. Нэг ийм өөрчлөлт орж байгаа. 

Ц.Нямдорж: Хариулт дууслаа. Гүррагчаа гишүүн асууя. 

Ж.Гүррагчаа: Тэгэхээр би ийм л юм бодогдоод байгаа юм л даа. Энэ хуулийн маань үндсэн өөрийн нь үзэл бодол улаан шугам гэж байх ёстой. Тэр нь бол үндсэндээ одоо төрийн албыг бэхжүүлэх, төрийн албан хаагчдыг тогтвор суурьшилтай ажиллуулах, тэнд чанартай хүмүүсийг ажиллуулахад чиглэгдсэн байх учиртай. Тэгэхээр энэ хуулинд улс төрийн намуудын явцуу гэж хэлэх юмуу сонирхлоосоо илүү төрийн өөрийн сонирхол давамгайлсан байх ёстой гэж би үзэж байгаа. Гэтэл өнөөдөр бидний хийгээд хэлэлцээд байгаа энэ төсөлд улс төрийн намуудын энэ явцуу сонирхол давамгайлж байх шиг санагдаад байгаа. Төрийн албанд ажиллаж байгаа тэр хүн дээр дэндүү олон хязгаарлалт ирж байна. Улс төрийн үзэл бодлоо илэрхийлж болохгүй, улс төрийн намын гишүүн байж болохгүй, улс төрийн тэмцэлд оролцох бол албан ажлаа өгч байж ингээд явна, дараа нь одоо энэ албандаа орохдоо дахин шалгалт өгч байж орно гэж байх жишээтэй. 

Тэгэхээр өнөөдрийн байдлыг хараад байхад ер нь одоо чадалтай, боловсролтой ийм залуу хүмүүс бол нэг их төрийн алба руу зүтгэхээ байгаад байгааг бид ажиглаж байгаа. Аль болохоор бизнес, биеэ даах энэ ажлуудыг хийж байна. Тийм учраас бид ийм олон хязгаарлалт ийм юмнууд хийгээд байх юм бол дараа нь бид төрийн албаа сулруулах, чанаргүй улсуудыг үлдээх ийм зай болгох ийм боломж бий болчих юм биш биз дээ. Өнөөдөр бид төрийн албан хаагч төрийн албыг ерөөсөө одоо нэг бурханы хайр хишиг шиг ингэж харж байна. Энэ дээрээс л аль болохоор нясалчих, энэ дээрээс л аль болохоор зайлуулчих, тэндээс явсан хүнийг эргэж тэнд нь ирүүлэх байх ийм хязгаарлалтууд хийгээд байгаа юм биш үү гэж би асуух гэсэн юм. 

Тэгээд хуулийн маань гол үзэл санаанаасаа бид жаахан хөндийрөөд ингээд улс төрийн намуудын сонирхол дэндүү давамгайлаад байгаа юм биш биз дээ. Энэ тал дээр одоо бас манай хууль санаачилж ажилласан ажлын хэсгийн хүмүүс юу гэж хэлэх болоо.    

Б.Цэрэндорж: Гүррагчаа гишүүний асуултанд хариулъя. Төрийн албаны хууль бол бас хэтэрхий их хязгаарлалтай юм биш үү гэж асуугаад байх шиг байна. Ер нь энэ Төрийн албаны хууль баталдаг эрх зүйн үндэслэл маань юу вэ гэхээр Үндсэн хууль байгаа. Монгол Улсын Үндсэн хуулийн 46 дугаар зүйл дээр Монгол Улсын төрийн жинхэнэ албан хаагч энэ бол захиргааны болоод тусгай албан хаагчийг хэлж байгаа, Монгол Улсын иргэн байх бөгөөд Үндсэн хууль, бусад хуулийг чандлан баримталж, ард түмнийхээ тусын тулд иргэний ёсоор төрийн ашиг сонирхолд захирагдан ажиллана гэж байгаа. Ингээд төрийн албан хаагчийн ажиллах нөхцөл баталгааг хуулиар тогтооно гээд заачихсан. Яг Үндсэн хуулийн энэ заалтыг хэрэгжүүлэх үүднээс энэ бол Үндсэн хуулийн салбар хууль, үндсэн хуульчилсан хууль Төрийн албаны хууль бол. Төрийн албаны хуулийг баталсан боловсруулж. Төрийн албаны хуулийг боловсруулж батлахдаа бол манай Монгол төрийн явж ирсэн түүх замнал, бусад орны зах зээлийн харилцаанд шилжсэн орны туршлагуудыг сайн судалж байж, заримын түрүү Самбаллхүндэв дарга ярих шиг байна, ингэж хийсэн хууль. 

Төрийн албан хаагч бол нэгэнтээ ард түмнийхээ тусын тулд иргэний ёсоор төрийн ашиг сонирхлыг дээдлэн ажиллана гэдэг учраас тодорхой хязгаарлалтууд аль ч улс оронд тавигддаг. Үүний нэг манай гол зарчим бол энэ Төрийн албаны хуулийн концепцийн нэг чухал заалт бол төрийн албыг бол жинхэнэ мериот тогтолцоонд шилжүүлсэн. Өөрөөр хэлбэл карьерийн системд шилжүүлж байгаа юм. Спайл тогтолцоо бол улс төрийн нөлөөгөөр солигдож байдаг, мериот тогтолцоо бол жинхэнэ карьерийн алба хийх бололцоог нь олгож өгдөг дороосоо дээшээ дэвшилж ажиллах. Ийм байдлаар Төрийн албаны хууль одоо хүртэл мөрдөгдөж ирсэн. Энэ журам дээрээсээ бол үйл ажиллагаа бол ерөнхийдөө цэгцлэгдэж байгаа гэж ойлгож болно. 

Ер нь алдаа дутагдал гарч байна уу гэвэл амьдрал дээр янз бүрийн юм гарч л байдаг. Одоо тэр сонгуульд оролцдог, амралтынхаа үеэр иргэний хувьд яаж байна гээд ийм юм оролцдог, тэгээд намаас нь дараа нь яадаг гээд юмнууд яригдаж л байна. Энэ амьдралаас гарч ирж байгаа үнэхээр бас зохицуулмаар зайлшгүй шаардлагатай юмуу, эсвэл одоо хуулийн зөрчлийг арилгах үүднээс энэ зарим өөрчлөлтүүд энд орж байгаа. Энд орж байгаа өөрчлөлтүүд бол үндсэндээ дандаа УИХ-аас баталсан Засгийн газрын мөрийн хөтөлбөрийг хэрэгжүүлэхтэй холбогдсон зорилтуудыг одоо яг хэрэгжүүлэх үүднээс үндсэн малгай нь бол тийм үзэл санааны дор энэ хууль батлагдаж, үзэл баримтлал нь батлагдаж, одоо хуульдаа зохих өөрчлөлт оруулах заалтууд орж байгаа юм. 

Ц.Нямдорж: За ингээд асуултыг асууж дууслаа, асуултыг таслая. Одоо энэ хуулийн төслийн талаар Төрийн байгуулалтын байнгын хорооны гаргасан дүгнэлтийг Ганхуяг гишүүн танилцуулна. Ганхуяг гишүүнийг индэрт урьж байна. Гишүүдийг хуралдааны танхимд ирэхийг хүсч байна, одоо санал хураалт явагдах гэж байна. 

Ц.Ганхуяг: Улсын Их Хурлын дарга, эрхэм гишүүд ээ.


Монгол Улсын Засгийн газраас 2005 оны 5 дугаар сарын 18-ны өдөр Улсын Их Хуралд өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай, Монгол Улсын Ерөнхийлөгчийн тухай хуульд нэмэлт оруулах тухай, Дипломат албаны тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуулийн зарим заалтыг хүчингүй болсонд тооцох тухай, Намын гишүүнээс түдгэлзвэл зохих албан тушаалын тухай хуулийг хүчингүй болсонд тооцох тухай хуулийн төслүүдийг хэлэлцэх эсэх асуудлыг Төрийн байгуулалтын байнгын хороо 2005 оны 10 дугаар сарын 4-ний өдрийн хуралдаанаар хэлэлцээд дараахь санал дүгнэлтийг Улсын Их Хурлын чуулганы нэгдсэн хуралдаанд оруулж байна.


Улсын Их Хурлын 2004 оны 24 дүгээр тогтоолоор батлагдсан Засгийн газрын үйл ажиллагааны хөтөлбөрт тусгагдсан төрийн албаны шинэтгэлийг гүнзгийрүүлэх, төрийн албан хаагчийн ёс зүй, хариуцлагыг сайжруулах, тэдний цалин хөлсийг нэмэгдүүлэн тогтвор суурьшилтай ажиллуулах, төрийн захиргааны албан тушаалын ангилал, зэрэглэлийг өөрчлөн олон улсын жишигт хүргэх зэрэг асуудлуудыг шийдвэрлэх зорилгоор хуулийн төслийг боловсруулсан байна.  

Төрийн байгуулалтын байнгын хорооны хуралдаанд оролцсон гишүүд эдгээр төслүүдийг УИХ-ын нэгдсэн хуралдаанд оруулан хэлэлцүүлэх нь зүйтэй гэж үзсэний дээр УИХ-ын гишүүн С.Бат-Үүл, Д.Ганхуяг, С.Оюун, Ж.Гүррагчаа, Д.Одхүү нар Төрийн албаны тухай хуулийн хэрэгжилтийг хангах механизмыг боловсронгуй болгох, хууль зөрчигчид хүлээлгэх хариуцлагыг дээшлүүлэх, Төрийн албаны зөвлөлөөс явуулж буй сонгон шалгаруулалтын дүнгийн талаар мэдээлэх, төрийн захиргааны албан хаагчийг улс төрийн намын гишүүнээс түдгэлзүүлэх жагсаалтад хамруулах болсон үндэслэлийг тодорхой болгож, энэ жагсаалтыг өөрчлөхтэй холбогдуулж зохих хуульд өөрчлөлт оруулах эсэх зэрэг асуудлыг тавьж төслүүдийг хэлэлцэх үеэр нухацтай авч үзэхээр шийдвэрлэлээ.


УИХ-ын эрхэм гишүүд ээ.

Төрийн албаны тухай хуульд нэмэлт, өөрчлөлт оруулах тухай, Монгол Улсын Ерөнхийлөгчийн тухай хуульд нэмэлт оруулах тухай, Дипломат албаны тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуулийн зарим заалтыг хүчингүй болсонд тооцох тухай, Намын гишүүнээс түдгэлзвэл зохих албан тушаалын тухай хуулийг хүчингүй болсонд тооцох тухай хуулийн төслүүдийг хэлэлцэх эсэх асуудлаар гаргасан Төрийн байгуулалтын байнгын хорооны санал дүгнэлтийг хэлэлцэн шийдвэрлэж өгөхийг хүсье. 
Анхаарал тавьсанд баярлалаа.

Ц.Нямдорж: За баярлалаа Ганхуяг гишүүнд. Байнгын хорооны дүгнэлттэй холбогдуулж асуулт асуух гишүүн байгаа юу. Дахиад хүсэлт байна, түрүү нь асуусан асуултыг битгий давтаж үзээрэй. Одоо байнгын хорооноос асуудалтай хүн байвал асууя. За Энхболд гишүүн, Арвин гишүүн, өөр гишүүн алга байна таслая. За Энхболд гишүүн. 

Н.Энхболд: Бүтцийн өөрчлөлт нэрийн дор төрийн жинхэнэ албан хаагчдыг ажлаас нь хоморголж халдаг, барьдаг тухай асуудалтай тэгээд байнгын хороон дээр зөвхөн бүтцийн өөрчлөлт гэдэг нэрээр биш тэр нэг түр авдаг журам чинь одоо хүнийг ажлаас нь халж солих, дараагийн одоо түрүү гишүүдийн яриад байгаа нөгөө ажлын туршлагагүй, мэдлэг боловсрол нь шаардлага хангахгүй хүмүүсийг ажилд тавих их сайхан цоорхой нүх болоод байгаа. Энэ тал дээр хуулийн асуудлыг хэлэлцэхэд байнгын хороон дээр яригдсан зүйлүүд байна уу. Хууль боловсруулсан улсууд юмуу, байнгын хорооноос байгаа хүмүүс энэ тал дээр хариулт өгнө үү. Нэгэнт одоо төрийн албан хаагчдын баталгааг хангах талын юм яригдаж байгаа бол тэр түр авдаг, халдаг тэр юмын нэг мөсөн байхгүй болгоод шалгалтанд тэнцсэн улсуудаас шууд аваад ажиллуулдаг журамдаа орохгүй бол энэ үнэхээр завхруулдаг нэг сайхан хэрэгсэл энэ болоод байгаа. 

Ц.Нямдорж:  За Ганхуяг гишүүн хариулъя. Одоо асуулт ажлын хэсгийн эрх мэдлээс гарч байнгын хороонд шилжиж байгаа учраас байнгын хороог төлөөлж Ганхуяг гишүүн хариулъя.

Д.Ганхуяг: Байнгын хорооны хуралд оролцож байсан нөгөө гарсан юуг яг л уншчихаарай гэсэн байдлаар нь уншиж байгаа юм. Байнгын хорооны дарга маань өнөөдөр ажилтай байгаа учраас хуралд оролцож байсныхаа хувьд хариулах гэж үзье. Тэгээд ажлын хэсгийн гишүүд маань нэмэлт хариултыг өгсөн нь дээр байхаа гэж бодож байна. 

Саяын Энхболд гишүүний хэлсэнтэй холбогдуулж бол миний ойлгосноор нарийвчлан ярилцаагүй. Ер нь бол холбогдох санал бол гарч байсан, хэлэлцүүлгийн явцад ярилцах нь зүйтэй гэсэн байр суурьтай байсан. 

Ц.Нямдорж:  За энэ асуултанд би хариулъя. Боловсруулалтын шатанд төрийн албанд түр байх тухай асуудлыг бүр мөсөн хасъя гэж ярьж явсан юм. Тэгээд сүүлд нь хасах юм бол бас гадна, дотноос ирж байгаа сайн бэлтгэгдсэн боловсон хүчнийг авах нэг ийм түр байлгаад жинхлэх ийм өөрөөр хэлбэл төрийн албыг бэхжүүлэх боломж нь алдагдана гэж үзээд боловсруулалтын шатанд тэрийг хассан юм. Өөр нэг асуудал яригдаж байсан юм бол тэр багийн Засаг дарга нарын асуудал байсан. Энэ талаар байнгын хороон дээр түрүү яригдсан гэдгийг бас хэлье. 

За ингээд Арвин гишүүнд микрофоноо өгье. 

Д.Арвин: Төрийн албаны хуулинд нэмэлт, өөрчлөлт оруулахдаа бид одоо төрийн албан хаагчдын цалин, ахуй амьдрал дээр төсөөлдөг ч гэсэн бид нар бас хальж солилоо гэдэг асуудлыг сая ярьлаа. Тэгээд Төрийн байгуулалтын байнгын хорооноос олигтой хариулт өгөхгүй байна. Тэгэхдээ ер нь бид нар төрийн албан хаагчдын улс төрийн энэ юугаар халчихаад, тэгээд шүүхэд өгөөд, шүүх нь эргээгээд энэ төрийн албан хаагчаа ав гэж байхад энэ төрлийн албан хаагчийг эргэж авдаг тийм төр ч байхгүй. Төрийн албаны зөвлөлд бичээд ч тэр төрийн албан хаагчид ямар ч нэмэр байдаггүй. Энэ хуулийн гол нь бол энэ л байгаа хохирч байгаа. Тэрнээс тэр цалин мөнгө, эрх хэмжээ бол бид нар тэртээ тэргүй. Тэгтэл төрийн албаны хүнээ нэг улс төрийн албан хаагч гарч ирээд улс төрөө тавьсан халчихаад, тэгээд тэр төрийн албан хаагч шүүхдээд эргээд ажилдаа ор гэхэд орж байгаа ийм хуулийн тогтолцоо ерөөсөө манайд байхгүй. Тэгээд тэрийгээ гудманд гаргачихсан, Төрийн албаны зөвлөл нь ч энийг ерөөсөө авч хэлэлцэхгүй байгаа. Тэгээд энэ тал дээр энэ хуульд чинь юу орсон юм бэ. Байнгын хороон дээр ийм асуудлууд яригдсан уу. Энэ асуудал яригдаагүйгээр энэ хуулинд нэмэлт, өөрчлөлт оруулах юм бол бид нар мянган төрийн албан хаагчаа энэ хуулиа сайжруулна гээд яах юм, төрийн албан хаагчдаа бүгдийн гудманд гаргачихаж байгаа.

Өнөөдөр ч гэсэн одоо Монголшуудан дээр 70 хүн нэг дор хоморголон халж байхад өнөөдөр Төрийн албаны зөвлөл энд зүгээр л сууж байгаа. Би бол Төрийн албаны зөвлөл өчнөөн хүмүүсийг ажлаас халаад шүүхийн шийдвэр өгөөд байна, та нар энэ талыг гэхээр нэг ч хүн хариу өгдөггүй зугатдаг. Тэгээд өнөөдөр хууль бариад л ороод ирж байгаа. Энэ хүмүүсийг хэн хамгаалах юм. Тийм учраас энэ дээр энэ асуудлыг цэгцэлж байж энэ хуулийн асуудлыг ярихаас биш, энийгээ цэгцлэхгүй байж бид нар өнөөдөр энэ хуулийг мянга гаргаад ямар нэмэр байдаг юм. Шал худлаа хууль гаргаж байгаа байхгүй юу. Энэ дээр байнгын хороо юу гэж яригдсан. Энэ төрийн албаныхан юу гэж бодолтой байгаа юм. 

Ц.Нямдорж: Энэ асуултанд Өнөбаатар хариулъя. 

Б.Өнөбаатар: Байнгын хорооноос асуусан л даа, тэгэхдээ яахав тодруулаад хэлье. Төрийн албаны зөвлөл бол бас төрийн албан хаагчдын эрх ашгийг хамгаалах талаар ажиллаж байгаа, бас хуульд заасан буруу халагдсан улсуудын өргөдлийг авч маргаан шийдвэрлэх ажлыг бол бас зохих ёсоор хийгдээд явж байгаа. Бид нар бол хүнийг зөв халсан дээр нь асуудлыг авч хэлэлцэхдээ эхлээд салбар зөвлөлөөр нь хэлэлцүүлдэг. Салбар зөвлөлийн гаргасан дүгнэлтийг Төрийн албаны зөвлөл авч хэлэлцээд хэрэв салбар зөвлөлийн гаргасан дүгнэлт нь хууль зүйн үндэслэлгүй байх юм бол тэр дүгнэлтийн гаргаж өгнө, үндэслэлтэй бол үндэслэлтэй гэсэн дүгнэлт гаргана. Энэ үндсэн дээр хэрэв аль нэгэн тал нь иргэн ч, төрийн албан хаагч ч бай, байгууллага нь ч бай өөрийнхөө эрх ашгаа хамгаалах үүднээс Захиргааны шүүхэд хандах эрхтэй. Энэ дагуу Захиргааны шүүхэд хандаад асуудлаа шийдвэрлүүлдэг. 

Арвин гишүүний хэлж байгаагаар үнэхээр заримдаа Захиргааны шүүхийн шийдвэр гарсан ч байсан ажилд нь буцааж тавьдаггүй асуудлууд бол гарч байгаа. Энэ дээр бид нар бас тэр тухай албан хаагч дээр асуудал тавьж тэр шийдвэр гаргасан хүнтэй хариуцлага тооцож ярих юм нь дээр бодож байгаа. Жишээ нь сая Монголшуудан гэдэг ч юмуу энэ байгууллагуудын асуудал дээр бол манайд хандаж өргөдөл гаргасан юм одоогоор ирээгүй байгаа, ирсэн хүн болгон дээр нь бид нар авч хэлэлцдэг юмаа гэдгийг хэлэх гэсэн юм. Хэрэв манайд энэ асуудлаар хандвал бид нар бас харъяаллынх нь дагуу хариуцах ёстой бол тэр нь дээр нь арга хэмжээ авъя. 

Ц.Нямдорж: Монголшуудан компаний олон ажилчдыг хууль бусаар халж байна гэсэн өргөдөл олон хүний гарын үсэгтэй өргөдөл надад ирсэн Арвин гишүүн ээ. Би тэгээд Засгийн газарт энэ асуудлаа судалж, хууль зүйн дагуу шийдээрэй гэдэг дагавар бичигтэйгээр явуулсан. Ер нь одоо мөрдөж байгаа хуулиар бол шүүхийн шийдвэрийг санаатайгаар биелүүлэхээс зайлсхийвэл эрүүгийн хариуцлагад татаж шийтгэх ёстой юм. Энийг л манайхан хийхгүй байгаа байхгүй юу. Хуулийн заалт нь байгаа, хэрэгжүүлэхгүй байгаа. Энийг хэрэгжүүлдэг болмоор байгаа юм. Тэр Монголшуудан компанийхан баахан хүн халчихаад бас их зөв ажилласан, шударга ажилласан гэсэн мэдэгдэл хүртэл сонингоор тараагаад байна лээ. Ингэж таарахгүй гэдэг дээр бас Төрийн албаны зөвлөл бодож, шаардлагатай бол Их Хурлын байнгын хороодоос Засгийн газартай хамтраад үздэг ч юмуу, яадаг ч юм. Ийм хэлбэрийн ажил байж болох юмаа. 

Төрийн юм байна уу, улсын үйлдвэрийн газар гэдэг утгаараа ямар хууль зүйн статус байна. Өнөбаатар даргад мэдээлэл байгаа юу. 

Б.Өнөбаатар: Энэ төрийн өмчит хувьцаат компанийн ажилчид манайд харъяалагдахгүй л дээ. Үйлчилгээний албан хаагчид биш. 

Ц.Нямдорж: За ингээд байнгын хорооны дүгнэлтээс асууж дууслаа. Асуултыг таслая. Одоо байнгын хорооны гаргасан саналын дагуу санал хураалт явуулна. 

Баярцогт сайд хэдэн минутын дараа орж ирж байна. Асуудал оруулчихаад өөрөө алга болчихдог ямар учиртай юм бэ, дуудаад ирдэггүй. Ийм хэнэггүй байж болохгүй. Их Хурлын гишүүд өөрөөс чинь асуулт асуух гээд, одоо хойноос чинь цагдаа тавилгүй биш яах юм бэ. 

За ингээд санал хураалт явуулъя. Байнгын хорооны дүгнэлт нь хэлэлцье гэсэн санал байгаа шүү. 

75.6 хувийн саналаар энэ төслийг хэлэлцье гэж үзлээ. Байнгын хороо нэгдүгээр хэлэлцүүлгээ яаралтай хийгээд, дараачийн хэлэлцүүлэгт бэлтгээрэй. 

Уг асуудлыг 16.30 цагт хэлэлцэж дуусав. 

Ц.Нямдорж: Дараачийн асуудлыг хэлэлцүүлье. Батлан хамгаалах тухай хуульд өөрчлөлт оруулах тухай, Зэвсэгт хүчний тухай хуулийн зарим заалтыг хүчингүй болгох тухай хуулийн төсөл байгаа. Хуулийн төслийн танилцуулгыг Шаравдорж сайд танилцуулна. 

Гишүүд ээ, товчхон горимын чанартай санал байна. Хоёр асуудал үлдэж байна, асуудал нь бага. Тийм учраас энэ хоёр асуудлаа хэлэлцээд нэг мөсөн завсарлах уу. За тэгье. За Шаравдорж сайдыг индэрт урьж байна. 

Ц.Шаравдорж: УИХ-ын дарга, эрхэм гишүүд ээ. 

Батлан хамгаалах салбарын хууль тогтоомж, Монгол Улсын төрийн цэргийн бодлогын үндэс баримт бичигтээ зэвсэгт хүчний уламжлалт үүргээс гадна тайван цагийн нэг чиг үүргийг НҮБ-ын Энхийг сахиулах хүчний хүрээнд үүрэг гүйцэтгэж тодорхойлсон юм. 

Монгол Улсын Зэвсэгт хүчний тухай хууль, мөн цэрэг, цагдаагийн албан хаагчдыг НҮБ-ын Энхийг сахиулах болон олон улсын бусад ажиллагаанд оролцуулах тухай хуулиудад Монгол Улсын Зэвсэгт хүчний тайван цагийн чиг үүргийг баталгаажуулснаар зэвсэгт хүчний энхийг сахиулах болон олон улсын ажиллагаанд оролцуулах дотоодын эрх зүйн үндэс үндсэндээ бүрдсэн. Манай зэвсэгт хүчнээс олон улсын цэргийн ажиллагаанд болон НҮБ-аас хэрэгжүүлж байгаа энхийг сахиулах хэд хэдэн ажиллагаанд өөрийн цэргийн албан хаагчид, цэргийн багийг оролцуулж эхлээд байна. Тухайлбал, манай улсын хувьд Иракийн эрх чөлөө, Афганистаны үндэсний аюулгүйг хөгжүүлэх хөтөлбөрийн ажиллагаанд цэргийн баг, сургалтын хөдөлгөөнт багуудыг Монгол Улсын Зэвсэгт хүчний ерөнхий командлагчтай зөвшилцөн Үндэсний аюулгүй байдлын зөвлөлөөс зөвлөмж гаргасны үндсэн дээр Монгол Улсын Засгийн газрын тогтоол гаргуулан тус тус 4 удаа илгээсэн юм. 

Эдгээр үйл ажиллагааг хэрэгжүүлэх явцад цэргийн багийг дээрх ажиллагаанд оролцуулахтай холбоотой асуудлын хууль эрх зүйн зохицуулалтыг боловсронгуй болгох шаардлага зайлшгүй бий болж байна. Ялангуяа цэргийн баг, хүчнийг гадаадад үүрэг гүйцэтгүүлэх тухай шийдвэр гаргах эрх мэдлийн хуваарилалтыг манай хууль эрх зүйн актуудад оновчтой томъёолоогүйгээс эрхийн давхардал гарах, уг эрхийг хэрэгжүүлэх субъектуудын хоорондоо үл ойлголцол үүсэх байдлыг бий болгож шийдвэр гаргах хугацааг уртасгаж байгаа нь өнөөгийн шаардлагад нийцэхгүй байгаагаас НҮБ-ын санал болгосон зарим арга хэмжээг цаг хугацаанд нь хэрэгжүүлэх боломжгүй болох байдлыг үүсгэж байна. 

Монгол Улсын Батлан хамгаалах тухай хуулийн 2.6.9-т болон өөрийн цэргийн анги, салбарыг олон улсын энхийг сахиулах болон хүмүүнлэгийн ажиллагаанд оролцуулах, Монгол Улсын Зэвсэгт хүчний тухай хуулийн 12.1.4-т зэвсэгт хүчний анги, салбарыг энхийг сахиулах олон улсын ажиллагаанд оролцуулах шийдвэр гаргах гэж УИХ-ын бүрэн эрхэд хамаарахаар тусгасан байхад Монгол Улсын цэрэг, цагдаагийн албан хаагчдыг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн 4.1.1-т Монгол Улсын Үндэсний аюулгүй байдлын зөвлөлийн шийдвэрийг үндэслэн цэрэг, цагдаагийн багийг энхийг сахиулах ажиллагаанд оролцуулах, эргүүлэн татах шийдвэр гаргах эрхийг Монгол Улсын Засгийн газрын бүрэн эрхэд хамааруулахаар заасан нь хоорондоо зөрчилдөж байгаа юм. Энэ байдлаас дүгнэлт хийхэд дээрх ажиллагаанд цэргийн баг, хүчин оролцуулахтай холбогдсон манай улсын хууль, эрх зүйн актуудын зарим заалтуудыг өөрчлөх, хүчингүй болгох нь тухайн асуудлыг шийдвэрлэх эрх зүйн хуваарилалтыг оновчтой болгох, шийдвэр гаргах үйл явцыг шуурхай болгох, тэгснээрээ олон улсын өмнө хүлээх үүрэг хариуцлагыг цаг хугацаанд нь хэрэгжүүлэх боломж бүрдэх болно. 

Иймд Монгол Улсын Батлан хамгаалах тухай хуулийн 2.6.9-ийн заалтын болон өөрийн цэргийн анги, салбарыг олон улсын энхийг сахиулах болон хүмүүнлэгийн ажиллагаанд оролцох гэснийг хасах. Монгол Улсын Зэвсэгт хүчний тухай хуулийн 12.1.4-ийн зэвсэгт хүчний анги, салбарын энхийг сахиулах олон улсын ажиллагаанд оролцуулах шийдвэр гаргах гэсэн заалтыг хүчингүйд тооцуулахаар хуулийн төсөлд тусгалаа. 

Дээрх хуулийн төсөл батлагдснаар шийдвэр гаргахтай холбогдсон хуулиудын зөрчил арилж, засаглалын эрх мэдэл хуваарилалт дахь дээрх асуудлыг шийдвэрлэх үйл явц оновчтой зарцуулагдах юмаа. 

Хэлэлцэн шийдвэрлэж өгөхийг хүсье. Баярлалаа. 

Ц.Нямдорж: Шаравдорж сайдад баярлалаа. Ажлын хэсэгт байгаа хүмүүсийг танилцуулъя. Борбаатар генерал Жанжин штабын орлогч дарга, Энхбаялаг яамны газрын дарга, Чойжамц хурандаа, Зэвсэгт хүчний жанжин штабын газрын дарга, Бор газрын ахлах мэргэжилтэн, дэд хурандаа. 

Манай чуулганы ажиллагаанд Дорнод аймгийн 9 сумын засаг дарга ирж чуулганы үйл ажиллагаатай танилцаж байна. Дорнод аймгийн нийт хөдөлмөрчдөд, бас та бүхний хариуцан ажиллаж байгаа сумынханд УИХ-ын нэрийн өмнөөс сайн сайхныг хүсч, ажлын амжилт, аз жаргалыг ерөөж байна. Та бүхэнд амжилт хүсье. /Алга ташив/

За ингээд Шаравдорж сайдын асуудалтай холбогдуулж асуулт асуух гишүүн байна уу. Гончигдорж, Баяртсайхан гишүүн нар байна. Асуулт асуух гишүүдийг тасаллаа. Гончигдорж гишүүн асуултаа асууя. 

Р.Гончигдорж: Баярлалаа. Байнгын хороон дээр гарч байсан асуудал л даа. Саяын хоёр үйл ажиллагааны статус жаахан өөр юм, нэг нь бол НҮБ-ын ивээл дор, НҮБ-ын далбаан дор явагдах үйл ажиллагаа учраас энэ бол Засгийн газрын түвшинд шийдвэрлэгдээд ингээд явах бүрэн боломжтой юм. 

Олон улсын энхийг сахиулах үйл ажиллагаа гэдэг маань тэнд энхийг сахиулах үйл ажиллагаа ямар шалтгааны үүднээс бий болов, оролцогч талууд нь тодорхой агуулгаараа бас ямар олон улсын харилцааны бүлэглэлүүд хамаар байна вэ гэдгээс хамаараад Монгол Улс үүнд оролцох уу, эс оролцох уу гэдэг асуудал бас нилээн тийм олон улсын харилцааны түвшинд бодлогын шинжтэйгээр гаргадаг ийм асуудал байж болох юмаа гэж. За одоо болж ирсэн зүйлүүд бол тийм асуудал байхгүй байна. Тэгэхдээ бас л Иракийн асуудал бол НҮБ-аас бүрэн дэмжлэг аваад тэгээд явж байгаа үйл ажиллагаа бол хараахан чадаагүй, тэнд томоохон маргаанууд үүсч байсан. Байнгын хороон дээр яг ийм асуудлууд гарч байсан. Энэтэй холбогдуулаад та бүхэн дахиж тайлбар гаргах ийм боломж бий юу гэсэн ийм асуудал байна. УИХ-ын оролцоо бол энэ агуулгаараа бас өмнөх хуулинд ялгаатай тавигдаж байсан тал байна. Одоо тэр хүчин зүйлийг бол зайлшгүй хүчин зүйл биш юм, ер нь бол ийм байдлаар гаргаж болох юм, эсвэл нэг удаа УИХ-аар шийдвэр гараад оролцох ёстой гэсэн үйл ажиллагаа үргэлжилж байгаа үед бол одоо зайлшгүй, тэр байтугай яамныхаа түвшинд гаргаад явж байж болох. Эхэлж шинэ үйл ажиллагаанд, шинэ бүс нутаг дахь үйл ажиллагаанд орох уу, үгүй юу гэдэг дээр Их Хурал нь шийдээ гаргадаг байхаар ингэх тал байж болох уу, үгүй юу.  

Ц.Нямдорж: За асуултанд хариулъя. Шаравдорж сайд хариулна. 

Ц.Шаравдорж: Баярлалаа. Эрхэм гишүүн Гончигдоржийн тавьж байсан асуулт бол байнгын хороон дээр яригдсан л даа. Бид ер нь асуудлыг байнгын хороон дээр нилээн тал талаас нь сайн ярьсан, манай байнгын хорооны дарга Энхсайхан ч бас энэ дээр бидэнтэй нилээн зөвшилцөж ярилцаж, асуудлыг бол нэг  тал руу нь шийдэхийн тулд бид нилээн сайн ажиллах шаардлагатай, хэдийгээр бага боловч нилээн тийм том утгыг агуулсан ийм хуулийн өөрчлөлт байгаа. Тэгэхээр энд эрхэм гишүүн Гончигдоржийн ярьсанчлан бид ер нь зүгээр асуудал бол байгаа учраас бид энийг оруулж ирж байгаа. Байнгын хороон дээр ажлын хэсэг гараад Их Хурал тодорхой бодлогыг тодорхойлоод, бодлогоор тодорхойлогдсон хугацаанд Засгийн газар нь шийдвэрээ гаргаад явчих ийм боломжийг бол бид тал талаас нь зүйтэй гэж үзэж байгаа. Ийм учраас энэ дээр зүгээр яахав орж ирсэн төслөөр бол Их Хурлын бүрэн эрхээс хасчихаар тийм вариант орж ирсэн нь үнэн. Гэхдээ УИХ-ын бүрэн эрхтэй бүр мөсөн хасахгүйгээр тодорхой цэргийн багийг тодорхой хугацаанд бүс нутагт оруулах бодлого нь бол Их Хурлаасаа гараад, бодлого дотор хуваарилагдсан хугацаанд Засгийн газар хугацаа алдахгүйгээр шийдвэрээ гаргачих ийм боломжийг бол бид ажлын хэсэг дээр яриад Их Хуралдаа оруулаад хэлэлцүүлээд шийдвэрлэчихвэл бүрэн боломжтой гэж үзэж байгаа. Ийм учраас таны хэлсэн энэ асуусан асуулт бол бүхэлдээ дараагийн ажлын хэсгийн үйл ажиллагаанд бол одоо анхаарагдаад тусгагдаад явах байхаа гэж ингэж ойлгож байгаа. 

Ц.Нямдорж:  За Баяртсайхан гишүүн асуултаа асууя. 

Н.Баяртсайхан: Давхардаж байна л даа. Тэгэхээр УИХ-ын бүрэн эрхээс зэвсэгт хүчний анги, салбарыг энхийг сахиулах олон улсын ажиллагаанд оролцуулах шийдвэр гаргах гэсэн Их Хурлын бүрэн эрхийг хасах тухай ийм санал орж ирсэн байна. Уул нь Их Хуралд энэ бол байх ёстой зүйл л дээ. Нэг удаа цэргийн баг явуулах асуудал бол Монгол Улсын Ерөнхийлөгч юмуу, Засгийн газар шийдвэр гаргаад ингээд явуулж болох л байх. Тэгэхдээ үүний чинь цаад үр дагавар гэдэг бол нэг жилээр дуусахгүй, нэг удаагийн арга хэмжээгээр хаагдахгүй ийм том юманд татагдан орох явдал бол байна. Хэрэг дээрээ одоо Иракт цэргийн баг явуулж байгаа асуудал. Энэний үр дагавар бол нилээд урт хугацааны том зүйл байхаа. Тэгэхээр ийм асуудлыг яагаад Их Хуралд ярьж бодлого, шийдвэр гаргахгүй байх гэж. Би ямар нэгэн байдлаар ярих ёстой л гэж үзэж байгаа. 

Харин түүнийг яаж хэрэгжүүлэх юм, хэдэн удаа явуулах юм, хичнээн цэрэг явуулах юм тэр бүгдийг дараа нь тухайн үед нь, зарчмын шийдлийг Их Хурал парламент гаргасан байгаа нөхцөлд Засгийн газар, БХЯ, Зэвсэгт хүчний жанжин штаб энийг тухайн үед нь шийдээд байх бололцоотой ийм зүйл л дээ. Тийм учраас одоо шууд ингээд засаад хаячихна гэсэн, Их Хурлын бүрэн эрхийг ийм байдлаар хумих, энэ чинь болж байгаа юмуу, ямар нэгэн байдлаар аятайхан сая Шаравдорж сайд хэлж байна л даа, энэ дээр ойлголцож болох асуудал, зохицуулж болно гэж байна. Энд бол эвтэйхэн хийх ёстой зүйл байх шүү. Яагаад гэхээр энэ бол цаанаа үндэсний аюулгүй байдалтай холбоотой зүйл, энэ бол ганц парламентийн асуудал биш, ганц Засгийн газрын асуудал биш. Бүр дэлхийн хэмжээний том сөргөлдөөнд очоод хөлөө дүрчих ийм асуудал бол гарч болзошгүй байгаа учраас энд ямар нэгэн байдлаар парламент дээр ярих ёстой ийм зүйл байгаа юм. Их Хурлын бүрэн эрхэд байх ёстой гэж үзэж байгаа юм. 

Ц.Шаравдорж: Эрхэм гишүүн Баяртсайханы болгоомжлол байгааг бид ойлгож байгаа, би түрүү ярьсан даа. Яахав зүгээр түрүүнд нь бид бас нэг хугацаа шаардсан зарим үйл ажиллагаа нь дээр ингээд хугацаа алдаад бид оролцож чадаагүй. Цэргийн шинэчлэл, ер нь зэвсэгт хүчний одоо энэ олон улсын энхийг сахиулах үйл ажиллагаанд оролцох үйл ажиллагаанд бид аль болохоор хурдан орж энэ НҮБ-ын мандаттайгаар оролцох энэ статусаа бол бий болгож улам батжуулах л зорилттой байгаа. Тэгэхээр үүний төлөө бид аль болохоор боломж бололцоог ашиглаж оролцох ёстой. Тийм хэд хэдэн боломжийг бид алдсан. Ийм учраас ямар ч байсан асуудал байгаа учраас бид ингэж оруулж ирж байгаа юм. 

Түрүүний би эрхэм гишүүн Гончигдоржийн асуултанд хариулт болгож хэлсэнчлэн, саяын Баяртсайхан гишүүний ярьсан тэр болгоомжлолыг бүрнээ хүлээн авч байна. Одоо хэлэлцье гэдэг энэ шийдвэр маань эндээс гарсан тохиолдолд байнгын хороон дээр бид манай мэргэжлийн нөхдүүд, байнгын хорооны гишүүдээс бүрдсэн ажлын хэсэг гараад нилээн тийм гайгүй томъёоллоор хуулийнхаа заалтыг зохицуулаад хийчих бүрэн боломжтой. Ийм учраас таны саяын хэлсэн болгоомжлол бол үндэстэй, бид хүлээж авах ёстой. Тэгээд эргээд байнгын хорооноос ороод ирэхэд бол таны саяын санал тусгагдаад орж ирэх бүрэн боломжтой гэж ойлгож байна. 

Ц.Нямдорж:  Асуултаа таслая. Одоо бол яг нэг сэдвээр Их Хурал шийдвэр гаргаж болох, Засгийн газар шийдвэр гаргаж болох ийм заалт хоёр хуульд орчихсон юм байна лээ. Тэгээд хэн нь, хэзээ нь авч хэлэлцэх нь тодорхойгүй ийм эрх зүйн тодорхойгүй байдал бий болчихоод эртээд Үндэсний аюулгүй байдлын зөвлөл дээр ярьж байгаад ямар ч байсан хуулийн давхардлыг арилгая, нэг нь шийдэж байх хэлбэрээр асуудлыг саналаа боловсруул гэсэн чиглэл Шаравдорж сайдад өгөгдөөд орж ирж байгаа асуудал. Тэгээд энэ нэг заалтын хүчингүй болгоод, дараа нь ер нь энэ цэрэг гадаадад илгээх асуудлаар Их Хурал ямар үүрэг рольтой байх вэ гэдэг асуудлыг жичид нь авч үзэх нь дээр байхаа. Хяналт тавьдаг арга байх юмуу, өөрөө явуулна гэдэг шийдвэр гаргах арга байх юмуу гэх мэтээр. Тийм хууль зүйн хувьд их тодорхой болгох асуудал байгаа юм шиг байна лээ. Ингээд асуулт дууслаа. 

Одоо байнгын хорооны дүгнэлтийг Одончимэд гишүүн танилцуулна, энэ асуудлаарх. 

Л.Одончимэд: Улсын Их Хурлын дарга, эрхэм гишүүд ээ. 

Монгол Улсын Засгийн газраас 2005 оны 9 дүгээр сарын 14-ний өдөр Улсын Их Хуралд өргөн мэдүүлсэн, Батлан хамгаалах тухай хуульд өөрчлөлт оруулах тухай, Зэвсэгт хүчний тухай хуулийн зарим заалтыг хүчингүй болсонд тооцох тухай хуулийн төслийг хэлэлцэх эсэх асуудлыг Аюулгүй байдал, гадаад бодлогын байнгын хороо 2005 оны 9 дүгээр сарын 28-ны өдрийн хуралдаанаараа хэлэлцээд, дараахь санал, дүгнэлтийгУлсын Их Хурлын чуулганы нэгдсэн хуралдаанд оруулж байна.


Улсын Их Хурлын гишүүн М.Энхсайхан энхийг сахиулах ажиллагаанд цэргийн баг илгээх шийдвэрийг Засгийн газар дангаараа гаргах нь оновчтой бус, бодлогыг Улсын Их Хурал тодорхойлоод, бодлогын хэрэгжилтийг Засгийн газар шуурхай зохион байгуулдаг байх нь зүйтэй, Улсын Их Хурлын гишүүн   Р.Гончигдорж олон улсын бусад ажиллагаанд оролцох гэсэн ойлголтыг тодруулж, тусад нь хуулиар зохицуулж өгөх ёстой зэрэг санал гаргасныг  Байнгын хорооноос Ажлын хэсэг томилон судлуулж, төслийн цаашдын хэлэлцүүлгийн явцад дахин авч үзэхээр тогтож, Байнгын хорооны хуралдаанд оролцсон гишүүд уг төслийг хэлэлцэх эсэх асуудлыг Улсын Их Хурлын чуулганы нэгдсэн хуралдаанаар хэлэлцүүлэхийг санал нэгтэй дэмжив.

Улсын Их Хурлын эрхэм гишүүд ээ.


Батлан хамгаалах тухай хуульд өөрчлөлт оруулах тухай, Зэвсэгт хүчний тухай хуулийн зарим заалтыг хүчингүй болсонд тооцох тухай хуулийн төслийг хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.

Ц.Нямдорж: Одончимэд гишүүнд баярлалаа. Байнгын хорооны дүгнэлттэй холбогдуулж асуулттай гишүүн байна уу. За байхгүй байна. Баяртсайхан гишүүн дахиад асуух гэж байна уу. За Баяртсайхан гишүүн. 

Н.Баяртсайхан: … байдлаар бодлогоо гаргаж оролцох ёстой гэж. Их Хурлын дарга ярьж байна тусгай хуулиар зохицуулах бололцоотой гэж. Тэгэхээр энэ хуулийн төсөл бол ерөөсөө Батлан хамгаалах тухай хуульд өөрчлөлт оруулна гээд, нэг заалтыг хасах тухай хуулийн төсөл орж ирж байгаа юм л даа. Энэ заалтыг хаслаа гэхэд бусад хуулинд өөрчлөлт оруулах асуудлыг хамт оруулж ирэх бололцоотой гэж ажлын хэсэг дээр үзэж байгаа юмуу Одончимэд гишүүн ээ. 

Ц.Нямдорж: За Одончимэд гишүүн.

Л.Одончимэд: Байнгын хорооны хурал дээр энэ заалт өөрчлөгдөхтэй холбогдуулж бусад ямар ямар хуулиудад өөрчлөлт орох тухай тодорхой яриагүй. /микрофон тасарсан/ … гишүүний гаргасан санал байгаа юм энэ дээр тогтож ярих хүрээнд ер нь бол таны хэлж байгаагийн дагуу өөр дагалдаж гарах өөрчлөгдөх олон улсын гэрээ, конвенци юмуу, бусад хууль байхыг үгүйсгэхгүй. Харин тэрийг одоо би ойлгохдоо Шаравдорж гишүүн, манай байнгын хороо ажлын хэсэг дээр энийг авч үзэх нь зүйтэй. Асуулт бол цаанаа энэ явдлыг бидэнд сануулсан ийм асуулт байна гэж би ойлгож байна. 

Ц.Нямдорж: Яг өргөн барьсан хуулийн төслийн хэмжээнд бол энэ асуудлыг одоо өөрөөр томъёолж чадахгүй өргөн баригдаагүй учраас. Өргөн барьсан юм нь бол хоёр хуулийн хоёр заалт хүчингүй болгох л байгаа. Тэгэхээр арга нь юу байна гэхээр дахиад энэ Зэвсэгт хүчнийг энхийг сахиулах ажиллагаанд оролцуулах асуудалд Их Хуралд яаж хяналт тавих вэ гэдэг асуудлаар шинэ хуулийн төсөл өргөн баригдаж, тэр ном журмынхаа дагуу хэлэлцэгдэж шийдвэрлэх ганц л арга бий. Энэ арга замаа байнгын хороон дээр та бүхэн ярина биз, сайдтайгаа сайн тохиролцоно биз, Засгийн газар нь асуудал оруулж ирнэ биз. 

Түрүүчийн тэр энхийг сахиулах ажиллагаанд орох анхны шийдвэрүүд энэ Засгийн газар ч эрхтэй, Их Хурал ч эрхтэй гэсэн ийм адилхан заалттай хуулийн орчинд яригдаад Засгийн газар дээр яриад Үндэсний аюулгүй байдлын зөвлөлд танилцуулаад шийдээд явчихсан. Тэгээд сүүлд нь ямар маргаан гарч ирэв гэхээр ер нь хэн нь явуулах эрхтэй юм бэ гэдэг асуудал яриад, тэгээд нэг нь явуулж байя гэдэг чиглэлээр энэ хуулийн төсөл орж ирж байгаа байх тийм ээ Шаравдорж сайд аа. Ийм л юм болсон юм. Ер нь иймэрхүү эгзэгтэй юманд оролцох уу, үгүй юу гэдэг улс төрийн шийдэл гаргахад Их Хурал ямар нэгэн хэлбэрээр оролцдог тийм механизм цаашдаа, бас хяналт тавьдаг юм хэрэгтэй байхаа. Шаравдорж сайд энэ гишүүдийн яриад байгаа, санаа зовниод байгаа асуудлыг их зөв талаас нь ойлгоод ер нь дараа нь энэ асуудлаа шийдүүлчихээд дараа нь нэг тодорхой санал Засгийн газраараа ярьж байгаад оруулаад ирсэн нь дээр байх. Ингэж ойлголцох уу гишүүд ээ. За ингэж ойлголцоод, байнгын хорооноос гаргасан саналын дагуу санал хураалт явуулъя. 

Энэ хуулийн төслийг хэлэлцье гэсэн санал хураалт явуулъя. 

Бүгд 


41

Зөвшөөрсөн 
32

Татгалзсан 

  9

78.0 хувийн саналаар хэлэлцье гэсэн саналыг дэмжиж байна. Энэ асуудлыг хэлэлцэж дууслаа. Баярлалаа гишүүдэд. 

Уг асуудлыг 16.50 цагт хэлэлцэж дуусав. 

Ц.Нямдорж: Дараагийн асуудал. Монгол Улсын Засгийн газар Япон Улсын Засгийн газар хоорондын техникийн хамтын ажиллагааны тухай хэлэлцээр соёрхон батлах тухай хуулийн төслийг хэлэлцье. Танилцуулгыг Мөнх-Оргил сайд хийнэ. За Алтанхуяг сайд.  

Н.Алтанхуяг: УИХ-ын дарга, УИХ-ын эрхэм гишүүд ээ. 

Япон Улсын Засгийн газраас Монгол Улсад үзүүлэх буцалтгүй тусламж, техник туслалцаагаар хэрэгжүүлэх төслийн цар хүрээ өргөжиж, Монголд ажиллах Японы мэргэжилтэн, сайн дурын гишүүдийн тоо, үйл ажиллагаа нэмэгдэж байгааг үндэслэж Японы тал эдгээрийн эрх зүйн үндсийг бэхжүүлэх болон олон улсын хэмжээнд өөрийн хэрэгжүүлж байгаа техник, хамтын ажиллагааг нэгдсэн загварчлал, зохицуулалтанд оруулж жигдрүүлэх үүднээс техник, хамтын ажиллагааны хэлэлцээрийг байгуулах саналыг Монголын талд тавьсан юм. 

Хэлэлцээр байгуулах асуудлаар хоёр тал хамтран ажиллаж улмаар Монгол Улсын Ерөнхийлөгч Багабандийн 2003 оны 12 дугаар сард Япон улсад хийсэн албан ёсны айлчлалын үеэр Гадаад хэргийн сайд Эрдэнэчулуун гарын үсэг зурсан байна. Уг хэлэлцээр нь өмнө нь 1996 онд байгуулсан Японы олон улсын хамтын ажиллагааны байгууллага ЖАЙКА-гийн суурин төлөөлөгчийн газрыг байгуулах тухай хэлэлцээрийн агуулгатай ижил, төлөөлөгчийн газрын ажилтан төсөл хэрэгжүүлэгч Японы мэргэжилтэн, сайн дурын гишүүдэд олгох давуу эрх татварын хөнгөлөлт, чөлөөлөлтүүд нь хэвээрээ бөгөөд Монгол Улсад байгаа бусад олон улсын байгууллага техник туслалцаа хэрэгжүүлэгч агентлагуудыг суурин төлөөлөгчийн газартай харьцуулахад мөн адилхан байгаа юм. 

Суурин төлөөлөгчийн газар байгуулахтай тухай хэлэлцээрээр зохицуулагдаж байсан харилцаа илүү боловсронгуй болгох, өмнө нь төсөл, хөтөлбөрийн асуудлыг боловсруулах, шийдвэрлэх, хэрэгжилтийг хангах үйл ажиллагааг тухай бүр хоёр талын тохиролцлын санамж бичгийн хэлэлцээрээр зохицуулж байсан процедур дэг журмыг шинээр байгуулсан хэлэлцээрийн хүрээнд нэгдсэн байдлаар илүү боловсронгуй шуурхай болгож хялбарчлах ийм ач холбогдолтой юмаа. Хэлэлцээрт татварын хөнгөлөлт чөлөөлөлтийн асуудал хөндөгдсөн учраас УИХ-аар соёрхон батлуулах шаардлагатай байгаа тул эрхэм гишүүд хэлэлцэн шийдвэрлэж өгөхийг хүсье. Анхаарал тавьсанд баярлалаа. 

Ц.Нямдорж:  Алтанхуяг сайдад баярлалаа. Ажлын хэсэгт Сангийн яамны Зээл, тусламжийн нэгдсэн бодлого зохицуулалтын газрын мэргэжилтэн Доржханд, тус газрын мэргэжилтэн Төгөлдөр нар ирсэн байна. энэ асуудалтай холбогдуулж асуулт асуух гишүүн байна уу. За байхгүй байна. Одоо энэ асуудлаар байнгын хорооны дүгнэлтийг Одончимэд гишүүн танилцуулна. 

Л.Одончимэд: Улсын Их Хурлын дарга, эрхэм гишүүд ээ.


Монгол Улсын Засгийн газраас 2005 оны 9 дүгээр сарын 14-ний өдөр Улсын Их Хуралд өргөн мэдүүлсэн, Монгол Улсын Засгийн газар, Япон Улсын Засгийн газар хооронд байгуулсан “Техникийн хамтын ажиллагааны тухай Хэлэлцээр”-ийг соёрхон батлах тухай асуудлыг Аюулгүй байдал, гадаад бодлогын байнгын хороо 2005 оны 9 дүгээр сарын 28-ны өдрийн хуралдаанаараа хэлэлцээд, дараахь санал, дүгнэлтийг Улсын Их Хурлын чуулганы нэгдсэн хуралдаанд оруулж байна


Монгол Улсын Их Хурлын чуулганы хуралдааны дэгийн 16.2-д “Монгол Улсын олон улсын гэрээний төслийг нөгөө талтай зарчмын хувьд тохиролцсоны дараа, түүнд гарын үсэг зурахаас өмнө Улсын Их Хурлын Аюулгүй байдал, гадаад бодлогын байнгын хороо урьдчилан хэлэлцэнэ” гэж заасныг Засгийн газар зөрчиж, тус Байнгын хороотой зөвшилцөхгүйгээр энэхүү Хэлэлцээрт гарын үсэг зурж, улмаар Улсын Их Хурлаар соёрхон батлуулахаар өргөн мэдүүлснийг Байнгын хорооны хуралдаанаас Засгийн газарт зориуд танилцуулсан болно.


Гэвч Монгол Улсын Засгийн газар, Япон Улсын Засгийн газар хооронд байгуулсан “Техникийн хамтын ажиллагааны тухай Хэлэлцээр”-ийг соёрхон батлах тухай энэхүү хуулийн төсөл нь хэдийгээр Монгол Улсын Их Хурлын чуулганы хуралдааны дэгийн заалтыг зөрчиж өргөн баригдсан боловч Байнгын хорооны хуралдаанд оролцсон гишүүд санал нэгтэйгээр уг төслийг дэмжиж, Улсын Их Хурлын чуулганы нэгдсэн хуралдаанаар хэлэлцүүлж, анхны хэлэлцүүлгээр соёрхон батлуулах нь зүйтэй гэж үзсэн юм.


Улсын Их Хурлын эрхэм гишүүд ээ. 


Монгол Улсын Засгийн газар, Япон Улсын Засгийн газар хооронд байгуулсан “Техникийн хамтын ажиллагааны тухай Хэлэлцээр”-ийг соёрхон батлах тухай асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

 
Анхаарал тавьсанд баярлалаа.
Ц.Нямдорж: Одончимэд гишүүнд баярлалаа. Асуулт асуух гишүүн байна уу, Лүндээжанцан гишүүн, Энхболд гишүүн, Содномцэрэн гишүүнээр асуултыг таслая. За Лүндээжанцан дарга. 

Д.Лүндээжанцан: Тэгэхээр энэ Кубатай эдийн засгийн хамтын ажиллагааны гэрээ, хэлэлцээрийг манай Эрүүл мэндийн дэд сайд очоод гарын үсэг зураад, тэгээд тэрийг батлах болоод дахин одоо ийм юм хэзээ ч оруулж ирэхгүй гэж ам өчгөө өгцгөөгөөд гаргасан юм. Тэгэхээр одоо манай энэ Засгийн газрынхан, холбогдох яамд, хэрэг эрхлэх газар чинь хуулийн аппарат байдаггүй юмуу. Гэрээ, эрх зүйн газар гэж. Тэгээд тэрний дараагаар дахиад нэг гараад тэгээд яриа болоод, энийг ер нь Засгийн газар дээр ярьж хариуцлага тооцсон юм байна. Гарцаагүй одоо яая гэхэв нэгэнтээ байсан юм улс орны эрх ашиг гээд ингээд, буруу дуулаагүй бол үгүй гэдэггүй гэдэг шиг иймэрхүү маягтай хөтлөгдөж ирсэн ийм дутагдалдаа бид дүгнэлт хийх ёстой байгаа юм л даа. Олон улсын гэрээ хэвлэгдэхгүй байгаа тухай олон жил яригдаад харин одоо нэг учраа олж байгаа, хуулийн адил хүчин төгөлдөр шүү дээ. Манай Гадаад яам, Хууль зүйн яам хэвлэсэн энэ бол нэг дэвшил. 

Хоёр дахь энэ бол ноцтой л зөрчил л дөө. Ингээд л дээрээсээ л бид хариуцлага эхлэхгүй бол болохгүй байгаа. Энэ дээр хариулт авмаар байна. 

Ц.Нямдорж:  За Алтанхуяг сайд, энэ хэлэлцээр байгуулагдах явцад Их Хурлын байнгын хороотой зөвшилцөх үүргээ биелүүлээгүй, албан хаагчид, Засгийн газар ямар арга хэмжээ авсан бэ гэсэн маш тодорхой асуулт асуулаа. Хариулъя. 

Н.Алтанхуяг: За байз таныг наад танхимд байхад хавар нэг ороод буцсан байхгүй юу. Энэ одоо ингээд хөөх юм бол 1993 оны 12 сард Багабанди ерөнхийлөгч гарын үсэг зурсан, Багабанди ерөнхийлөгчид хариуцлага тооцно. Тэр үеийн Гадаад хэргийн сайд Эрдэнэчулуунд хариуцлага тооцох л асуудал байгаа. Тэгээд одоо урагшаа хөөцөлдөөд хариуцлага тооцох тийм эрх зүйн юу бид нарт байхгүй. Тэгэхээр Японуудын өмнө эвгүй байдалд орохгүй нь тулд энийг гаргах л хэрэгтэй байх даа. Ингээд энэ сүүлчийнх болох болтугай л гэе дээ. 

Ц.Нямдорж:  Сүүлчийн гэж  хэлж худлаа амлалт хэлж болохгүй. Мөнх-Оргил сайд эртээд та нар бас Ерөнхийлөгч Америкт байх үеэр нэг хэлэлцээрийг яаралтай болчихлоо гээд оруулаад ирсэн тийм ээ.  

Ц.Мөнх-Оргил: … гарын үсэг зурах асуудлыг ярьж байгаад тэгээд цаг хугацаа шахагдсан, байнгын хороотой зөвшилцөж чадаагүй, чуулган завсарласан байсан учраас гарын үсэг зураагүй орхисон л доо. Одоо байнгын хороотой зөвшилцөөд гарын үсэг зурах ажлыг бэлдэж байгаа. 

Ц.Нямдорж: За тэгвэл энэ асуултын хариултыг өглөө. Ер нь цаашдаа мөрдөж байгаа дэгдээ бас жаахан хөнгөвчлөх юм оруулах арга байдаг юмуу. Тун яаралтай бол Их Хурлын холбогдох бүтцэд танилцуулаад нэг юмаа зурчихаад дараа нь ном ёсоор нь байнгын хороодоор нь явдаг нэг тийм жоохон процедурын хөнгөвчилсөн юм бодоорой. Засгийн газрын ажил гэнэт гарч ирдэг, гэнэт гарын үсэг зурах барих юмнууд гарч ирдэг учраас энийг бодно биз. Дараа нь Энхболд гишүүн. 

Н.Энхболд: Сая минийхийг асуучихлаа. 

Ц.Нямдорж: За Содномцэрэн гишүүн. 

Ч.Содномцэрэн: Тэгэхээр ер нь гэрээ нь дээр бол гарын үсэг зурсан өдрөөсөө эхлээд хүчин төгөлдөр гээд, зурсан өдрөөс эхлээд хүчин төгөлдөр гээд бичсэн байгаа байхгүй юу. Тэгэхээр өнөөдөр УИХ энийг баталж байгаа. Тэгэхээр энийг юу гэж ойлгох вэ. Тэр зурсан өдрөөсөө хүчин төгөлдөр юмуу, өнөөдөр УИХ баталсан өдрөөсөө хүчин төгөлдөр болох уу. Нэг ийм асуудал гарч ирж байна. 

Хоёрдугаарт энэ гэрээг уншаад үзэхээр тэр одоо жишээлэх юм бол тэр төлөөлөгч ажилтны гэр бүлийн гишүүдэд жолооны үнэмлэх авахад нь зуучлах маягийн юм орсон байгаа, туслалцаа үзүүлнэ гээд. Гэрээ хэлэлцээр хийж байхдаа ийм жижигхэн жижигхэн асуудлуудыг одоо цаашдаа анхаарч үзэж оруулмааргүй байна. гэр бүлийн улсуудад жолооны үнэмлэх авахад нь зуучилна, туслана гээд оруулсан ийм юмнууд бол хэрэггүй юм шиг байна. Олон улсын гэрээ хэлэлцээр ямар байдаг юм яг тэр журмаар нь хийж оруулж ирмээр юм шиг. Бид бол яахав ЖАЙКА гэхээр л монгол хүн болгон л энд тусалдаг газар, энийг хэл амгүйхэн шиг батлаад явуулчихъя гэсэн ийм л бодолтой байгаа. Цааш цаашдаа манай Гадаад яам, Сангийн яам, манай байнгын хороодууд ийм асуудал оруулж ирмээргүй байна, ерөөсөө анхаарахгүй бол болохгүй. Гарын үсэг зураад үзэглэсэн юмаа батлуулна гэж ингэж оруулж ирдэг, эрхээ авч байж гарын үсгээ зурж баталгаажуулдаг биз дээ. 

Ц.Нямдорж:  За хариулъя. 

Н.Алтанхуяг: Зөрчил нь харин эндээс л эхэлсэн шүү дээ. Манай татварын байгууллагууд болохоор татвараа авна гэж эхлээд, гэтэл энд гарын үсэг зурсан гэрээтэй юм гээд тэгээд гэрээгийн үзэхээр энэ нь хууль, эрх зүйн чадамжгүй гэрээ буюу байнгын хороотой зөвшилцөлгүй хийсэн асуудал үүсээд, тэгээд процедурынхаа дагуу Засгийн газраар ороод, Их Хурлаар ороод явж байгаа байдал нь энэ. Миний ойлгож байгаагаар бол энэ батлагдсан өдрөөсөө л хүчин төгөлдөр, өнөөдөр энэ Их Хурлаар батлагдаад хүчин төгөлдөр болно гэж ойлгож байна. 

Ц.Нямдорж: Наана чинь тэгээд гэрээ өнөөдөр хүчин төгөлдөр болсон учраас өмнөх хугацаанд нь оруулж ирсэн зүйлээс татвар авна барина гээд бөөн маргаан болно доо, энэ бол гарцаагүй. Тэгээд нөгөө ЖАЙКА Японы гадаадын зээл, тусламжийг хариуцдаг ганц газар нь, эд нар нь нөгөө өгдгийн гар урт, авдгийн гар богино гэгч л юм болж байгаа. Зөвхөн энэ гэрээ биш тэр Америкийн сургуулиудын гэрээ гээд нэг юм байгаа байхаа Мөнх-Оргил сайд аа. Тэр одоо Америкаас ирсэн төрийн өндөр албан тушаалтан болгон ярьдаг Их Хурал баталж өгдөггүй нэг гэрээ байна. Тэрийгээ нэг юм баталсан болоод өгвөл яасан юм, салах хэрэгтэй шүү дээ. Тэрэнтэй зууралдаад муу юм, муухай юм гээд арбитражийг яриулаад байх хэрэггүй шүү дээ. Сая надад ирэхдээ хэлсэн нэг мундаг гэрээ байгаа батлаад өг гээд л, батлаад өгөх хэрэгтэй шүү дээ. За ингээд энэ асуудлаа оруулаад, би далимд нь ярьж байна нэг тийшээ болгочих ёстой юм билээ.  

Хоёр горимын санал хэлсэн байна, хэлэлцье нэгдүгээрт, хоёрдугаарт нэгдүгээр хэлэлцүүлгээр нь батлая гэсэн санал гарсан байна. Энийг санал хураалт явуулъя, хэлэлцье гэдгээр санал хураалт явуулъя. 

Бүгд 


43

Зөвшөөрсөн 
39

Татгалзсан 

  4

90.7 хувийн саналаар хэлэлцье гэсэн байна. Анхны хэлэлцүүлгээр нь батлая гэсэн байнгын хорооны санал гарсан. Энэ горимын саналаар санал хураалт явуулъя. 

Бүгд 


42

Зөвшөөрсөн 
31

Татгалзсан 

11

73.8 хувийн саналаар анхны хэлэлцүүлгээр батлая гэсэн горимын санал дэмжигдэж байна. Ийм горим дэмжигдсэн учраас одоо хэлэлцээрийг соёрхон батлая гэсэн санал хураалт явуулъя.

Бүгд 


42

Зөвшөөрсөн 
36

Татгалзсан 

  6

85.7 хувийн саналаар хэлэлцээр соёрхон батлах тухай хууль батлагдлаа. 

Засгийн газар дараа дараачийн гэрээ хэлэлцээрүүд дээр гишүүдийн тавьж байгаа шаардлагыг ёсоор нь биелүүлэх хэрэгтэй, урьдчилж байнгын хороотойгоо зөвшилцдөг, тэгээд гарын үсэг зурдаг нэг талаас. Нөгөө талаас тэр нэг Мөнх-Оргил сайд аа, дахиад би хэлье тэр нэг Америк сургуулийн асуудлыг нэг тийшээ болгоод шийдвэл шийдээд явъя, байнгын хороонд бэлтгэлээ хангая гэдгийг хэлье. Ингээд энэ асуудлыг хэлэлцэж дууслаа. 

Уг асуудлыг 17.05 цагт хэлэлцэж дуусав. 

Ц.Нямдорж: Одоо дарааллын дагуу ЭСЯ-нд газар түрээсээр ашиглуулах тухай Их Хурлын тогтоолын төсөл орж ирсэн. Мөнх-Оргил сайд танилцуулга хийнэ энэ асуудлаар. 

Ц.Мөнх-Оргил: УИХ-ын дарга, эрхэм гишүүд ээ. 

БНЭУ-ын Элчин сайдын яам 1997 оноос үйл ажиллагаагаа явуулж буй Улаанбаатар хотын Сүхбаатар дүүргийн Залуучуудын өргөн чөлөөний 10 тоот барилга байрлаж буй газраа түрээсээр ашиглах хүсэлт тавьсны дагуу хоёр тал хэд хэдэн удаа яриа хэлэлцээ хийж энэ оны 5 дугаар сарын 23-наас 27-нд Энэтхэгээс тусгай төлөөлөгчид ирж хэлэлцээ хийснээр дараах тохиролцоонд хүрлээ. 

Хоёр тал одоо ашиглаж байгаа 9292 кв.м газрыг 99 жилийн хугацаагаар 1.545.502 ам.доллараар БНЭУ-ын Элчин сайдын яаманд түрээсээр ашиглуулахаар тохиролцлоо. Ингэхдээ 1 кв.м газрын жилийн түрээсийн төлбөрийг 1 доллар 68 центээр тохиролцон Япон Улс, ХБНГУ-ын Элчин сайдын яамдуудад ашиглаж буй газрын түрээсийн төлбөртэй дүйцэж байгаа юм. 

Газрын тухай хуулийн 17.1.2-т гадаад улсад газрыг тодорхой хугацаагаар түрээсээр ашиглуулах нь УИХ-ын бүрэн эрхэд хамаарна гэж, мөн хуулийн 44.3-т зааснаар гадаад улсын Дипломат төлөөлөгчийн газарт газар ашиглуулах нөхцөл журмыг Монгол Улсын олон улсын гэрээгээр тогтооно гэж заасны дагуу холбогдох тогтоол, хэлэлцээрийн төслийг боловсрууллаа. 

Асуудлыг Засгийн газар 2005 оны 8 дугаар сарын 24-ний өдрийн хуралдаанаар хэлэлцэж УИХ-д өргөн мэдүүлэхээр тогтсон болно. Асуудлыг хэлэлцэж, шийдвэрлэж өгөхийг хүсье. 

Ц.Нямдорж:  Мөнх-Оргил сайдад баярлалаа. Илтгэлтэй холбогдуулж асуулт асуух гишүүн байна уу. Отгонбаяр гишүүн байна, өөр байхгүй бол Отгонбаяр гишүүнээр таслая. 

С.Отгонбаяр: Тэгэхээр энэ 99 жилээр газар түрээслэх гэж байгаа үнэ ер нь хэдэн оны батлагдсан үнэ тариф явагддаг юм бэ. 1 м.кв талбай 1.68 цент гэсэн байх юм. Өнөөдөр энэ чинь Улаанбаатар хотод газрын үнэ өртөг нилээн өндөр болчихоод байгаа, магадгүй 10, 20, 30 жилийн өмнө мөрдөж байсан үнийг өнөөдөр оруулж ирсэн тийм асуудал байгаа юм биш үү гэж асуух гэсэн юм. 

Ер нь тэгээд 99 жилээр газар түрээсэлж байгаа асуудал маань өөрөө үнэлгээ нь үндсэндээ хангалтгүй байна. 1 сая 500 мянган доллараар 99 жил түрээсэлдэг тийм газар байхгүй биз дээ бараг. Дэлхийн аль ч улс оронд газрын өртөг үнэ үнэхээр үнэтэй байдаг гэдгийг та бүхэн бүгдээрээ мэдэж байгаа. Гэтэл өнөөдөр үнэ ханшаа бид нар өөрсдөө ингээд Их Хурлаараа оруулж ирээд унагаагаад байдаг нь зөв зүйтэй юмуу. Энэ дээр тайлбар хийж өгөхгүй юу. 

Ц.Нямдорж: За Мөнх-Оргил сайд хариулъя. Би ажлын хэсгийг танилцуулъя. Гадаад хэргийн яамны Эрх зүйн газрын захирал Алтангэрэл, Дипломат байгууллагын үйлчилгээний газрын дэд дарга Цолмон, Гэрээ эрх зүйн газрын атташе Гэрэлтуяа гэж хүмүүс ажлын хэсэгт ирсэн байна. 

Ц.Мөнх-Оргил: Отгонбаяр гишүүний асуултанд хариулъя. Энэ газрын түрээс тогтоохдоо үнэлгээний компаниудаар мөн одоо байрны үнэлгээ, газрын үнэлгээг мэргэжлийн үнэлгээний компаниудаар хийлгэсэн. Мөн Япон улстай, Герман улстай ижил төстэй гэрээ хэлэлцээр байгуулахдаа тогтсон үнэ өртгийн харгалзсан ийм асуудал байгаа. Одоо Дипломат төлөөлөгчийн газрын ашиглаж байгаа газрын үнэ нь бусад арилжааны байгууллагууд, арилжааны зорилгоор ашиглаж байгаа газрын түрээстэй бас шууд зүйрлүүлэх нь тэр болгон зохимжгүй юмуу гэж бодогдож байгаа. Ингээд бид энэ газрыг тооцож үзээд ер нь бол бусад орнуудын тавьж байгаа хүсэлт, сонирхол бол газрын худалдаж авах л хүсэлт тавиад байгаа л даа. Одоо 1 га газар ч юмуу, хагас га газар өөрөө эзэмшиж байгаа, ашиглаж байгаа газраа худалдаж авъя гэдэг шаардлага тавьдаг. Тэгээд тэр үеийнх нь худалдаж авах үнийх нь юуг нь тогтоогоод үзэх юм бол одоо энэ Энэтхэгийн ЭСЯ-ны газрын үнэ 99 жилээр түрээсэлж байгаа, бид нар чинь түрээсийнхээ төлбөрийг шууд урьдчилаад одоо авч байгаа газар худалдаж байгаатай адилхан. Өөрөөр хэлбэл сар сараар юмуу, жил жилээр сунгаж авч байгаа биш шууд нэг удаа мөнгийн авч байгаа. Тэгээд өнөөдөр энэ газрыг зах зээлийн үнээр шууд зарах, 99 жилээр түрээсэлж авч байгаа мөнгө хоёрын хооронд бол их том хэмжээний зөрөө гарахгүй, айхтар 5-10 сая долларын тийм зөрөө гарахгүй. Өөрөөр хэлбэл Монгол Улсад үндсэндээ хохиролгүй, мөн өмнө нь Япон, Герман гэсэн том түншүүдтэйгээ байгуулсан гэрээтэй ижил төстэй иймэрхүү л түрээс тохирсон байгаа. 

Ц.Нямдорж: За Отгонбаяр гишүүн тодруулъя. 

С.Отгонбаяр: … манай тэнд байгаа ЭСЯ-д газрын түрээсийн төлбөр ямархуу хэмжээгээр төлдөг юм. Өнөөдөр шууд ингээд сая 500 мянган доллар авах асуудлыг 99 жилийн хэмжээтэй гэдэг маань үндсэндээ шууд зарчихаж байгаатай ялгаатай гэж ойлгож байна түрээс биш. Тэгэж ойлгож болохоор байх юм. 

Ц.Нямдорж: За Алтангэрэл хариулъя. 

Б.Алтангэрэл: Тэгэхээр нэгдүгээрт, үнэ тогтоохдоо манайх 1992 он, 2002 онд Герман, Японтой байгуулсан гэрээний жишиг үнээр хийсэн. Энэ үнэ нь бол Дипломат төлөөлөгчийн газар харилцан бие биендээ олгож байгаа ерөнхий үнийн олон улсын жишигтэй бол тохирч байгаа. Хоёрдугаарт бол бид нар ямар зарчим баримталж байгаа вэ гэвэл харилцан адил байх зарчмыг баримталж байгаа. Делид бол манайх 2 байртай, тэр байрыг худалдаж авсан үнийг бас тэр үеийн ханшаар нь өнөөдрийн ханш руу шилжүүлж хэлэлцээний явцад ярьсан. Тэгэхээр энд бол бас Энэтхэг улсад энэ байрыг худалдахад тэр үед бид нар худалдсан, бид нарт хөнгөлөлт үзүүлсэн тэр үнийг бас тодорхой хэмжээнд харгалзаж үзсэн гэдгийг хэлэх байна. 

Ц.Нямдорж: Асуултанд хариулт авлаа, одоо асуултыг таслая. Байнгын хорооны дүгнэлт гарсан. Батбаатар гишүүнийг индэрт урьж байна. Аюулгүй байдал, гадаад бодлогын байнгын хороо. 

Б.Батбаатар: Улсын Их Хурлын дарга, эрхэм гишүүд ээ. 


Монгол Улсын Засгийн газраас 2005 оны 9 дүгээр сарын 14-ний өдөр Улсын Их Хуралд өргөн мэдүүлсэн, Элчин сайдын яаманд газар түрээсээр ашиглуулах тухай Улсын Их Хурлын тогтоолын төслийг хэлэлцэх эсэх асуудлыг Аюулгүй байдал, гадаад бодлогын байнгын хороо 2005 оны 9 дүгээр сарын 28-ны өдрийн хуралдаанаараа хэлэлцээд, дараахь санал, дүгнэлтийг Улсын Их Хурлын чуулганы нэгдсэн хуралдаанд оруулж байна.


Газрын тухай хуулийн 17.1.2-т гадаад улс, олон улсын байгууллага, гадаадын хуулийн этгээдэд газрыг тодорхой хугацаагаар түрээс, концессын гэрээгээр ашиглуулах талаар шийдвэр гаргах нь Улсын Их Хурлын бүрэн эрхэд хамаарна гэж заасны дагуу боловсруулсан уг тогтоолын төслийг Байнгын хорооны хуралдаанд оролцсон гишүүд санал нэгтэй дэмжиж, чуулганы нэгдсэн хуралдаанаар хэлэлцүүлэх нь  зүйтэй гэж үзэв.



Байнгын хорооны хуралдаанд оролцсон гишүүдээс тогтоолын төсөлд зарчмын зөрүүтэй санал гаргаагүй тул Монгол Улсын Их Хурлын чуулганы хуралдааны дэгийн 22.7-гийн 3 дахь хэсэгт заасны дагуу төслийг Улсын Их  Хурлын чуулганы нэгдсэн хуралдаанаар хэлэлцүүлэхээр шийдвэрлэсэн дүгнэлтээ анхны хэлэлцүүлэгт бэлтгэсэн дүгнэлттэй хамтатган  гаргаж, анхны хэлэлцүүлгээр батлуулах нь нь зүйтэй гэж үзлээ.


Улсын Их Хурлын эрхэм гишүүд ээ.


Элчин сайдын яаманд газар түрээсээр ашиглуулах тухай Улсын Их Хурлын тогтоолын төслийг хэлэлцэх эсэх асуудлаар Аюулгүй байдал, гадаад бодлогын  байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа



Ц.Нямдорж: Батбаатар гишүүнд баярлалаа. Байнгын хорооноос асуух асуулттай гишүүн байна уу. Алга байна. Хоёр санал гарсан, хэлэлцье гэсэн санал хураалт явуулъя, байнгын хорооны саналын дагуу. 

Бүгд 


42

Зөвшөөрсөн 
34

Татгалзсан 

  8

81.0 хувийн саналаар хэлэлцье гэдэг дээр тогтлоо. Одоо анхны хэлэлцүүлгээр нь батлая гэсэн байнгын хорооны горимын саналаар санал хураалт явуулъя. 

Бүгд 


42

Зөвшөөрсөн 
37

Татгалзсан 

  5

88.1 хувийн саналаар анхны хэлэлцүүлгээр батлая гэсэн горимын саналыг дэмжиж байна. Одоо энэ тогтоолыг бүхэлд нь батлая гэсэн санал хураалт явуулъя. 

Бүгд 


42

Зөвшөөрсөн 
41

Татгалзсан 

  1

97.6 хувийн саналаар энэ тогтоолын төсөл батлагдаж байна. 

Эрхэм гишүүд ээ, өнөөдөр хэлэлцэх асуудлаа дуусч байна. Маргааш нэгдсэн чуулганаар Засгийн газрын мэдээлэл сонсох нэг ажил бий. Тэрийг 15.00 цагаас гэж бодож байгаа радио, телевизээр шууд явдаг. Ийм ажлын график байгаа учраас маргааш зарим байнгын хороод хуралдаж Төрийн байгуулалтын байнгын хороо гэх мэтийн хороод хуралдаж Сонгуулийн хууль хэлэлцээд эхэлсэн байгаа энэ асуудлаа хэлэлцэх гэх мэтээр маргааш болж өгвөл байнгын хороодынхоо ажлыг зохион байгуулж үзээрэй гэж хүсмээр байна. 

Ирэх 7 хоногт хэлэлцэх асуудлын чиглэлийг та бүхэнд маргааш даргын зөвлөл дээр ярьж байгаад тараана. Баярлалаа, та бүхэнд. 

Соронзон хальснаас буулгасан:

ХУРАЛДААНЫ НАРИЙН 

БИЧГИЙН ДАРГА 

